
1.	 ᐱᒋᐊᕈᑎᖓ
ᓄᓇᕗᒥ ᓄᓇᓕᑦᑎᐊᕙᐅᕚᓪᓕᕈᑎᒃᓴᓄᑦ ᐱᓕᕆᐊᒃᓴᖃᕐᓂᖅ (NCWP) ᑲᑐᔾᔨᖃᑎᖃᖅᐳᑦ ᓄᓇᕗᑦ ᑐᙵᕕᒃᑯᓐᓂ (NTI), 
ᒐᕙᒪᖓᓂ ᓄᓇᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᓐᓂᐊᖅᑐᓕᕆᔨᒃᑯᓪᓗ, ᐊᒻᒪᓗ ᑲᓇᑕᒥ ᐋᓐᓂᐊᖅᑐᓕᕆᔨᒃᑯᑦ ᐅᑭᐅᖅ-
ᑕᖅᑐᒧᑦ ᐱᓕᕆᐊᖃᖅᑐᓂ.  ᐱᓇᓱᐊᕐᓂᖃᖅᑐᓪᓕ ᐃᓚᐅᑎᑦᑎᒃᑲᓐᓂᕈᒪᓪᓗᑎᒃ ᐃᓄᖕᓂᑦ ᐱᕙᓪᓕᐊᒃᑲᓐᓂᖁᓪᓗᒋᑦ ᐊᐅᓚᑦ-
ᑎᖁᓪᓗᒋᓪᓗ ᐋᓐᓂᐊᖅᑐᓕᕆᓂᕐᒨᖓᔪᓂ ᐃᖏᕐᕋᑎᑦᑎᕙᓪᓕᐊᓂᕐᒥ ᐱᔨᑦᓯᕈᑎᓂᒡᓗ ᑎᒍᒥᐊᕐᓂᖅᓴᐅᖁᓪᓗᒋᑦ ᓄᓇᕗᑦ 
ᐃᓗᐊᓂ, ᑕᐃᒪᐃᓕᐅᕐᓂᕐᒥᒍᓪᓗ ᐊᑐᖅᐳᑦ ᓄᓇᕗᑦ ᓄᓇᑖᕈᑎᖓᑕ ᐊᖏᕈᑎᐅᑉ ᐃᓗᐊᓂ ᑎᑎᕋᖅᓯᒪᓂᖃᖅᑐᒥ ᓈᓴᐅᑎᓕᖕᒥ 
32-ᒥ. ᓄᓇᑦᑎᐊᕙᐅᕚᓪᓕᕈᑎᒃᓴᓕᕆᓂᖅ ᐱᔪᒫᕆᔭᐅᓚᐅᖅᑐᓂ ᐊᑐᓕᖁᔭᐅᓚᐅᖅᑐᓂᓗ ᓄᓇᓕᖕᓄᑦ ᑐᕌᖓᔪᓂ ᐸᕐᓇᐅᑎᓂᑦ 
ᑕᐃᑲᓂ HII ᐅᓂᒃᑳᖓᓐᓂ, ᐱᓕᕆᖃᑎᒌᖕᓂᖅ – ᖃᓄᐃᙱᑦᑎᐊᖁᔨᓪᓗᑎᒃ.1

ᐊᕐᕕᓂᓖᑦ (ᐱᖓᓲᔪᖅᑐᑦ) ᓄᓇᓖᑦ ᓂᕈᐊᖅᑕᐅᓚᐅᖅᑐᑦ ᐱᓕᕆᕕᐅᓂᐊᕐᓗᑎᒃ ᐅᑯᐊᖑᕗᑦ ᑲᖏᖅᑐᒑᐱᒃ, ᑯᒑᕐᔪᒃ,  
ᖁᕐᓗᖅᑐᖅ, ᐊᕐᕕᐊᑦ ᐊᒻᒪᓗ ᓴᓪᓕᖅ.
ᑐᕌᒐᕆᔭᐅᓚᐅᖅᑐᑦ ᐱᓇᓱᐊᖅᑕᐅᔪᒪᓚᐅᖅᑐᓪᓗ ᐱᓕᕆᐊᖑᔫᑉ ᐃᓗᐊᓂ ᐃᒪᐃᓕᐅᕈᓐᓇᖁᓪᓗᒋᑦ:

•	 ᐋᖅᑭᒃᓱᐃᓗᑎᒃ ᐊᑐᓕᖅᑎᓪᓗᒍᓗ ᐃᓚᐅᑎᑦᓯᓯᒪᑦᑎᐊᖅᑐᓂ ᓄᓇᓕᑦᑎᐊᕙᐅᕚᓪᓕᕈᑎᒃᓴᓂ 6-ᓂ ᓄᓇᓕᐅᔪᓂ 
ᓄᓇᕗᒥ, ᓇᓕᒧᓕᖅᑎᔾᔫᒥᖁᓪᓗᒋᑦ ᒫᓐᓇ ᐊᑐᖅᑕᐅᔪᓐᓇᖅᑐᑦ, ᐃᖅᑲᓇᐃᔭᖅᑎᑦᑎᓂᕐᒥ ᒪᑭᑕᑎᑦᑎᒃᑲᓐᓂᖁᓪᓗᒋᑦ 
ᐊᔪᕈᓐᓃᖅᐸᓪᓕᐊᒃᑲᓐᓂᖁᓪᓗᒋᓪᓗ, ᐊᒻᒪᓗ ᑮᓇᐅᔭᓕᐅᕈᑎᒃᓴᒃᑲᓐᓂᕐᓂ ᐱᑕᖃᖁᓪᓗᒍ ᑕᒪᒃᑯᐊᓗ ᓄᓇᓕᐅᑉ ᐃᓗᐊᓂ 
ᐱᔨᑦᓯᕈᑕᐅᕙᒃᑐᑦ ᐊᑐᐃᓐᓇᐅᓂᖅᓴᐅᓕᒃᑲᓐᓂᖁᓪᓗᒋᑦ ᐱᑕᖃᕐᓂᖅᓴᐅᓕᖁᓪᓗᒋᓪᓗ;

•	 ᑖᒃᑯᓇᓂ ᓄᓇᓕᐅᔪᓂ ᐱᓕᕆᕕᐅᓕᒑᔪᓂᐊᑐᕐᓗᑎᒃ ᐱᐅᓂᕐᐹᓂᒃ ᐊᑐᖅᑕᐅᔪᓐᓇᖅᑐᓂᒃ ᑖᒃᑯᓇᖓᑦ ᐱᓕᕆᐊᖑᔪᓂᑦ 
ᓄᓇᓕᖕᓄᑦ ᐊᓯᖏᓐᓄᑦ ᐊᑐᖅᑕᐅᖃᑦᑕᓕᕋᔭᖅᑐᓂᒃ ᑕᐃᒫᒃᑕᐅᖅ ᓄᓇᓕᑦᑎᐊᕙᐅᕚᓪᓕᕈᑎᒃᓴᖏᓐᓄᑦ 
ᐸᕐᓇᐅᑎᓕᐅᖅᐸᓪᓕᐊᓕᖁᓪᓗᒋᑦ ᐊᐅᓚᔾᔭᒋᐊᕈᑎᐅᔪᓐᓇᖁᓪᓗᒍ ᓄᓇᕗᒥ ᓄᓇᓕᐅᔪᓄᑦ;

•	 ᐃᑲᔫᑎᓂᖃᖁᓪᓗᒍᓗ ᓄᓇᓖᑦ ᐊᑐᓂ ᓄᓇᕗᒥ ᓇᖕᒥᓂᖅ ᓇᓗᓇᐃᖅᓯᓗᑎᒃ ᐱᔪᒪᔭᖏᓐᓂᓗ ᐋᖅᑭᒍᑎᒃᓴᐅᑕᐅᓪ-
ᓗᐊᖅᑐᓂ ᐃᓱᒪᓕᐅᕈᓐᓇᖁᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐱᔭᕆᐊᓕᖏᓐᓂ ᑭᙴᒪᒋᔭᐅᓗᐊᖑᐊᖅᑐᓂ, 
ᓂᕈᐊᕐᕕᒋᔪᓐᓇᖅᑕᖏᓐᓂᓗ ᐊᒻᒪᓗ ᓯᕗᓪᓕᐅᑎᒋᐊᓕᖏᓐᓂ, ᖃᓂᒪᖏᓪᓗᑎᒃ ᖃᓄᐃᖏᑉᐹᓪᓕᖁᓪᓗᒋᓪᓗ  
ᓄᓇᓕᖕᓂ ᐃᓄᒋᔭᐅᔪᑦ.

ᐅᓇ ᓄᓇᓕᖕᓂ ᐸᕐᓇᐅᑎᓕᐊᕆᔭᐅᓯᒪᔪᑦ ᐊᒃᓱᕈᕆᔭᐅᑦᑎᐊᓚᐅᖅᑐᖅ ᐱᔭᕇᖅᑕᐅᔪᓐᓇᖅᓯᓚᐅᖅᑐᑦ ᐃᒡᓗᓕᖕᒥᐅᓄᑦ ᒫᑦᓯ 
2009ᒥᑦ – ᐅᑐᐱᕆ 2010ᒧᑦ.

2.	 ᓄᓇᓕᖕᓂ	ᓄᓇᓕᖃᑦᑎᐊᕐᓂᕐᒧ	ᐱᓕᕆᖃᑎᒌᑦ
ᓄᓇᓕᖕᓂ ᑭᒡᒐᖅᑐᐃᔨᒋᔭᖏᑦ ᑲᖏᖅᑐᒑᐱᐅᑉ ᖃᐃᖁᔭᐅᓚᐅᕐᓯᒪᖕᒪᑕ ᓄᓇᕗᑦ ᑐᙵᕕᒃᑯᑦ ᑲᑎᒪᑎᑦᑎᓇᓱᑦᑎᓪᓗᒋ  
ᐃᖃᓗᓐᓂ ᓄᓇᓕᖕᓂ ᓄᓇᓕᖃᑦᑎᐊᕐᓂᕐᒧ ᐸᕐᓇᐃᓂᐅᑉ ᒥᒃᓴᓄᑦ. ᐱᖃᓯᐅᔾᔨᓚᐅᕐᓯᒪᔪᑦ ᐃᓕᓐᓂᐊᕐᕖᑦ ᐊᖏᔪᖅᑲᓂᒃ, 
ᐃᒃᓯᕙᐅᑕᖓ ᐊᓐᓂᐊᑦᑕᐃᓕᕆᔨᑦ ᑲᑎᒪᔨᖏᑕᑦ ᐊᒻᒪᓗ ᐱᖓᓱᐃᑦ ᐃᖅᑲᓇᐃᖏᔭᕐᑎᖏᑦ ᐃᓕᓴᖅᓯᕕᐅᑉ.
ᓄᓇᓕᖕᓂ ᖃᐃᖁᔭᐅᓯᒪᔪᐃᑦ ᑲᑎᒪᔭᖅᑐᕐᓯᒪᓂᕐᒧ ᓄᓇᕗᑦ ᓄᓇᓕᖏᓐᓄᑦ ᓄᓇᓕᖃᑦᑎᐊᕐᓂᕐᒧ ᐸᕐᓇᐃᓂᕐᒧ ᑲᑎᒪᕈᓯᕐ-
ᓂᖃᕐᑎᓪᓗᒋ ᐃᖃᓗᓐᓂ ᓇᓗᓇᐃᖅᓯᓕᓚᐅᕐᓯᒪᖕᒪᑕ ᐱᐅᓚᖑᓂᕋᖅᑕᐅᓪᓗᓂ ᑲᔪᓯᑎᑦᑎᒋᐊᕐᓂᕐᒥ ᓄᓇᓕᖃᑦᑎᐊᕐᓂᕐᒧ 
ᐸᕐᓇᐃᓂᕐᒥ ᓄᓇᓕᐅᔪᒥᒃ ᑲᑎᒪᑎᑦᑎᓂᕐᒥ ᐊᖏᔪᖅᑲᐅᑎᓂᑦ ᓇᓗᓇᐃᖅᓯᓯᓐᓇᕐᓗᓂᓗ ᐱᓕᕆᐊᖑᔪᑉ ᒥᒃᓴᓄᑦ ᐊᒻᒪᓗ 
ᓄᐊᑦᑎᓯᓐᓇᕐᑐᑎ ᐅᖃᐅᓯᒃᓴᓂᑦ ᐊᒻᒪᓗ ᐊᖅᑭᒋᐊᕈᑎᒃᓴᒃᑲᓐᓂᕐᓂᑦ. ᐱᓇᓱᐊᕈᓯᑦ ᐊᓂᒍᖅᓯᒪᓕᕐᑎᓪᓗᒋ ᑲᖏᖅᑐᒑᐱᒻᒧ 
ᐅᑎᖅᓯᒪᐅᓕᕋᒥᒃ ᐃᓕᓴᖅᓯᕕᒃ ᑲᑐᔾᔨᖃᑎᒋᖏᑦ ᑲᑎᒪᑎᑦᑎᓕᔪᒻᒪᑕ ᑲᖏᖅᑐᒑᐱᒻᒥ ᐅᖃᐅᓯᖃᕐᑐᑎᓪᓗ ᓄᓇᕗᑦ ᓄᓇᓕᖏᓐᓂ 
ᓄᓇᓕᖃᑦᑎᐊᕐᓂᕐᒧ ᐸᕐᓇᐃᓂᕐᒥᒃ. ᐱᖃᑕᐅᓚᐅᕐᓯᒪᔪᑦ ᑲᑎᒪᓂᖃᕐᑎᓪᓗᒋ ᑭᒡᒐᖅᑐᐃᓯᒪᐅᕐᑐᓂ ᓄᓇᓕᐅᑉ ᐱᓕᕆᕕᒋᓱᖏᓐᓂᑦ 
ᐊᒻᒪᓗ ᓄᓇᓕᖏᓐᓂᑦ, ᐱᖃᓯᐅᑎᓪᓗᒋ, ᐊᓐᓂᐊᕕᒃ ᐊᒻᒪᓗ ᐊᓐᓂᐊᑦᑕᐃᓕᒪᓂᕐᒧ ᑲᑎᒪᔨᑦ, ᐃᓕᓴᖅᓯᕕᒃ, ᖁᓗᐊᖅ ᐃᓕᓐᓂᐊᕐᕕᒃ, 
ᕼᐊᒻᒪᓚᒃᑯ ᑲᑎᒪᔨᕋᓚᖏᑦ ᐊᒻᒪᓗ ᑲᑎᒪᔨᖏᑦ, ᐃᓕᓐᓂᐊᕐᑐᓕᕆᔨᑦ ᑲᑎᒪᔨᖏᑦ, ᕿᓂᖅᑏᑦ ᐊᒻᒪᓗ ᐸᖅᓴᐃᔩᑦ, ᐅᒪᔪᕐᓂᐊᖅᑎᒃᑯ 
ᑲᑎᒪᔨᖏᑦ, ᖃᑦᑎᕆᔩᑦ, ᑲᓇᑕᐅᑉ ᐅᓇᓕᙳᐊᖏᑦ, ᐃᓐᓇᑐᖃᐃᑦ ᑲᑎᒪᔨᖏᑦ, ᓱᖅᑲᒃᑯᑦ ᑲᑎᒪᔨᖏᑦ, ᑐᒃᓯᐊᕐᕕᐅᑉ ᑲᑎᒪᔨᖏᑦ, 
ᐸᓕᓯᒃᑯᑦ, ᐊᒻᒪᓗ ᓄᓇᓕᖕᓂ ᐃᓄᓯᓕᕆᕐᒧ ᐅᖃᖃᑎᖃᕐᑎᑦ.
ᑲᑎᒪᓂᖃᕐᑎᓪᓗᒋᓪᓕ ᐃᓚᖏᑦ ᑲᑎᒪᔭᖅᑐᕐᓯᒪᔪᑦ ᐃᖃᓗᓐᓄ ᓇᓗᓇᐃᖅᓯᓚᐅᕐᒪᑕ ᓄᓇᕗᑦ ᓄᓇᓕᖏᓐᓄᑦ ᓄᓇᓕᖃᑦ ᑎᐊᕐᓂᕐᒧ 
ᐸᕐᓇᐃᓂᕐᒧ ᐱᓕᕆᐊᖑᔪᑉ ᒥᒃᓴᓄᑦ ᓄᓇᓕᖕᓂ ᐊᖏᔪᖅᑲᐅᑏᑦ ᑲᑎᒪᔨᖏᑕ ᑭᒡᒐᖅᑐᐃᔨᖏᓐᓄᑦ. ᖃᐅᔨᓂᖃᓚᐅᕐᒪᑕ  
ᓄᓇᓕᖕᓂ ᓄᓇᓕᖃᑦᑎᐊᕐᓂᕐᒧ ᐸᕐᓇᐃᓂᖅ ᐱᐅᓚᖑᓂᕋᖅᑕᐅᓪᓗᓂ ᐊᒻᒪᓗ ᐊᑭᓕᖅᓱᕐᑕᐅᖏᑦᑐᓄ ᐱᓕᕆᐊᖑᔭᕆᐊᖃᕐ-
ᓂᕋᖅᑕᐅᓪᓗᓂ ᑲᑎᒪᔨᐅᓂᕋᑕᐅᓕᕐᓗᑎᓪᓗ ᓄᓇᓕᖕᓂ ᓄᓇᓕᖃᑦᑎᐊᕐᓂᕐᒧ ᐸᕐᓇᐃᓂᕐᒧ ᑲᑎᒪᔨᕋᓚᓄᑦ. ᐊᖏᔪᖅᑲᐅᑎᓂᑦ 
ᑲᑎᒪᖃᑎᖃᓚᐅᕐᑎᓪᓗᒋᑦ ᐃᓕᓴᖅᓯᕕᐅᑉ ᐃᖅᑲᓇᐃᔭᕐᑎᖏᑕ ᐃᓚᒋᔭᖏᑦ ᐅᖃᓪᓚᕕᒻᒥᓕᓚᐅᕐᓯᒪᔪᑦ, ᑎᑎᖅᑲᓂᓪᓗ 
ᐊᐅᓚᖅᑎᑎᕙᓚᐅᕆᓪᓗᑎᑦ ᑲᑐᔾᔨᖃᑎᒋᓄᑦ, ᐊᒻᒪᓗ ᐊᐱᖅᓱᕐᑐᑎᑦ ᑭᓇᒃᑯᑐᐃᓐᓇᕐᓂᑦ ᑕᑯᓐᓇᕐᑕᐅᔪᓂᑦ ᓄᓇᓕᓐᓂ 
ᓯᕗᓕᖅᑎᐅᓂᖏᓐᓂᑦ ᐱᖃᑕᐅᖁᔭᐅᓪᓗᑎᓪᓗ ᓄᓇᓕᖕᓂ ᓄᓇᓕᖃᑦᑎᐊᕐᓂᕐᒧ ᐸᕐᓇᐃᓂᖃᕐᑎᓪᓗᒋᑦ. ᐊᒥᓱᖏᑦᑐᓂᒃ 
ᐊᑭᓕᖅᓱᕐᑕᐅᔭᖏᑦᑐᓂ ᓴᖅᑭᒃᑐᖃᔪᔪᖅ ᐱᓕᕆᓂᐊᕐᑐᓂᑦ. ᑕᒃᑯᐊ ᓇᓗᓇᐃᕐᑐᒥᓂᑦ ᐊᑭᓕᖅᓱᕐᑕᐅᖏᓪᓗᑎ ᐱᓕᕆᔨᑦ, 
ᓂᕈᐊᓚᐅᕐᓯᒪᒻᒥᔪᑦ ᐃᒃᓯᕙᐅᑕᕐᒥᒃ ᐊᒻᒪᓗ ᐃᒃᓯᕙᐅᑕᐅᑉ ᑐᖏᓕᖓᓂ ᐊᒻᒪᓗ ᐱᓕᕆᔨᑕᕐᑐᑎᑦ ᐊᐅᓚᑦᑎᔨᐅᓂᐊᕐᑐᒥᒃ.

ᐊᑦᔨᓕᐊᕕᓂᖅ	
Robert	Kautuk

1. ᓄᓇᕗᑦ ᑐᙵᕕᒃᑯᑦ ᑎᒥᖓᑦ. ᐱᓕᕆᖃᑎᒌᖕᓂᖅ – ᐱᓕᕆᖃᑎᒌᖕᓂᖅ ᖃᓄᐃᙱᑦᑎᐊᖁᔨᓪᓗᑎᒃ. 2006

2 ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ – ᑲᖏᖅᑐᒑᐱᒃ



	 2.1	ᐱᔾᔪᑎᒋᔭᖓ	ᐱᓕᕆᖃᑎᒋᑦ
ᐱᓕᕆᖃᑎᒋᑦᑐᑦ ᓴᖅᑭᑕᐅᓚᐅᕐᓯᒪᔪᑦ ᐱᔭᕆᖅᓯᔪᒪᒧᒃ ᐱᓕᕆᐊᒃᓴᒥᒃ. ᐊᑐᓂᒃ ᓄᓇᓕᐅᔪᖅ ᓴᖅᑭᓚᐅᕐᑐᑦ ᐱᓕᕆᔾᔪᑎᒃᓴᖏᓐᓂᑦ 
ᐊᒻᒪᓗ ᐊᑐᖅᑕᐅᖁᔭᖏᓐᓂᑦ, ᑭᓯᐊᓂᓕ ᐱᔾᔪᑎᖃᓗᐊᓚᐅᕐᑐ ᐱᓕᕆᖃᑎᒋᑦ ᐅᑯᓂᖓ ᓇᓗᓇᐃᕐᑕᐅᔪᒥᓂᕐᓂᑦ:

•	 ᓴᖅᑭᑦᑎᓗᓂ ᓄᓇᓕᖕᓂ ᓄᓇᓕᖃᑦᑎᐊᕐᓂᕐᒧ ᐱᓕᕆᔨᓂᑦ ᐱᖃᑕᐅᑎᑦᑎᔪᓂᑦ ᓄᓇᓕᑦ ᓯᕗᓕᖅᑎᖏᓐᓂᑦ ᐱᓕᕆᓱᓂᑦ 
ᐊᓐᓂᐊᑦᑕᐃᓕᒪᓂᕐᒧ, ᐃᓄᓕᕆᓂᕐᒧ, ᐃᓕᓐᓂᐊᕐᑐᓕᕆᓂᕐᒧ, ᐱᓐᖑᐊᖅᑐᓕᕆᓂᕐᒧ, ᒪᓕᒐᓕᕆᓂᕐᒧ ᐊᒻᒪᓗ ᓄᓇᓕᖕᓂ 
ᒐᕙᒪᓕᕆᓂᕐᒧ;

•	 ᐃᖅᑲᓇᐃᔭᓕᕐᑎᑦᑎᓂᖅ ᐱᓕᕆᔨᒥᒃ ᐊᒻᒪᓗ ᐊᐅᓚᑦᑎᔨᒥᒃ ᐅᖃᖃᑦᑕᕋᔭᕐᑐᒥᒃ ᐱᓕᕆᖃᑎᒋᓄᑦ ᐸᕐᓇᐃᓂᕐᒥ 
ᐱᓕᕆᐊᖃᕐᑎᓪᓗᒋᑦ;

•	 ᓇᓗᓇᐃᕐᕕᒋᓗᒍ ᓄᓇᓕᐅᔪᖅ ᐱᓕᕆᐊᑉ ᒥᒃᓴᓄᖓᔪᓂᑦ ᐊᒻᒪᓗ ᓴᖅᑭᓗᓂ ᐊᖅᑭᒃᓱᖅᓯᒪᔪᓂᑦ ᐃᓱᒪᓗᑎᓂᑦ ᐊᒻᒪᓗ 
ᑭᓱᕈᓗᔭᕐᓂᑦ;

•	 ᑎᑎᕋᕐᓂᖅ ᓄᓇᓕᖕᓂ ᓄᓇᓕᖃᑦᑎᐊᕐᓂᕐᒧ ᐸᕐᓇᖑᔪᒥᒃ;

•	 ᑕᑯᒃᓴᐅᑎᑦᑎᓯᓐᓇᕐᓗᓂ ᐅᖃᐅᑎᖃᕐᓂᖅ ᓄᓇᓕᖕᓂ ᓄᓇᓕᖃᑦᑎᐊᕐᓂᕐᒧ ᐸᕐᓇᖑᔪᒥᒃ ᓄᓇᕗᑦ ᒐᕙᒪᒃᑯᖏᓐᓄᑦ,  
ᓄᓇᕗᑦ ᑐᙵᕕᒃᑯᖏᓐᓄᑦ, ᐊᓐᓂᐊᑦᑕᐃᓕᒪᓂᕐᒧ ᑲᓇᑕᒥᒃ ᐱᓕᕆᕕᐊᓄᑦ;

•	 ᐅᖃᖃᑎᒋᒋᐊᖃᕐᓂᒃᑯ ᓴᖅᑭᒃᐸᓪᓕᐊᔪᓂᑦ ᐊᒻᒪᓗ ᐱᓕᕆᐊᖑᕙᓪᓕᐊᔪᓂᑦ ᐱᓕᕆᖃᑎᒋᑦᑐᓄᑦ ᓄᑕᕐᒥ 
ᑭᓐᓇᐅᔭᒃᓴᓇᓱᖕᓂᕐᒧ ᐱᓕᕆᖃᑎᒋᓂᑦ/ ᑐᓴᐅᒪᖃᑦᑕᐅᑎᑦᑎᔨᑦ.

	 2.2	ᖃᓄᐃᑦᑐᓂᖓ	ᐱᓕᕆᖃᑎᒋᑦ
ᑲᑎᒪᔨᐅᖃᑕᐅᔪᑦ
8ᖑᔪᐃᑦ ᑲᑎᒪᔨᑦ ᓇᒻᒪᒋᔭᐅᔪᔪᑦ ᓄᓇᓕᐅᔪᖅ ᑐᓴᐅᒪᑎᑕᐅᑦᑎᐊᕐᓂᐊᑐᐊᕐᐸ ᐱᓕᕆᐊᖑᔪᑉ ᒥᒃᓴᓄᖓᔪᓂᑦ.

ᑐᓕᕐᑎᖁᔨᓂᕐᒧ ᑎᑎᕋᖅᑕᐅᕙᓪᓕᐊᔫᑦ

ᐱᓕᕆᖃᑎᒌᑦ ᑎᑎᕋᓚᐅᙱᓚᓪᓕ ᐱᓕᕆᔾᔪᑎᖏᓐᓂ 
ᑭᓯᐊᓂᓕ ᐅᖃᐅᓯᖃᖓᖃᑦᑕᓚᐅᕐᑑᑦ ᐊᑐᓂᒃ 
ᐅᖃᐅᓯᖃᕈᒪᒧᒃ ᐃᓱᒪᓗᑎᒋᔭᕐᓂᑦ ᐊᖅᑭᒋᐊᕆᐊᓕᖕᓂᑦ, 
(ᐱᓕᕆᐊᖃᓪᓚᕆᒍᒪᓚᐅᖏᒻᒪᑕ ᐊᑕᐅᓯᕐᒥᒃ ᐱᓕᕆᔾᔪᑎᒥᒃ). 
ᓄᓇᓕᖕᓂ ᓄᓇᓕᖃᑦᑎᐊᕋᓱᖕᓂᕐᒧ ᐸᕐᓇᐃᓂᕐᒧ ᐊᐅᓚᑦᑎᔨᒃ 
ᐱᓕᕆᐊᖃᓲᖑᕗᖅ ᐊᐅᓚᑦᑎᓪᓗᓂᓗᒃ ᑲᑎᒪᓂᐅᔪᓂᑦ ᐊᒻᒪᓗ 
ᑎᑎᕋᕐᑎᐅᕙᑦᑐᓂᒃ (ᑲᑎᒪᔾᔪᑎᒥᓂᕐᓄᑦ) ᐃᒃᓯᕙᐅᑕᐅᔪᕐᓕ  
ᑲᑎᒪᓂᕐᒥᒃ ᐊᐅᓚᑦᑎᔨᐅᕙᑦᑐᓂᒃ. ᐱᓕᕆᖃᑎᒌᑦ 
ᑲᑎᒪᓂᖃᖃᑦᑕᖅᓯᒪᔫᑦ ᑕᖅᑭᑕᒫᖅ ᐱᒋᐊᕐᑐᑎᑦ ᐊᒡᒋᓯ 
2009-ᒥᑦ ᑎᑭᑦᑐᒍ ᒪᑦᓯ 2010 ᐊᒻᒪᓗ ᐊᑕᐅᓯᕐᒥᒃ ᒪᕐᕈᓐᓄᒃ 
ᐃᑲᕐᕋᓐᓂᒃ ᐅᕙᓗᓐᓂ ᐅᖓᑕᓄ ᑲᑎᒪᓂᖃᓲᑦ (ᑐᓴᖅᓯᒪᔭᕋ 
ᒪᓕᑦᑐᒍ). ᐊᐅᓚᑦᑎᔨᐅᔪᖅ ᐱᓕᕆᐊᒧᒃ ᐱᕙᒋᔭᐃᓲᖅ ᑲᑎᒪᔾ-
ᔪᑎᒃᓴᖓᓂ (ᑲᑎᒪᔾᔪᑎᒋᔭᖅ, ᐱᖃᓯᐅᑎᓯᒪᔪᖅ ᖃᕋᓴᐅᔭᒃᑯᑉ 
ᑎᑎᖅᑲᐅᓯᐊᒥᓂᑎᒍ). ᐃᖅᑲᓇᐃᔭᕐᑏᑦ ᖃᓄᖅᑐᕈᓗᔭᓲᑦ 
ᑲᑎᒪᓂᖃᕐᑎᓪᓗᒋᑦ.

ᓇᓗᓇᐃᒃᑯᑎᓕᒃ 1 
ᑲᖏᖅᑐᒑᐱᒻᒥ 
ᐱᓕᕆᖃᑎᒌᑦ 
ᑲᑎᒪᔾᔪᑎᒋᓱᖓᑕ 
ᖃᓄᐃᓕᖓᓂᖓ

 
ᑲᑎᒪᔩᑦ ᐅᑯᐊᖑᓪᓗᑎ:

ᑲᑎᒪᔨᐅᑉ ᐱᓕᕆᐊᖓ ᐊᑎᖓ ᓄᓇᓕᖕᓂ ᑭᓱᓕᕆᔨᐅᓂᖓ

ᐃᒃᓯᕙᐅᑕᖅ  ᔪᐊᓇ ᕿᓪᓚᖅ ᐃᓄᓯᓕᕆᔨᒃ ᐊᒻᒪᓗ ᐊᔪᓕᕈᑕᐅᓱᓄᑦ ᐱᓕᕆᔨᒃ, 
   ᐃᓕᓴᖅᓯᕕᒃ ᑲᑐᔾᔨᖃᑎᒋᖏᑦ
ᑲᑎᒪᔨᒃ  ᔪᐃᓕ ᓴᖑᔭ ᐃᒃᓯᕙᐅᑕᖅ ᐃᓕᓴᖅᓯᕕᒃ ᑲᑐᔾᔨᖃᑎᒋᖏᓐᓄᑦ
ᐃᒃᓯᕙᐅᑕᐅᑉ ᑐᖏᓕᖓ ᕋᐃᒡᒋᓕ ᐱᐅᖏᑐᖅ ᐃᓐᓇᑐᖃᕐᓄᑦ ᐊᐅᓚᑦᑎᔨᒃ ᐊᒻᒪᓗ ᐅᖃᖃᑎᖃᕐᑎᒃ, 
   ᐃᓕᓴᖅᓯᕕᒃ ᑲᑐᔾᔨᖃᑎᒋᖏᑦ
ᑲᑎᒪᔨᒃ  ᐊᐃᒡᒐ ᐸᓪᓗᖅ ᐃᓐᓇᑐᖃᐃᑦ ᑲᑎᒪᔨᖏᑦ
ᑲᑎᒪᔨᒃ  ᐊᐃᒡᒐ ᓴᖑᔭ ᓄᓇᓕᖕᓂ ᐊᓐᓂᐊᑦᑕᐃᓕᒪᑎᑦᑎᔨᒃ, ᑲᑎᒪᔨᒃ 
   ᐃᓕᓴᖅᓯᕕᒃ ᑲᑐᔾᔨᖃᑎᒋᖏᓐᓄᑦ
ᑲᑎᒪᔨᒃ  ᓂᓇ ᕿᓪᓚᖅ ᐊᐅᓚᑦᑎᔨᒃ, ᐃᓕᓴᖅᓯᕕᒃ ᑲᑐᔾᔨᖃᑎᒋᖏᓐᓄᑦ
ᑲᑎᒪᔨᒃ  ᔭᐃᑲᑉ ᒋᐅᕼᐅᑦ ᐊᐅᓚᑦᑎᔨᒻᒪᕆᒃ, ᐃᓕᓴᖅᓯᕕᒃ ᑲᑐᔾᔨᖃᑎᒋᖏᑦ
ᑲᑎᒪᔨᒃ/ᐊᐅᓚᑦᑎᔨᒃ ᓴᐃᒻᒪᑕᖅ ᓴᖑᔭ ᓄᓇᕗᑦ ᓄᓇᓕᖏᓐᓄ ᓄᓇᖃᑦᑎᐊᕐᓂᕐᒧ ᐸᕐᓇᐃᓂᕐᒧ 
   ᐊᐅᓚᑦᑎᔨᒃ, ᓄᓇᕗᑦ ᓯᓚᑦᑐᖅᓴᕐᕕᔪᐊᖓ, ᑲᖏᖅᑐᒑᐱᒃ

3ᑲᖏᖅᑐᒑᐱᒃ – ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ 



1. ᐃᑲᐱᑎᐊ. ᐱ.ᔭᐅᓯᒪᔪᖅ ᖃᕆᓴᐅᔭᒃᑯᑦ http://en.wikipedia.org/wiki/Clyde_River,_Nunavut, September 17, 2010

3.	 ᓄᓇᓕᐅᑉ	ᖃᓄᐃᓕᖓᓂᖓ
 (ᓄᓇᓕᐅᑉ	ᐊᒥᓱᓂᖏᑦ	ᓄᓇᖃᕐᑎᐅᔪᐃᑦ,	ᑭᓐᓇᐅᔭᒃᓴᕕᑦ	ᐊᒻᒪᓗ	ᓄᓇᓕᒻᒥᐅᑕᐃᑦ	ᖃᓄᐃᓕᖓᔪᒪᓂᖏᑦ)

ᑲᖏᖅᑐᒑᐱᒃ, ᐃᓄᖕᓄ ᕼᐊᒻᒪᓚᖃᕐᕕᒃ ᓯᔾᔭᕐᐸᓯᖓᓂᑦᑐᖅ ᕿᑭᖅᑕᓗᑉ ᑲᖏᖅᑐᕐᐸᓯᖓᓂ, ᐊᕐᕈᔭᓗᑉ ᐃᓂᖃᕐᕕᒋᔭᖓᓂ, 
ᑕᓪᓗᕈᑎᐅᑉ ᐃᒪᖃᕐᕕᖓᓂᒃ ᕿᑭᖅᑕᓗᑉ ᐃᓂᖃᕐᕕᖓᓂ, ᓄᓇᕗᑦ ᑲᓇᑕᒥᑦᑐᖅ. ᕿᑭᖅᑕᓗᑉ ᐱᖑᖏᓐᓄᒃ ᐊᕙᓗᔭᐅᓯᒪᔪᖅ, 
ᓴᖅᑭᔭᕐᑎᑦᑎᓗᓂᓗ ᐅᑭᐅᖅᑕᕐᑐᑉ ᐱᖑᕈᓗᐃᔭᖏᑕ ᐊᔾᔨᒋᖏᑦᑐᑕᐅᓂᖏᓐᓂ. ᓄᓇᓕᐅᔪᖅ ᐱᔨᑦᑎᖅᑕᐅᓲᖅ ᖃᖓᑕᓲᒃᑯ  
ᐊᒻᒪᓗ ᐊᕐᕋᒍᑕᒪᖅ ᐅᒥᐊᕐᔪᐊᒃᑯ ᑎᑭᑕᐅᓲᖅ.

ᓄᓇᓕᐅᔪᖅ ᒥᑭᑦᑐᑕᐅᓂᖅᓴᓄᑦ ᐊᒻᒪᓗ ᐊᖏᔪᑕᐅᓂᖅᓴᓄᑦ ᐃᓕᓐᓂᐊᕐᕕᖃᕐᑐᖅ, ᒪᕐᕈᓐᓂᓪᓗ ᓂᐅᕕᕐᕕᖃᕐᑐᓂᒃ, ᓄᑕᕐᒥ 
ᕼᐊᑭᕐᕕᖃᕐᑐᓂᒃ, ᐱᙳᐊᕐᕕᖃᕐᑐᓂᒃ, ᑐᒃᓯᐊᕐᕕᖃᕐᑐᓂᒃ, ᐊᓐᓂᐊᕕᖃᕐᑐᓂᒃ, ᑐᔪᕐᒥᕕᖃᕐᑐᓂᒃ, ᐃᓚᒋᑦᑎᐊᕋᓱᖕᓂᕐᒧ ᐱᓕᕆᕕᑦ-
ᑕᖃᕐᑐᓂᒃ, ᐅᐊᑦᑎᐊᕈᕐᓇᓴᓕᕆᕕᒃ ᐊᒻᒪᓗ ᖃᐅᔨᓴᕐᕕᖃᕐᑐᓂᒃ, ᐊᒻᒪᓗ ᑲᖏᖅᑐᒑᐱᒃ ᒥᕕᖃᕐᑐᓂ ᖃᐅᑕᒪᖅᑕᕐᑐᓂᓪᓗ 
ᖃᖓᑕᓲᖃᓱᖑᓪᓗᓂ ᐃᖃᓗᓐᓄᖅᑐᓂ ᐊᒻᒪᓗ ᒥᑦᑎᒪᑕᓕᒻᒧᖅᑐᓂ.

ᓇᓂᔭᒃᓴᐅᔪᖅ ᑲᖏᖅᑐᔪᒥᒃ, ᐊᕙᓗᔭᐅᓯᒪᓪᓗᓂᓗᒃ ᐱᖑᕈᓗᔭᓗᖕᓄ ᑎᑭᐅᑎᓯᒪᔪᓄᓪᓗ ᐊᐅᔪᐃᑦᑐᐊᓗᒻᒧ. ᐱᖑᕆᔭᖏᑦ, 
ᐱᖃᓗᔭᕆᔭᖏᑦ ᐊᒻᒪᓗ ᐊᐅᔪᐃᑦᑐᖏᑦ ᑲᖏᖅᑐᒑᐱᐅᑉ ᖃᓂᒋᔭᓂᑦᑐ ᐱᐅᒋᔭᐅᓂᖏᓐᓄ ᐅᐸᒍᒥᓇᕆᔭᐅᓂᖅᐸᖑᖃᑕᐅᔪ 
ᐅᔭᕋᑎᒍᒃ ᐊᒻᒪᓗ ᓂᓚᑦᑎᒍᒃ ᒪᔪᕋᖅᑎᐅᓲᓄᑦ ᓄᓇᕐᔪᐊᕐᒥᓪᓗ ᓇᑭᙵᕈᓗᔭᕐᑐᓄ ᐅᐸᒃᑕᐅᓲᖑᓪᓗᑎᑦ.

ᐊᔾᔨᒋᖏᑦᑐᑕᕐᓂ ᐅᒪᔪᖃᐅᕐᐳ ᑕᑯᔭᒃᓴᐅᓲᓂᑦ, ᐱᖃᓯᐅᑎᓪᓗᒋ, ᕿᓚᓗᒐᐃᑦ, ᓇᓄᐃᑦ ᐊᒻᒪᓗ ᐊᓯᖏᑦ ᐃᒪᕐᒥᐅᑖᐃᑦ ᐅᒪᔪᐃᑦ. 
ᑐᒃᓯᕋᖑᓯᒪᔪᖅ “ᐃᒐᓕᖅᑑᖅ ᑲᓇᑕᓕᒪᒧᖓᔪᖅ ᐅᒪᔪᖃᕐᕕᐅᑉ ᐃᓂᖓ”, ᓴᐳᒻᒥᕕᐅᒋᐊᕋᔭᕐᑐ ᐊᕐᕕᕐᓄᑦ, ᓇᓂᔭᒃᓴᐅᔪᖅ 
ᐃᒐᓕᖅᑑᒥ. ᑲᖏᖅᑐᒑᐱᒃ ᐃᓂᒃᓴᐅᒻᒥᔪᖅ ᓄᑕᕐᒧ ᐃᓕᓐᓂᐊᕐᕕᒻᒧ ᐱᖅᑯᓯᓕᕆᕕᒃᓴᐅᔪᒥᒃ.1

820-ᒥᐸᓗᑦᑐᓂ ᓄᓇᓕᐅᔪᖅ ᐃᓄᖃᕐᑐᖅ ᑲᖏᖅᑐᒑᐱᒃ ᐊᒥᓱᓂᕆᔭᖏᓪᓕ ᐊᖑᑎᐅᔪᑦ (52ᐳᓴᖏᑦ). ᑲᖏᖅᑐᒑᐱᒃ 
ᒪᒃᑯᑦᑐᓕᒻᒪᕆᒃ ᓄᓇᓕᒋᔭᖓ 48ᐳᓴᒋᓪᓗᓂᒋ ᐊᒥᓱᓂᖏ ᐊᕐᕋᒍᓕ 20-ᐅᑉ ᑐᖓᓂ. 5ᐳᓴᖏᓪᓕ ᐃᓐᓇᑐᖃᐅᕗᐃᑦ  
(ᐊᕐᕋᒍᓕᑦ 60-ᐅᑉ ᐅᖓᑕᓄᑦ).

2005-ᒥ ᐊᕐᕋᒍᖓᑕ ᑕᒃᓰᔭᕐᓂᒃᑯ ᑭᓐᓇᐅᔭᒃᓴᑎᒍ ᐃᓚᒋᓄᑦ ᑲᖏᖅᑐᒑᐱᒻᒥᐅᓄᑦ ᓇᓚᓂᓚᖑᔪᕗᖅ 33,408, ᖃᒃᓯᓐᓇᐅᓚᖑᓪ-
ᓗᓂᓗ ᓄᓇᕗᒻᒥᓕᒪᖅ ᐃᓚᒋᑎᒍᑦ ᑭᓐᓇᐅᔭᒃᓴᖑᔪᓄᑦ ᒪᓕᑦᑐᒋᑦ (44,837). ᐊᐃᑉᐸᖃᖏᑦᑐᒧ ᐃᓚᒋᓄᑦ, ᐊᔾᔨᒋᖏᓐᓂᖏᑦ 
ᓄᓇᕗᑦ ᐊᒻᒪᓗ ᑲᖏᖅᑐᒑᐱᐅᑉ ᐊᒥᓱᓂᖅᓴᒻᒪᕆᐅᓚᐅᕐᐳᖅ. ᐊᕐᓇᐃᑦ ᐊᐃᑉᐸᖃᕐᓇᑎ ᐃᓚᒋᑦ ᖃᒃᓯᓇᐅᓚᓂᑦ ᑭᓐᓇᐅᔭᒃᓴᓕᑦ 
ᑕᒃᓰᔭᕆᖅᓯᒪᓕᕐᑎᓪᓗᒋ ᑭᓐᓇᐅᔭᒃᓴᒥᑎᒍ 76ᐳᓴᓐᒥᑦᑐᓂᓗ ᓄᓇᕗᓕᒪᒧᖓᔪᖅ ᒪᓕᑦᑐᒍ.

ᐊᒥᓱᓂᕆᔭᖏᑕ ᐃᓚᒋᑎᒍᑦ ᐃᓪᓗᖃᕐᑎᑎᒍ ᑲᖏᖅᑐᒑᐱᒻᒥ ᑎᑎᖅᑕᐅᓯᒪᕗᖅ ᓇᐃᓴᐅᑎᑎᒍᒃ 4.8, ᐊᑕᐅᓯᕐᒥ ᐊᒥᓱᓂᖅᓴᖅ 
ᓄᓇᕗᓕᒪᒧᖓᔪᖅ ᒪᓕᑦᑐᒍ (3.7). ᐃᓚᒋᑦ ᐊᐃᑉᐸᖃᐅᖏᓐᓂᖏ ᐊᒻᒪᓗ ᐃᓚᒋᑦᑐᑕᐅᓂᖏᑦ ᑲᑎᓯᒪᓕᕐᑎᙳᐊᕐᓗᒍ, ᐃᓚᒋᑦ 
ᐊᒥᓱᓂᕆᒐᔭᕐᐸᐃᑦ 5.5.

ᑲᖏᖅᑐᒑᐱᒃ ᐃᓕᖅᑯᓯᓕᕆᓂᖃᓪᓚᕆᑦᑐᖅ ᓄᓇᓕᐅᓪᓗᓂᒃ ᐅᖃᐅᓯᖃᓚᕆᑦᑐᑎᓪᓗ ᐊᓈᓇᒥᑕ ᐅᖃᐅᓯᓪᓚᕆᖓᑕ  
(ᐃᓄᒃᑎᑐᑦ) ᐊᖏᕐᕋᕆᔭᕐᒥᒃ. ᑕᐃᒪᐃᒃᑲᓗᐊᕐᑎᓪᓗᒍ, ᐊᒥᓱᒻᒪᕆᐊᓗᐃᑦ (85ᐳᓴᖏᑦ) ᐅᖃᐅᓯᖃᒃᑲᓐᓂᕐᑐᑦ ᐅᖃᕈᓐᓇᕐᑐᑎᓪᓗ 
ᒪᕐᕈᓐᓂᒃ ᐅᖃᐅᓯᓐᓂᒃ (ᖃᓪᓗᓇᑎᑐᑦ ᐊᒻᒪᓗ ᐃᓄᒃᑎᑐᑦ). ᐊᒥᓱᓂᖅᓴᐃᑦ ᑲᖏᖅᑐᒑᐱᒻᒥᐅᑖᑦ ᓄᓇᖃᕐᓂᑯᓕᕐᐳ  
ᐊᑯᓂᐅᓂᓕᖕᓂ 30-ᐅᓗᐊᕐᑐᑦ ᐊᕐᕋᒍᐃᑦ.

ᐊᒥᓱᓂᖅᓴᐃᑦ (61ᐳᓴᖏᑦ) ᓇᓗᓇᐃᒃᑯᑎᖃᖏᑦᑐᑦ ᐃᓕᓐᓂᕐᕕᕐᔪᐊᓂᑦ ᓇᓗᓇᐃᒃᑯᑎᑎᒍᑦ ᑐᓂᔭᐅᓲᓂᑦ. 10ᐳᓴᖏᑦ ᐊᒥᓱᓂᖏᑕ 
ᐃᓄᒋᐊᓐᓂᖓ ᒪᓕᑦᑐᒍ ᐃᓕᓐᓂᐊᕐᕕᒻᒥ ᐃᓱᓕᑦᑎᓯᒪᓂᖏᓐᓄ ᓇᓗᓇᐃᒃᑯᑎᖃᕐᑐᑦ. 3ᐳᓴᖏᑦ ᐱᓕᕆᔾᔪᑎᓪᓚᕆᓂᑦ ᓇᓗᓇᐃᒃ-
ᑯᑎᖃᕐᑐᑦ. 13ᐳᓴᖏᑦ ᓯᓚᑦᑐᖅᓴᕐᕕᔾᔪᐊᒃᑯᖓᖏᑦᑐᒃᑯ ᓇᓗᓇᐃᒃᑯᑎᖃᖅᑐᑦ ᐊᒻᒪᓗ ᐃᓱᓕᑦᑎᓯᒪᓂᖏᓐᓄ ᓇᓗᓇᐃᒃᑯᑎᖃᖅᑐᑦ 
ᐊᒻᒪᓗ 5ᐳᓴᖏᑦ ᓯᓚᑦᑐᖅᓴᕐᕕᔪᐊᑎᒍᒃ ᐃᓱᓕᑦᑎᓯᒪᓂᖏᓐᓄ ᓇᓗᓇᐃᒃᑯᑎᓕᑦ ᐅᕙᓗᓐᓂ ᐱᓕᕆᔾᔪᓐᓇᐅᑎᓪᓚᕆᓕᑦ. 
ᐱᖓᓱᓪᓚᕆᑦ ᖃᐅᔨᓴᕐᓂᕐᒧ ᐱᓕᕆᐊᓪᓚᕆᐅᓲᑦ ᐅᑯᐊᖑᓚᐅᕐᑑᑦ:

•	 ᐅᐊᑦᑎᐊᕈᕐᓇᓴᓕᕆᓂᖅ, ᓴᓇᔭᒃᓴᓕᐅᕆᔾᔪᑎᓕᕆᓂᖅ ᐊᒻᒪᓗ ᐊᔾᔨᒋᑦᑐᑕᐃᑦ ᖃᕋᓴᐅᔭᒃᑯᕆᐊᓕᑎᒍᖓᔪᓄᑦ (6ᐳᓴᖏᑦ)

•	 ᐃᓄᓯᓕᕆᓂᕐᒧ ᐊᒻᒪᓗ ᖃᓄᐃᓕᖓᓕᓲᖑᓂᖓᑕ ᑭᒡᓕᓯᓂᐊᕐᓂᖅ ᐊᒻᒪᓗ ᒪᓕᒑᖅ, ᐊᒻᒪᓗ (5ᐳᓴᖏᑦ)

•	 ᓇᒻᒥᓂᖅ ᐱᓕᕆᕕᒻᒥ ᐊᐅᓚᑦᑎᔨᐅᓂᖅ ᐊᒻᒪᓗ ᓄᓇᓕᒻᒥ ᐸᐃᑉᐸᓕᕆᓂᕐᒧ ᐱᓕᕆᔨᐅᓂᖅ ᐊᒻᒪᓗ ᐃᓕᓐᓂᐊᕐᓂᖅ 
ᐱᖃᓯᐅᑎᓪᓗᒋ ᐃᒻᒥᒃᑯ ᑎᒥᒦᑎᒍᒃ ᓴᐳᒻᒥᓇᓱᒋᐊᖃᕐᓂᕐᒧ ᐃᖏᕐᕋᔪᓕᕆᓂᕐᒧ ᐱᔨᑦᑎᕆᐊᖃᕐᓂᑦ (3ᐳᓴᖏᑦ)

33ᐳᓴᖏᑦ ᐃᖅᑲᓇᐃᔮᕐᑎᑦ ᓄᓇᓕᓕᒪᒥᑦ ᐃᖅᑲᓇᐃᔭᕐᑐ ᓂᐅᕕᕐᑎᐅᓂᒃᑯ ᐊᒻᒪᓗ ᐱᔨᑦᑎᕋᕐᑎᐅᓂᒃᑯ ᐃᖅᑲᓇᐃᔭᓂᑦ, 
20ᐳᓴᖏᓪᓕ ᐃᖅᑲᓇᐃᔭᕐᑎᐅᓪᓗᑎ ᐃᓄᓕᕆᓂᕐᒧᖓᔪᓂᑦ, ᐃᓕᓐᓂᐊᕐᓂᕐᒧᖓᔪᓂᑦ, ᒐᕙᒪᒃᑯ ᐱᔨᑦᑎᕋᕐᑎᐅᓂᖏᑦ 

ᐊᑦᔨᓕᐊᕕᓂᖅ	
Robert	Kautuk

2. ᐊᓯᖏᑦ ᐱᔨᑦᓯᕈᑏᑦ ᓇᓗᓇᐃᖅᑕᐅᕙᒃᑐᑦ ᑲᓇᑕᓕᒫᒥ ᐱᔨᑦᓯᕈᑎᓂᒃ ᓇᓗᓇᐃᓯᒍᑕᐅᕙᒃᑐᓂ ᐃᓚᐅᓪᓗᒍ ᐊᕿᒃᓱᐃᒍᑏᑦ ᖃᐅᑕᒫᖅᓯᐅᑎᓄᑦ; 
ᐃᒥᓄᑦ ᐅᐊᓴᕐᕕᖃᑏᑦ; ᐅᒃᐱᕐᓂᓕᕆᓃᑦ; ᑮᓇᐅᔭᓂᒃ ᐊᑐᐃᓐᓇᐅᒪᑎᑦᑎᔩᑦ; ᒐᕙᒪᒃᑯᑦ; ᐱᓕᕆᔨᓪᓚᕇᑦ ᐊᒻᒪ ᐊᔾᔨᖏᓐᓂᒃ ᑎᒦᑦ ᓇᖕᒥᓂᕐᓗ ᐃᒡᓗᓖᑦ

3. ᑭᒡᓕᓯᓂᐊᖅᑎᒃᑯᑦ ᑲᓇᑕᒥ. ᓄᓇᓕᑦ ᑕᑯᓇᒃᑕᐅᓂᖏᑦ − ᑲᖏᖅᑐᖔᐱᒃ, ᓄᓇᕗᑦ, 
ᖃᕋᓴᐅᔭᑎᒍᑦ ᓇᕝᕙᖅᑕᐅᔪᖅ http://www12.statcan.ca/census-recensement/2006/dp-pd/prof/92-591/details/Page.cfm?Lang
=E&Geo1=CSD&Code1=6204015&Geo2=PR&Code2=62&Data=Count&SearchText=Clyde%20River&SearchType=Begins&Sear
chPR=62&B1=All&Custom= , Spetember 17, 2010.

ᐊᒻᒪᓗ ᐅᒃᐱᕐᓂᓕᕆᓂᕐᑯᑦ. ᐱᖓᔪᖓᓂᑦᑐᖅ ᐃᖅᑲᓇᐃᔭᕐᓂᒃᑯ ᐊᒥᓱᓚᖑᖃᑕᐅᔪᖅ ᑲᖏᖅᑐᒑᐱᒻᒥ ᐱᓕᕆᔾᔪᑎᓪᓚᕆᓕᑦ, 
ᐃᖏᕐᕋᔪᓕᕆᓂᖅ ᐊᒻᒪᓗ ᐱᓕᕆᔾᔪᑎᑎᒍ ᐊᐅᓚᑦᑎᔨᐅᓂᑦ ᐊᒻᒪᓗ ᐊᔾᔨᑲᓴᖏᑎᒍ ᐃᖅᑲᓇᐃᔭᑦ. ᐱᖓᓱᓪᓚᕆᑦ ᐃᖅ ᑲᓇᐃᔭᕐ-
ᕕᓪᓚᕆᐅᓲᑦ ᓄᓇᕗᓕᒪᒥᑦ ᐱᖃᓯᐅᔾᔨᕗ ᐊᓯᖏᑦ ᐱᔨᑦᑎᕋᕐᓂᑦ2 (28ᐳᓴᖏᑦ), ᐃᓕᓐᓂᐊᕐᑐᓕᕆᓂᕐᒧ ᐱᔨᑦᑎᕋᕐᓂᖅ (18ᐳᓴᖏᑦ) 
ᐊᒻᒪᓗ ᓂᐅᕕᐊᒃᓴᓕᕆᓂᖅ (18ᐳᓴᖏᑦ).

ᐊᒥᓱᒻᒪᕆ ᓄᓇᖃᕐᑎᐅᔫᑦ ᐅᖓᑕᓂᑦᑐ 15 (96ᐳᓴᖏᑦ) ᐅᖃᐅᑎᖃᕐᓯᒪᔪᑦ ᐊᑭᓕᖅᓱᕐᑕᐅᓇᑎᑦ ᐱᓕᕆᓲᖑᓂᖏᓐᓄ. ᐊᒥᓱᓚᒃ-
ᑯᖓᔪ ᐅᖃᐅᑎᐅᔪᒥᓂᑦ ᒪᓕᑦᑐᒋ ᐊᑭᓕᖅᓱᕐᑕᐅᓇᓂ ᐱᓕᕆᓂᒥᓂᑦ ᐊᖏᕐᕋᒥᒃ ᐱᓕᕆᓂᖅ (92ᐳᓴᖏᑦ) ᑭᖑᓂᖓᓂᑦᑐᓂ 
ᕿᑐᙵᒥᒃ ᖃᐅᔨᓴᕐᓂᖅ (84ᐳᓴᖏᑦ) ᐊᒻᒪᓗ ᐃᑲᔪᕐᓂᖅ ᐃᓐᓇᑐᖃᕐᓂᑦ (39ᐳᓴᖏᑦ).3

4.	 ᓴᖅᑭᑦᑎᓂᖅ	ᖃᐅᔨᒪᓇᓲᑦᑎᐊᕐᓂᕐᒥ	ᓄᓇᓕᐅᔪᒥᒃ
	 4.1	ᓇᓗᓇᐃᔭᕐᓯᒪᓂᖏ	ᓄᓇᓕᖕᓂ	ᐊᑐᖅᑕᐅᕙᓪᓕᐊᔫᑦ	ᖃᓄᐃᓕᐅᕐᑕᐅᓂᖏᑦ

ᐊᖏᔪᖅᑲᐅᑎᑦ ᑲᑎᒪᓂᕐᒥᒃ ᐊᑐᓚᐅᕐᑎᓪᓗᒋ, ᐃᓕᓴᖅᓯᕕᐅᑉ ᐃᖅᑲᓇᐃᔭᕐᑎᖏᑦ ᐳᓚᕆᐊᖃᑦᑕᔪᔫᑦ ᑲᑎᒪᔩᑦ ᑲᑎᒪᑎᓪ ᓗᒋᑦ,  
ᓄᓇᓕᓐᓂ ᐱᔨᑦᑎᕋᖅᑎᐅᓂᕐᒧ ᐱᓕᕆᓲᓂᑦ ᐊᒻᒪᓗ ᓇᒻᒥᓂᖅ ᐊᐅᓚᑦᑎᕕᓕᖕᓂᑦ, ᐊᒻᒪᓗ ᐃᓄᑐᐃᓐᓇᕐᓂᑦ ᐱᓕᕆᖃᑕᐅᓪ-
ᓗᐊᑕᓲᓂᑦ ᓄᓇᓕᒻᒥ ᓄᓇᓕᖃᑦᑎᐊᕋᓱᓐᓂᕐᒥ ᐱᓕᕆᐊᓕᓐᓂ ᐊᒻᒪᓗ/ᐅᕙᓗᓐᓂ ᓴᖅᑭᔭᕐᑎᑦᑎᓲᓂᑦ. ᑕᐃᒪᓕ ᑲᑎᒪᑎᓪᓗᒋᑦ 
ᓇᓗᓇᐃᖅᓯᓂᕐᓴᐅᔪᓐᓇᖃᑦᑕᔪᕗᑦ ᓄᓇᕗᑦ ᓄᓇᓕᖏᑕ ᓄᓇᖃᑦᑎᐊᕋᓱᓐᓂᕐᒧ ᐸᕐᓇᖑᔪᓂᑦ. ᐃᖅᑲᓇᐃᔭᕐᑎᑦ ᐳᓚᕆᐊᖃᑦᑕᔪᔫᑦ 
ᑲᑎᒪᕕᐅᔪᓕᒪᓄᑦ ᐊᒻᒪᓗ ᐱᓕᕆᖃᑎᒋᑦᑐᓕᒪᓄᑦ ᓇᓗᓇᐃᕐᓯᒪᔪᓄ ᖁᓚᓂᑦ ᐊᒻᒪᓗ ᐱᖃᓯᐅᔾᔨᓯᒪᒐᓗᐊᕆᓪᓗᑎ ᐊᒥᓱᓂᖅᓴᓂᒃ 
ᓇᒻᒥᓂᖅ ᐱᓕᕆᕕᐅᔪᓂᑦ, ᐃᓄᑐᐃᓐᓇᕐᑎᓂᑦ ᐊᒻᒪᓗ ᑲᑐᔾᔨᖃᑎᒌᖑᔪᓂᑦ ᐱᖃᑕᐅᓐᓂᖏᑦᑐᓂ ᑲᑎᒪᓂᖃᕐᑎᓪᓗᒋ ᐊᖏᔪᖅ - 
ᑲᐅᑎᑦ, ᐱᖃᓯᐅᑎᓪᓗᒋ ᓂᐅᕕᕐᕕᒃ, ᐊᕐᕈᔭ ᓂᐅᕕᕐᕕᒃ, ᑐᔪᕐᒥᕕᒃ, ᐸᐃᕆᕕᒃ, ᕿᑭᖅᑕᓂᑦ ᐃᓄᐃᑦ ᑲᑐᔾᔨᖃᑎᒌᖏᑕ ᑐᓴᐅᒪᑎᑦ-
ᑎᔨᖓ, ᕿᒥᖅᐱᒃ ᓂᐅᕕᕐᕕᒃ, ᑭᓐᓇᐅᔭᒃᓴᖃᑦᑎᐊᖏᑦᑐᓄ ᐃᑲᔪᕋᓱᑦᑎᒃ, ᐱᕙᓪᓕᕐᕕᒃ ᐃᓕᓐᓂᐊᕐᕕᒃ ᐊᒻᒪᓗ ᐅᒻᒪᖅᑯᑎᓕᕆᔩᑦ.

ᓴᖅᑭᑦᑎᓚᐅᕐᑐᓂ ᓄᓇᓕᖕᓂ ᓄᓇᓕᖃᑦᑎᐊᕋᓱᓐᓂᕐᒧ ᐸᕐᓇᐃᓂᕐᒧ ᑲᑎᒪᔨᓂᑦ, ᐊᐅᓚᑦᑎᔨᒃ ᐅᕙᓗᓐᓂ ᐅᓄ ᐱᓕᕆᔨᐅᔪᖅ  
ᓄᐊᑦᑎᕙᓪᓕᐊᓕᔪᔫᖅ ᐃᓗᓕᒃᓴᖏᓐᓂ ᓄᓇᓕᓐᓂ ᓄᓇᓕᖃᑦᑎᐊᕋᓱᓐᓂᕐᒧ ᐸᕐᓇᖑᔪᒥᒃ. ᑎᑎᖅᑲᑎᒍ ᓇᒃᓯᐅᔾᔨᖃᑦᑕᓕᔪᕗᖅ 
ᖁᓚᓂᑦ ᓇᓗᓇᐃᖅᓯᒪᔪᓄᑦ ᑲᑐᔾᔨᖃᑎᒋᓄᑦ, ᓇᒻᒥᓂᖅ ᐱᓕᕆᕕᐅᔪᓄᑦ, ᐱᔨᑦᑎᕋᕐᑎᐅᔪᓄᑦ ᐊᒻᒪᓗ ᐃᓄᑐᐃᓐᓇᕐᓄᑦ ᐊᐱᕆᓪ - 
ᓗᓂᒋᓪᓗ ᐱᖃᑕᐅᔪᓐᓇᕐᒪᖓᑕ ᐊᒻᒪᓗ ᓇᓗᓇᐃᕐᓯᖃᑕᐅᔪᓐᓇᕐᒪᖓᑕ ᖃᓄᐃᑦᑐᓂ ᑲᖏᖅᑐᒑᐱᒻᒥ ᓄᓇᓕᑦ ᑎᐊᕙᖃᕐᑎᑦ-
ᑎᓇᓱᓐᓂᕐᒥ. ᑎᑎᖅᑲᐅᔪᑦ ᐊᐱᕆᔾᔪᑎᖃᔪᔪᒃ ᓇᓗᓇᐃᖅᓯᓯᒪᖁᔨᔪᓐᓂᒃ ᓇᓗᓇᐃᒃᑯᑎᓕᒃ ᑲᑐᔾᔨᖃᑎᒋᑦ ᐅᕙᓗᓐᓂ 
ᐃᓄᑐᐃᓐᓇᐃᑦ ᑭᐅᔾᔪᓯᖃᕐᓂᖏᑦᑐ ᑕᒃᑯᓄᖓ ᑎᑎᖅᑲᑎᒍᒃ ᐊᐱᖅᑯᑎᐅᔪᓂᑦ.

ᑭᖑᓪᓕᕐᒥᓪᓕ, ᐊᐅᓚᑦᑎᔨᐅᔪᖅ ᐳᓚᕆᐊᖃᑦᑕᓚᐅᕐᐳᖅ ᐊᒻᒪᓗ/ᐅᕙᓗᓐᓂ ᐅᖃᓚᕙᑦᑐᓂ ᑎᑎᕋᕐᕕᒋᔭᓕᒪᕆᓚᐅᕐᑕᒥᓄᒃ 
ᐅᖃᐅᓯᒃᑯᑎᒍ ᑭᐅᔪᓐᓇᕐᒪᖓᑕ. ᐊᐱᖅᓱᕐᓂᖅ ᑭᐅᔾᔪᑎᖃᕐᓂᖅᓴᐅᓚᐅᕐᐳ ᐅᖃᖃᑎᖃᓪᓚᕆᓐᓂᒃᑯ. ᐊᐅᓚᑦᑎᔨᒃ ᑲᑎᖅ-
ᑐᐃᓕᓚᐅᕐᑐᖅ ᐅᖃᐅᓯᕆᔭᐅᔪᓂᑦ (ᐃᓱᒪᓗᑎᑦ ᐊᒻᒪᓗ ᐊᖅᑭᒋᐊᕈᑎᒃᓴᐃᑦ). ᖃᐅᑕᒪᖅᑕᖏᑦᑐᒐᓗᐊᒃᑯ, ᐊᐅᓚᑦᑎᔨᒃ 
ᐅᖃᐅᓯᖃᖃᑦ ᑕᓚᐅᕐᑐᖅ ᓄᓇᕗᑦ ᓄᓇᓕᖏᓐᓂ ᓄᓇᓕᖃᑦᑎᐊᕋᓱᓐᓂᕐᒧ ᐸᕐᓇᖑᔪᓂᑦ ᐅᖃᓪᓚᕕᒃᑯ ᐃᓂᖃᕐᓇᖓᒍ 
ᐃᓕᓴᖅᓯᕕᐅᑉ ᐱᓇᓱᐊᕈᓯᖅ ᒪᕐᕈᐊᖅᑎᕐᑐᒍ ᐱᓕᕆᓂᖃᕐᕕᖓᒍ. ᐅᖃᓪᓚᕕᒻᒥᑎᓪᓗᒍ, ᐊᐅᓚᑦᑎᔨᒃ ᐊᐱᕆᖃᑦᑕᓚᐅᕐᑐᖅ 
ᓈᓚᑦᑐᓂ ᐊᒻᒪᓗ ᐊᐱᕆᕙᑦᑐᓂ ᖃᓄᖅ ᐃᓱᒪᖃᕐᒪᖓᕐᒥ ᐊᒻᒪᓗ ᐅᖃᐅᓯᒃᓴᓂᓪᓗ ᓄᐊᑦᑎᕙᓪᓕᐊᓯᓐᓇᕐᑐᓂ. ᐊᑕᖏᕐᑐᑎ 
ᐅᖃᐅᓯᐅᔫᑦ ᓂᐱᓕᐅᕐᑕᐅᖃᑦᑕᔪᕗᑦ ᐊᒻᒪᓗ ᑐᓴᖅᓴᐅᑎᑕᐅᕙᑦᑐᑎ ᑕᖅᑭᑕᒪᖅ ᓄᓇᓕᓐᓂ ᓄᓇᖃᑦᑎᐊᕋᓱᓐᓂᕐᒧ  
ᐸᕐᓇᐃᓂᕐᒧ ᑲᑎᒪᔩᑦ ᑲᑎᒪᓕᕋᖓᒥ.

ᑕᐃᒪᐃᓚᐅᕐᑎᓪᓗᒋ, ᑲᑐᔾᔨᖃᑎᒋᓕᒫᑦ, ᐱᔨᑦᑎᕋᕐᑏᑦ, ᑲᑎᒪᔩᑦ ᐊᒻᒪᓗ ᓇᓗᓇᐃᖅᑕᐅᓯᒪᔪ ᐃᓄᑐᐃᓐᓇᐃᑦ ᐊᐱᖅᓱᕐ-
ᑕᐅᓚᐅᕐ ᑎᓪᓗᒋ ᐊᑐᓂᖓᔪᒃᑯ, ᐊᒻᒪᓗ ᐊᐅᓚᑦᑎᔨᒃ ᐅᖃᓪᓚᕕᒻᒥᓂᖃᖃᑦᑕᓚᐅᕐᑎᓪᓗᒋᑦ, ᓴᖅᑭᔭᕐᑎᑦᑎᓕᔪᕗᒍ ᓄᓇᓕᖕᓂ 
ᑲᑎᒪᕕᔾᔪᐊᖅᑎᑦᑎᓂᕐᒥ. ᑭᓇᒃᑯᑐᐃᓐᓇᑦᑎᐊᑦ ᐊᒻᒪᓗ ᑭᓇᑐᐃᓐᓇᑦᑎᐊᑦ ᖃᐃᖁᔭᐅᓯᒪᔪᕗ. ᑲᑎᒪᓂᖃᕐᑎᓪᓗᒍ, ᑲᑎᒪᓂᕐᒥ 
ᐱᖃᑕᐅᔫᑦ ᐊᕕᑦᑐᖅᑕᐅᔪᕗ ᑎᓴᒪᐅᓕᖅᑎᑕᐅᓪᓗᑎ ᐱᓕᕆᖃᑎᒋᑦ ᓇᓗᓇᐃᖅᓯᖁᔭᐅᓪᓗᑎᓪᓗ ᓯᕗᓪᓕᐅᔾᔭᐅᖁᔭᖏᓐᓂ 
ᓄᓇᖃᑦᑎᐊᕋᓱᓐᓂᕐᒧ ᐃᓱᒪᓗᑎᓂᑦ ᐊᒻᒪᓗ ᐊᖅᑭᒋᐊᕈᑎᒃᓴᓂᑦ.

ᑲᑎᒪᕕᔾᔪᐊᖅᑎᑦᑎᓂᖃᓚᐅᕐᑎᓪᓗᒋᑦ, ᐊᐅᓚᑦᑎᔨᒃ ᕿᒥᕐᕈᐊᒃᑲᓐᓂᓕᓚᐅᕐᓯᒪᔪ ᓇᓗᓇᐃᔭᕐᓯᒪᔭᕐᒥᓂᒃ ᐃᓱᒪᓗᑎᓂᑦ ᐊᒻᒪᓗ 
ᐊᖅᑭᒋᐊᕈᑎᒃᓴᓂᑦ ᐊᒻᒪᓗ ᐊᐱᖅᓱᕐᓂᒃᑯ ᐱᓕᕆᖃᑎᒥᓂᖏᑦ ᓇᓗᓇᐃᔭᕐᑐᓂᒋ ᑭᐳᑦᑎᖏᒃᑲᓗᐊᕐᒪᖓ ᖃᐅᔨᒋᐊᕐᑐᓂ 
ᐱᖃᑕᐅᑎᓐᓇᓱᑦᑕᖏ ᐊᑕᖏᕋᓗᐊᕐᒪᖓᒋ ᑲᑎᒪᓇᕐᒥ ᐅᐸᒍᑎᒍᓐᓇᕐᓂᖏᑦᑐᓄ. ᐃᓱᒪᖃᓕᓚᐅᕐᓯᒪᒻᒪ ᐳᓚᕋᒃᑲᓐᓂᕆᐊᒃᓴᖅ 
ᑲᑐᔾᔨᖃᑎᒌᓄᑦ ᐊᒻᒪᓗ ᐃᓄᑐᐃᓐᓇᕐᓄᑦ ᐃᓚᓕᐅᔾᔨᔭᕆᐊᖃᕐᒪᖓᑕ ᖃᐅᔨᒋᐊᕐᕕᒋᒃᑲᓐᓂᕐᑐᓂᒋ ᐃᓱᒪᓗᑎᑦ ᐊᒻᒪᓗ 
ᐊᖅᑭᒋᐊᕈᑎᑦ. ᓇᓗᓇᐃᖅᓯᓕᓚᐅᕐᓯᒪᔪᖅ ᒪᒃᑯᑐᐃᑦ ᑭᒡᒐᖅᑐᐃᓂᕐᒥᒍ ᐱᖃᑕᐅᙱᓗᐊᕐᓂᖏᓐᓄ.

ᒪᓐᓇᐅᔪᕐᓕ, ᐊᐅᓚᑦᑎᔨᒃ ᐳᓚᕆᐊᒃᑲᓐᓂᖅᓯᒪᓕᕐᐳ ᓄᓇᓕᓐᓂ ᑲᑐᔾᔨᖃᑎᒋᖑᔪᓄᑦ, ᑕᒪᒃᑯᓂᖓᕈᓗᔭᖅ ᐃᓚᓕᐅᔾᔨᔪᒪᒻᒪᖓᑕ 
ᖃᐅᔨᒋᐊᕐᕕᒋᒃᑲᓐᓂᕐᑐᓂᒋ ᐃᓱᒪᓗᑎᓂᑦ ᐊᒻᒪᓗ ᐊᖅᑭᒋᐊᕈᑎᓂᑦ ᓇᓗᓇᐃᔭᖅᓯᒪᔭᖏᓐᓄ. ᐱᓕᕆᖃᑎᖃᕋᓱᓕᕐᒥᔪᖅ ᖁᓗᐊᖅ 
ᐃᓕᓐᓂᐊᕐᕕᒻᒥ ᐃᓕᓐᓂᐊᕐᑎᑦᑎᓯᓐᓇᖅ ᑲᑎᒪᑎᑦᑎᕐᓂ ᐊᖏᔪᑕᐅᓂᖅᓴᓄ ᐃᓕᓐᓂᐊᕐᑐᓄ ᐃᓕᓐᓂᐊᕐᕕᖏᓐᓂ ᒪᒃᑯᑦᑐᐃᑦ 
ᐱᖃᑕᐅᓕᖅᑎᒃᑲᓐᓂᖁᒧ ᐅᖃᐅᓯᖃᒃᑲᓐᓂᖁᒧᓪᓗ ᐃᓱᒪᒋᔭᖏᓐᓂ.

5ᑲᖏᖅᑐᒑᐱᒃ – ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ 



5.	 ᖃᓄᐃᑦᑐᕙᑦ	ᐱᓕᕆᔾᔪᑏᑦ	ᓄᓇᓕᒋᔭᑦᑎᖕᓂᒃ
	 5.1	ᓄᓇᓕᐅᑉ	ᓄᓇᙳᐊᖓ	ᐊᒻᒪᓗ	ᓇᓗᓇᐃᔭᕐᓯᒪᓂᖏ	(ᒪᓕᑦᑐᒋᑦ	ᐱᖁᑎᖃᕐᓂᒃᑯ	ᐱᓕᕆᔾᔪᑎᑦ)

ᓄᓇᓕᐅᔪᖅ ᑭᒡᒐᖅᑐᕐᑕᐅᔪᑎᖃᑦᑎᐊᕐᑐᖅ ᐱᕈᖅᑐᖏᑕ ᐸᐅᓐᓇᑦ. ᐊᐃᕋᖏ ᐱᕈᓲᑦ ᓄᓇᒥᒃ, ᐱᕈᖅᑐᖏ ᑭᒡᒐᖅᑐᐃᓪᓗᑎ ᑲᑐᔾ-
ᔨᖃᑎᒌᓂᑦ ᓄᓇᓕᓐᓂ ᐊᒻᒪᓗ ᐱᕈᖅᑐᖏᑕ ᐃᓱᖏᑦ ᐱᕈᑦᑎᐊᕐᓯᒪᖏᓐᓂᖏ ᓯᕗᓂᒃᓴᑦᑕ ᓄᓇᓕᓐᓂ ᐱᕈᕈᒪᖅᑐᒃᓴᐅᓪᓗᑎ.

ᐱᕈᖅᑐᔪᖅ ᐊᒥᓱᓚᖑᔪᖅ ᐅᑭᐅᖅᑕᕐᑐᑉ ᐱᕈᖅᓯᐊᖏᓐᓂ. ᐊᐃᕋᐅᓂᖏ ᐱᕈᖅᑐᖃᓲᑦ, ᒥᖅᑯᓕᑯᓗᓲᖑᓪᓗᑎᓪᓗ, ᐊᒻᒪᓗ ᐃᒃᓯᕈᔪᓪ-
ᓗᑎ ᐊᐅᐸᖅᑐᓲᑦ. ᐱᕈᖅᑐᓂᖓᑕ ᓇᐸᔾᔪᑎᖓᑕ ᓴᓂᕋᒍ ᐱᕈᖅᑐᖃᒃᑲᓐᓂᓲᖅ ᐱᕈᖅᑐᒃᑲᓐᓂᕐᒥ. ᐊᑕᖏᓪᓕ ᐱᕈᖅᐸᓪᓕᓲᑦ 
ᐱᕈᖅᐸᓪᓕᐊᓕᕋᖓᒥ. ᑕᐃᒪᐃᓕᕋᖓᒥᒃ ᑕᐃᔭᐅᔾᔪᑎᓕᒃ ᐱᕈᒃᑲᓐᓂᕈᓇᕐᑐᓕᒃ.

ᐸᐅᓐᓇᐅᑉ ᑭᓱᒃᑯᑕᖏ (ᐱᕈᖅᑐᖏ, ᐱᕈᖅᓯᐊᖑᓂᖏ, ᐱᕈᖅᑐᒃᓴᒃᑲᓐᓂᖃᕈᕐᓇᕐᓂᖓ) ᐱᑕᖃᑦᑎᐊᕐᑐᐃᓐᓇᐅᕗ. ᓂᕆᔭᐅᔪᓐ ᓇᕐᑐ  
ᐱᕈᖅᓯᐊᑐᐃᓐᓇᐅᓗᑎ ᐅᕙᓗᓐᓂ ᐃᓚᓕᐅᔾᔭᐅᓗᑎ ᐅᖅᓱᕐᒧ, ᐅᕙᓗᓐᓂ ᐊᐅᒻᒧ ᐊᒻᒪᓗ ᐅᖅᓱᕈᑎᒃᓴᒧ. ᐱᕈᖅᑐᓂᖏ ᐅᑦᑎᐊᓲᑦ  
ᐊᒻᒪᓗ ᑕᒧᐊᓕᖅᑐᒋ ᓂᕆᖅᑯᔨᓇᕐᑐ ᖃᓪᓗᓇ ᐱᕈᖅᑐᖏᓐᓂ. ᐱᕈᖅᑐᔪᖅ ᑏᓕᐅᖅᑕᐅᔪᓐᓇᕐᒥᔪᖅ. ᑏᖑᔪᖅ ᐱᐅᔪᐊᓗᒃ ᓇᕐ - 
ᓗᑲᑕᑦ ᑐᓄ, ᐊᒻᒪᓗ ᐃᑲᔪᑎᐅᔪᓐᓇᕐᑐᖅ ᓴᙱᓕᕆᐊᕈᑕᐅᒃᑲᓐᓂᕐᑐᓂᓗ ᐊᐅᓇᖅᑐᕐᔪᐊᒥᓂᕐᒧ. ᒪᓕᑦᑐᒋᓪᓕ ᓇᓗᓇᐃᖅ-
ᑕᐅᓯᒪᓂᖏᑦ, ᑕᓐᓇ ᐱᕈᖅᑐᔪᖅ ᐱᐅᔪᐊᓗᓂᕋᕐᑕᐅᔪᖅ ᐃᓇᓗᕐᒥᒍ ᐊᒻᒪᓗ ᐊᕿᐊᕈᕐᒥᒍ ᓇᙳᓂᕐᓂ ᐊᑐᖅᑐᖃᕐᑎᓪᓗᒍ.

“ᑏᓕᐅᓚᐅᖅᓯᒪᔪᖓ, ᑏᓕᐅᕈᑎᒋᔭᕋ ᐃᓗᓕᖃᓚᐅᕐᓯᒪᒻᒪ ᐸᐅᓐᓇᓂᑦ. ᐃᒥᕋᒃᓴᓕᐊᕆᓚᐅᕐᓯᒪᕙᕋ ᐅᓇᖅᑐᓪᓗᓂ 

ᐃᒥᕋᒃᓴᐅᓪᓗᓂ, ᑕᐃᒪᐃᓕᖓᑎᓪᓗᒍ ᐃᒥᕋᖓᑦᑎᒍ ᖁᕕᐊᓱᑦᑐᐊᓗᓕᖃᑦᑕᔪᕗᒍ ᐊᒻᒪᓗ ᐅᖃᓪᓚᓐᓂᖅᓵᓗᓕᖅᐸᑦᑐᑕ” 

ᔪᐊᔾᔨ ᑲᑉᐱᐊᓇᖅ ᐃᒻᒥᒃᑯ ᓂᐱᓕᐅᕐᓂᑯᒃ ᐊᒡᒋᓯ 22, 1997

ᐃᓚᓐᓂᒃᑯ ᑕᐃᔭᐅᓲᖅ “ᐃᓯᕆᐊᓇᖅ ᑲᖏᑑᖅᑎᐊᕙᓗᓐᓂᑦ,” ᑲᖏᖅᑐᒑᐱᒃ ᕿᑭᖅᑕᓗᒻᒥᒃᐳᖅ ᐅᐊᖕᓇᖓᑕ ᓯᔾᔭᖅᐸᓯᖓᓂᑦᑐᓂ 
ᑲᖏᖅᑐᒑᐱᐅᑉ ᐃᒪᖁᑎᖓᓂᒃ - ᑲᖏᖅᑑᔪᖅ ᑎᑭᐅᑎᓯᒪᔪᒻᒪᕆᒃ ᐊᐅᔪᐃᑦᑐᐊᓗᒻᒧ. ᑕᐃᒪᐃᓐᓂᖓᓄ, ᑲᖏᖅᑐᒑᐱᒃ ᐃᓄᒃᑎᑐᑦ 
ᐊᑎᕆᔭᖓ ᑲᖏᖅᑐᒑᐱᒃ, ᑐᑭᖃᕐᑐᓂ “ᑲᔾᔭᕐᓇᖅᑐᓂ ᑲᖏᖅᑑᕋᓚᖅ.”

ᐱᖑᖃᐅᑦᑎᐊᕐᑐᖅ, ᑲᖏᖅᑐᒑᐱᒃ ᐅᐸᑦᑕᐅᓚᕆᓲᖅ ᑲᖏᖅᑐᐊᓗᒻᒧᕋᓱᑦᑐᓄ ᐊᒻᒪᓗ ᐊᓯᖏᓐᓄ ᐱᖑᓕᓐᓄ ᐳᖅᑐᔪᑎᓂᑦ 
ᕿᑎᐸᓗᐊᓂᑦᑐᓂ ᕿᑭᖅᑕᓗᑉ. ᐊᐅᔪᐃᑦᑐᐃᑦ ᐊᒻᒪᓗ ᐱᖃᓗᔭᐃᑦ ᑕᑯᔭᒃᓴᐅᖏᓐᓇᓲᑦ ᑕᒪᓂ ᐃᓂᐅᔪᒥᒃ, ᐊᒻᒪᓗ 10-ᖑᔪᓂᑦ 
ᑲᖏᖅᑑᖃᐅᕐᑐᓂ ᖃᓂᒋᔭ ᕼᐊᒻᒪᓚᐅᑉ 100-ᑭᓚᒥᑕ ᓄᓇᙳᐊᕐᑎᒍ ᐊᒻᒪᓗᑭᓴᖑᓂᐊ ᒪᓕᑦᑐᒍ.

ᑲᖏᖅᑐᒑᐱᒻᒥ ᐃᓚᒌᓄᑦ ᐊᑐᖅᑕᐅᓲᖅ, ᐅᒪᔪᕋᓱᓐᓂᖅ ᐊᒻᒪᓗ ᐅᐱᙱᔭᕐᑐᕐᓂᖅ ᐅᐱᙵᒃᑯ ᐊᒻᒪᓗ ᐊᐅᔭᒃᑯ ᖃᓄᐃᓕᐅᕐ-
ᓂᓚᕆᒃᑯ ᐊᑐᖅᑕᐅᓚᕆᑦᑐᖅ. ᒥᖅᑯᓕᖕᓂ ᐊᓐᓄᕋᓂ ᓴᓇᔪᖃᓲᖅ ᐊᒻᒪᓗ ᐊᑐᖅᑕᐅᓲᖑᓪᓗᑎ, ᐊᒻᒪᓗ ᐊᒥᓱᒻᒪᕆ ᐅᒪᔪᕐᑕᒥᓂᕐᓂ  
ᓂᕆᓲᑦ ᐊᕐᕋᒍᓕᒪᑉ ᐃᓗᐊᓂ. ᐱᒋᐊᕐᓇᖓᒍᓪᓕ ᔪᓃᐅᑉ ᐃᓕᓐᓂᐊᕐᓂᖅ ᓄᖅᑲᖓᑲᐃᓐᓇᓕᕋᖓᒥᒃ, ᐊᒥᓱᒻᒪᕆᑦ ᐃᓚᒌᑦ 
ᐊᐅᓚᕋᐅᔭᓲᑦ ᓯᑭᓗᒃᑯᕐᑐᑎᑦ ᐊᒻᒪᓗ ᖃᒧᑎᒃᑯ ᐅᐱᙱᔭᕐᑐᕕᒥᓂᑐᖃᕐᓄ ᐅᐱᙱᔭᕐᑐᖅᑐᑎᑦ ᓯᔾᔭᕐᐸᓯᖏᓂᑦᑐᓄ ᑲᖏᖅ-
ᑑᔪᓄᑦ. ᐊᒥᓱᒻᒪᕆᑦ ᐅᐱᙱᔭᖅᑐᕐᕕᐅᓲᑦ ᐅᐊᑦᑎᐊᕈᕐᓇᓴᓗᖕᓂ ᐱᑕᖃᐅᕐᑐᐃᓐᓇᐅᔪᑦ, ᐊᒻᒪᓗ ᐳᓚᕋᑎᒃ ᐱᓕᕆᐊᒥᑎᒍᒃ 
ᑕᑯᓐᓇᑦᑎᐊᕐᑐᐊᓗᒍᓂᒃ ᐅᐊᑦᑎᐊᕈᕐᓇᓴᓕᕆᓂᕐᒥᒃ ᓇᓂᓯᔪᓐᓇᕋᔭᕐᑐ ᐱᖓᓱᓂᑦ ᐅᕙᓗᓐᓂ ᐅᖓᑕᓄᑦ ᐊᔾᔨᒋᖏᑦᑐᑕᒥᓂᕐᓂ 

ᐃᒡᓗᖃᐅᑕᐅᖃᑦᑕᕐᑐᒥᓂᕐᓂᑦ ᐊᒻᒪᓗ ᓄᓇᐅᑉ ᖃᓄᐃᓕᖓᓂᖓᑕ ᓇᒥᓐᓂᖏᓐᓂᑦ, ᐃᓚᖏᓪᓕ ᐊᑐᖅᑕᐅᖃᑦᑕᕐᓂᑯᒥᓂᑦ 2,000 
ᐊᕐᕋᒍᐃᑦ ᐅᕙᓗᓐᓂ ᐅᖓᑕᓂᐊᓗᒃ ᐊᓂᒍᕐᓯᒪᓕᕐᑎᓪᓗᒋ.

ᓂᐅᕕᐊᖑᖃᑦᑕᕐᓂᖏ ᕿᓰᑦ ᑲᑕᒋᐊᓚᐅᕐᓯᒪᑎᓪᓗᒋ ᐊᑮᒋᓱᖏᑦ ᓇᑦᑎᕋᔭᐃᑦ ᐊᒻᒪᓗ ᒥᖅᑯᓕᑦ, ᒐᕙᒪᒃᑯᓐᓂ ᐃᖅᑲᓇᐃᔭᕐ ᓂᖅ  
ᐊᒻᒪᓗ ᒥᖅᓱᕐᓂᖅ ᐊᖏᓚᖑᖃᑕᐅᔪ ᑭᓐᓇᐅᔭᒃᓴᓇᓱᑕᐅᓂᒃᑯ ᐱᒻᒪᕆᐅᓚᖑᖃᑕᐅᓪᓗᑎᓪᓗ. ᑕᐃᒪᐃᒃᑲᓗᐊᕐᑎᓪᓗᒍ, ᐅᒪᔪᕋᓱᓐ-
ᓂᖅ ᐱᒻᒪᕆᐅᓚᖑᔪᖅ ᐃᓄᓯᖏᓐᓄ ᐊᑦᑐᐊᓚᕆᖃᑕᐅᔪᑎᒍᑦ. ᐳᓚᕋᑦᑐᓕᕆᓂᖅ ᑕᑯᓐᓇᕐᑕᐅᔪᖅ ᑕᑯᔾᔪᑎᒋᔭᒃᓴᐅᓪᓗᓂᓗ 
ᐊᓯᒋᔭᖏᓐᓄᑦ ᐱᖅᑯᓯᑐᖃᑎᒍ ᐃᓕᖅᑯᓯᖃᓚᕆᑦᑐᖅ, ᐊᒻᒪᓗ ᑭᓐᓇᐅᔭᓕᐅᕈᑎᒃᓴᑎᒍ ᐊᑐᐃᓐᓇᐅᔾᔪᑎᖃᑦᑎᐊᕐᑐᖅ 
ᐱᓕᕆᐊᖑᔾᔪᑎᒋᔭᐅᓚᕆᒃᑯᓂ ᓄᓇᓕᒻᒥ.

ᓄᓇᒋᔭᖓ	ᐊᒻᒪᓗ	ᐅᒪᔪᕆᔭᖏᑦ
ᐅᑭᐅᒃᑯ ᐊᒻᒪᓗ ᐱᒋᐊᖃᑕᕐᓯᒪᓂᖓ ᐅᐱᙵᖅ, ᖃᑯᖃᑦᑕᓕᓲᖅ ᓯᓚᖓ ᐊᓄᕋᔭᕋᖓᒥᒃ. ᐱᖅᓰᕐᓂᕆᓲᖓ 
ᐊᑯᓂᐅᑎᒋᔪᓐᓇᕐᑐᖅ 24 ᐅᕙᓗᓐᓂ 48 ᐃᑲᕐᕋᓂᑦ ᑲᔪᓯᓐᓇᕈᓇᕐᑐᒥᒃ. ᓄᙳᐊᑕ ᒫᐃ ᐱᒋᐊᕐᑐᒍ ᑎᑭᑦᑐᒍᓗ ᔪᓃᐅᑉ 
ᑕᖅᑭᖓᓄ, ᐃᒪᐅᓂᖅ ᓯᑯᑉ ᖃᖓᓂ ᐊᑲᐅᙱᓕᐅᕈᑎᐅᓲᖅ ᐊᐅᓚᑲᑕᒃᑎᓄᑦ. ᐱᖑᖃᐅᕈᓗᐃᔭᕐᓂᖓ ᓄᓇᐅᔪᖅ,  
ᓯᓚᐅᑉ ᖃᓄᐃᓕᖓᓂᖓ ᐊᔾᔨᒋᖃᑦᑕᖏᑦᑐᖅ ᒪᓕᑦᑐᒍ 5ᑲᓚᒥᑕᕆᔭᖓ ᓄᓇᐅᑉ ᐅᕙᓗᓐᓂ ᐃᒪᐅᑉ.

ᑲᖏᖅᑐᒑᐱᒃ ᑕᖅᑑᓱᖑᕗᖅ ᐱᒋᐊᕐᓯᒪᓲᖑᓪᓗᓂᓗ ᓄᕕᐱᕆ 22-ᒥ ᓯᕿᓂᖅ ᓴᖅᑭᓕᕋᖓᒥᒃ ᐊᒻᒪᓗ ᑕᓕᑦᑕᕋᖓᒥᒃ 
ᓯᕿᓂᕐᓗ ᓴᖅᑭᒃᑲᓐᓂᓕᑕᐃᓐᓇᕆᓪᓗᓂ ᔭᓐᓄᐊᕆ 20-ᐅᑉ ᖃᓂᒋᔭᒍᑦ. ᑕᐃᒪᐃᑦᑐᑎᓪᓗᒍ, ᖃᐅᒪᓂᖃᑲᐃᓐᓇᕐᓂᖃᓲᖅ 
11:15-ᒥ ᐅᓪᓚᒃᑯ ᖃᐅᒻᒪᖃᑦᑕᕐᕕᖓ ᐊᔾᔨᒋᖏᑦᑐᑕᐅᓪᓗᓂ 9:00-ᒥ ᐅᓪᓚᒃᑯ 2:00-ᒧ ᐅᓐᓄᓴᒧ ᓇᓚᒍᖓᔪᓂᑦ. 
ᐊᐃᐳᕈᙳᓚᐅᕐᑎᓐᓇᒍ, ᑲᖏᖅᑐᒑᐱᒃ ᓯᕿᓐᓂᕐᓂᖃᑦᑎᐊᓕᓲᖅ, ᐊᒻᒪᓗ ᒪᐃ 13-ᒥ ᑎᑭᑦᑐᒍ ᐊᒡᒋᓯ 9, ᐃᑲᕐᕋᓂᑦ  
24-ᓂᑦ ᖃᐅᒪᐃᓐᓇᕐᓂᖃᓕᓲᖅ ᓯᕿᓐᓂᖃᑦᑕᓕᕋᖓᒥᒃ.

ᓇᑦᑎᑦ (ᓇᑦᑎᖅ, ᖃᐃᕈᓕᒃ, ᐅᔾᔪᒃ ᐊᒻᒪᓗ ᐊᐸᐃᑦ) ᑕᒪᓂᒥᐅᑕᓪᓚᕇᑦ ᐊᒻᒪᓗ ᓇᓄᐃᑦ ᓂᕆᓇᓱᓚᕆᓲᑦ ᑕᒃᑯᓂᖓ ᑕᑯᔭᒃ- 
 ᓴᐅᖏᓐᓇᓱᑦ ᐊᕐᕋᒍᓕᒪ ᐃᓗᐊᓂᒃ. ᕿᓚᓗᒐᐃᑦ ᑕᑯᔭᒃᓴᐅᓲᖑᒻᒥᔪ ᑲᖏᖅᑐᒑᐱᐅᑉ ᐃᒪᖁᑎᖓᓂ, ᑭᓯᐊᓂ ᐊᒥᓱᓂᖅ-
ᓴᐅᓇᕐᑐᒋ ᑕᑯᔭᒃᓴᐅᓂᖅᓴᐅᓲᑦ ᐊᕐᕈᔭᐅᑉ ᕿᙳᐊᓂ. ᐊᕐᕕᑦ ᑐᑯᔭᐅᖃᑦᑕᕐᓂᑯᒻᒥᔪ ᑲᖏᖅᑐᒑᐱᐅᑉ ᐃᒪᕆᔭᖓᓂ, ᑭᓯᐊᓂ 
ᑕᑯᔪᓐᓇᕐᓂᖅᓴᕆᒐᔭᕐᐸᑎ ᐱᖑᐊᕐᔪᓐᓄ ᑕᑯᔭᕐᑐᕈᕕ ᓂᕆᐅᙱᓇᕆᓗᑎᑦ ᐊᕐᕕᕐᓂ ᐅᕙᓗᓐᓂ ᐊᐅᓚᕐᐸᓪᓕᐊᑎᓪᓗᑎ 
ᓂᕆᕕᒋᓲᖓᑕ ᐃᓂᖃᕐᕕᒋᓲᖏᓐᓂ ᐃᒐᓕᖅᑑᕐᒥ. ᐅᐊᖕᓇᖓᑕ ᐅᑭᐅᖅᑕᕐᑐᑉ ᐊᕐᕕᖏᑕᑉ ᐊᒥᓱᓂᖏ ᐊᒥᓱᒻᒪᕆᐅᓲᑦ 
ᐃᒐᓕᖅᑑᕐᒥ, ᑕᓐᓇᓗ ᐃᓂᖃᕐᕕᐅᓚᓕᕐᑐᓂ ᓴᐳᒻᒥᓇᓱᐊᕐᕕᐅᓗᓂ ᐊᒻᒪᓗ ᑲᓇᑕᓕᒪᒧᖓᓗᓂ ᐅᒪᔪᕐᓄᑦ ᐃᓂᖃᕐᕕᐅᓗᓂ 
ᓇᓗᓇᐃᕐᑕᐅᓯᒪᓕᕐᓗᓂ.

ᑐᒃᑐᐃᑦ ᓇᓂᔭᒃᓴᐅᓚᐅᓲᑦ ᖃᓂᒋᔭᓂᑦᑐᓂ ᑲᖏᖅᑑᓂᑦ. ᐅᑲᓕᑦ, ᑎᕆᒐᓂᐊᑦ ᐊᒻᒪᓗ ᐊᕕᙵᐃᑦ ᓇᓂᔭᒃᓴᐃᓐᓇᐅᒻᒥᔪ 
ᑕᒪᓂ. ᖃᓂᒋᔭᓂᓪᓕ ᐃᕙᕖᐅᓱᓂᑦ ᐱᑕᖃᐅᕐᒥᔪ ᐃᒥᖅᑯᑕᐃᓚᓄᑦ, ᑲᖑᕐᓄᑦ, ᓂᕐᓕᕐᓄᑦ, ᒥᑎᕐᓄᑦ, ᑭᒡᒐᕕᐊᕐᔪᓄᑦ, 
ᐅᒃᐱᔾᔪᐊᓄᑦ ᐊᒻᒪᓗ ᐊᔾᔨᒋᖏᑦᑐᑕᓄ ᓇᐅᔭᕐᓄ ᖃᖁᓪᓗᓄᓪᓗ, ᓯᔾᔭᕆᐊᓄᑦ ᐊᒻᒪᓗ ᓯᔾᔭᒥᐅᑕᓄ ᑎᒻᒥᐊᓄᑦ. ᑐᓗᒐᐃᑦ 
ᐊᒻᒪᓗ ᐊᕿᒡᒋᑦ ᑎᒻᒥᐊᑎᒍ ᐅᑭᐅᒃᓯᐅᖅᑐᑐᓲᑦ ᑕᒪᓂ. ᐃᖃᓗᑦ ᑕᓯᕈᓗᐃᔭᓗᓂᑦ ᐊᒥᒐᖏᑦᑎᐊᕐᑐᑦ ᑕᓯᕐᓂᑦ ᐊᒻᒪᓗ 
ᑰᖑᔪᓂᑦ ᑲᖏᖅᑐᖏᑕ ᐊᒻᒪᓗ ᓇᖅᓴᐅᓂᖏᑕ. ᓱᕈᓯᑦ ᐊᐅᔭᐅᓕᕋᖓᒥᒃ ᐅᒐᕋᓱᓪᓚᕆᓲᑦ ᐊᒻᒪᓗ ᑲᓇᔪᕋᓱᓪᓚᕆᓲᑦ, 
ᐊᒻᒪᓗ ᐊᖏᓇᕐᓯᒪᐅᖏᑦᑐᓂ ᖃᓕᕋᓕᖕᓂ ᐃᖃᓗᒐᓱᑦᑐᖃᓲᖑᒋᓪᓗᓂ. ᐊᑯᑭᑦᑐᑉ ᐃᖃᓗᔾᔪᐊᖏᑦ ᐊᒻᒪᓗ ᐊᕐᓗᐃᑦ 
ᐃᓂᖃᓲᖑᒻᒥᔪ ᐃᒪᐅᓂᕆᔭᖓᓂ ᖃᓂᒋᔭᑕ ᑲᖏᖅᑐᒑᐱᐅᑉ.

ᐃᖃᓗᒐᓱᓐᓂᖅ ᐱᐅᓂᖅᐸᖑᓲᖅ ᕿᑎᖓᒍ ᔪᓚᐃᑉ ᑕᖅᑭᖓ ᑎᑭᑦᑐᒍ ᕿᑎᖓᒍ ᐊᒡᒋᓯᐅᑉ ᑕᖅᑭᖓ. ᓄᓇᓕᒻᒥᐅᑕᐃᑦ 
ᓇᑦᑎᕋᓱᓲᑦ, ᑐᒃᑐᒐᓱᓲᑦ ᐊᒻᒪᓗ ᒥᑭᑦᑐᑕᐅᓂᖅᓴᓂ ᐅᒪᔪᕐᓂ ᐊᕐᕋᒍᓕᒪᒃᑯᖓᔪᒃᑯ ᐃᓗᐊᒍ; ᐃᓚᖏᓪᓕ ᐊᖑᓇᓱᑦᑎ 
ᐳᓚᕋᑎᓂᑦ ᐊᐅᓪᓚᐅᔾᔨᔪᒪᓲᑦ ᐅᒪᔪᕋᓱᒋᐊᓕᕋᖓᒥᒃ. ᑐᖓᒍᓪᓕ ᐊᒡᒋᓯᐅᑉ ᑕᖅᑭᖓᑕ ᐊᒻᒪᓗ ᐊᒃᑐᕙᐅᑉ ᑕᖅᑭᖓᑕ, 
ᑲᑦᑐᑎᒻᒪᕆᑦ ᓇᓄᐃᑦ ᓄᓇᓕᓐᓄᑲᑕᓲᑦ ᐊᒻᒪᓗ ᐃᒡᓗᕋᓚᖃᕐᕕᐅᔪᓄᑦ ᑲᖏᖅᑐᕈᓗᐃᔭᖏᓐᓂ ᑲᖏᖅᑐᒑᐱᐅᑉ. ᐅᑕᖅ-
ᑭᕕᖃᓲᖑᒻᒪᑕ ᓄᓇᒥᒃ ᓯᑯᔪᖅ ᓯᑯᓐᓇᓱᐊᕐᓂᖓᓄ ᓇᑦᑎᕋᓱᐊᕐᓇᖅᓯᓇᓱᓐᓂᖓᓂ. ᐊᐃᐳᕈᑉ ᑕᖅᑭᖓᒍᓪᓕ ᐊᒻᒪᓗ 
ᐊᓯᖏᑎᒍ ᐊᕐᕋᒍᑉ ᐃᓗᐊᓂᑦᑐᓂ, ᓇᓄᕐᓂ ᑕᑯᔪᓐᓇᕋᔭᕐᑐᑦ ᓇᑦᑎᐊᕋᓱᓪᓚᕆᑦᑐᓂ.

ᐊᑦᔨᓕᐊᕕᓂᖅ	
Joelie	Sanguya

7ᑲᖏᖅᑐᒑᐱᒃ – ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ 



	 5.2	ᓄᓇᓕᐅᑉ	ᐱᖁᑎᒋᔭᖏᑦ	ᐊᒻᒪᓗ	ᓇᓗᓇᐃᔭᕐᓯᒪᓂᖏ	(ᒪᓕᑦᑐᒍ	ᓄᓇᙳᐊᓕᕆᓂᕐᒥ	ᐱᓕᕆᔾᔪᑎᑦ)
ᑲᖏᖅᑐᒑᐱᒃ ᐊᒥᓱᒻᒪᕆᓂᑦ ᐱᓕᕆᔨᖃᐅᕐᑐᖅ  ᐃᖅᑲᓇᐃᔭᕐᕕᐅᔪᓂᑦ ᐊᒻᒪᓗ ᑲᑐᔾᔨᖃᑎᒋᖑᔪᓂᑦ ᓴᖅᑭᔭᕐᑎᑦᑎᓲᓂ 
ᐃᑲᔪᕐᓯᓂᒃᑯᑦ ᐊᒻᒪᓗ ᐱᔨᑦᑎᕋᕐᓂᒃᑯᑦ ᓄᓇᓕᐅᔪᒥᒃ. ᑐᖓᓂᑦᑐᓪᓕ ᑎᑎᕋᕐᓯᒪᔪᐃᑦ ᓇᓗᓇᐃᔭᕐᓯᒪᓪᓗᑎᑦ ᐃᓚᐃᓐᓇᕆᕙᐃᑦ 
ᑕᒃᑯᐊ ᐱᔨᑦᑎᕋᕐᑕᐅᔾᔪᑎᐅᓲᑦ.

ᐃᓱᕋᖅᑐᔪᖅ (ᔪᐊᓇ ᕿᓪᓚᖅ) – 

ᑲᑐᔾᔨᖃᑎᒋᑎᒍᑦ ᐊᐅᓚᓂᓕᒃ ᑭᓐᓇᐅᔭᓂᑦ ᓄᐊᑦᑎᓇᓲᓱᖅ ᓴᓚᒃᓴᐅᓯᐊᒃᓴᓂᑦ ᕿᒻᒥᑎᒍ ᕿᒥᒃᓯᐅᔾᔪᐊᓲᓄᑦ. ᕿᒧᖅᓯᕐᑏᑦ 
ᕿᒧᒃᓯᓲᑦ ᓄᓇᓕᒻᒥᒃ ᓄᓇᓕᐅᑉ ᐊᓯᖓᖓᓄᕐᑐᑎ ᐱᓇᓱᐊᕈᓯᕐᓗᐊᐸᓗᒻᒥ ᐊᑕᐅᓯᕐᒥ ᐊᑯᓂᐅᓂᖃᓲᒥ. ᐃᓱᕋᖅᑐᔪᒃᑯᑦ 
ᑭᓐᓇᐅᔭᓂᑦ ᓄᐊᑦᑎᓇᓲᓱᑦ ᐃᒪᐃᓕᐅᕐᑎᑦᑎᓗᑎᑦ:

•	 ᐅᓐᓄᒃᑯ ᒧᒥᖅᑎᑦᑎᓂᖅ 16 ᐅᖓᑕᓄᑦ ᐊᕐᕋᒍᓕᖕᓄᑦ;

•	 ᓴᓚᒃᓴᐅᓯᐊᕐᓇᕐᑐᓂ ᐱᙳᐊᕐᑎᑦᑎᓂᖅ (ᒪᑭᒋᐊᖃᑦᑕᑎᒍᒃ, ᐳᓪᓕᐅᒐᕐᑕᕋᓱᓐᓂᖅ ᐱᓱᕋᔭᑦᑐᓂ ᓇᐃᓴᐅᑎᓕᑎᒍᑦ, 
ᑕᒪᒃᑯᓂᖓᕈᓗᔭᖅ);

•	 ᐃᖃᓗᒐᓱᕕᔾᔪᐊᕐᓂᖅ - ᑭᓇᒃᑯᑐᐃᓐᓇᐃᑦ ᓄᓇᓕᐅᑉ ᐊᓯᖓᓄᑦ ᐊᐅᓚᕐᑐᑎ ᐱᓇᓱᐊᕈᓯᐅᑉ ᓄᙳᐊᒍ ᐊᒻᒪᓗ  
ᐃᖃᓗᒐᓱᑦᑐᑎ ᐊᖏᓚᒥᒃ ᐊᒻᒪᓗ ᓴᓚᒃᓴᖅᑐᖃᕐᐸᑦᑐᓂ ᓴᓚᒃᓴᐅᓯᐊᖑᓇᓱᑦᑐᓂ.

ᕼᐊᒻᒪᓚᒃᑯᑦ, ᐱᙳᐊᖅᑐᓕᕆᔨᒃ (ᐃᒪ ᐸᓖᑦᑐᖅ) –

ᐱᙳᐊᖅᑐᓕᕆᔨᒃᑯᑦ ᐱᓇᓱᐊᕈᓯᑕᒪᖅ ᕕᓐᒍᕐᑎᑦᑎᓲᑦ ᐊᒻᒪᓗ ᒪᒃᐱᖅᑐᕋᕐᑎᑎᓲᑦ ᓄᐊᑦᑎᓇᓱᑦᑐᑎ ᑭᓐᓇᐅᔭᓂᑦ ᐊᒻᒪᓗ ᐅᑎᖅ-
ᑎᑕᐅᖓᓕᕆᓪᓗᑎ ᓄᓇᓕᓐᓄ ᖁᕕᐊᓱᒃᕕᐅᓕᕋᖓᒥᒃ ᓱᕈᓯᕐᓄᓪᓗ 12 ᑐᖓᓂᒃ ᐊᕐᕋᒍᓕᖕᓄ ᖁᕕᐊᓱᓯᐊᒃᓴᐅᖓᓕᕐᐸᑦᑐᑎᑦ 
ᓄᐊᑕᒦᓂᑦ ᓱᕈᓯᓕᒪᖏᑦ ᑲᖏᖅᑐᒑᐱᐅᑉ ᖁᕕᐊᓱᓯᐊᕋᒃᓴᖁᒧ. ᐊᒻᒪᓗ ᐃᑲᔪᕈᑕᐅᓲᖑᒻᒥᔪᑦ ᐱᙳᐊᕆᐊᕐᑐᕐᓂᐊᕐᑐᓄ 
ᐊᑭᓕᐅᑎᓄᑦ ᐊᑭᓕᕆᐊᓕᓄᑦ ᐱᖃᑕᐅᓂᐊᕐᓗᓂ.

ᐱᒻᒪᕆᐅᔪᒃᑯ ᖃᓄᐃᓕᐅᕐᑎᑦᑎᓂᕐᒥ ᓴᖅᑭᔭᖅᑎᑦᑎᓲᑦ ᐱᙳᐊᕐᕕᒻᒥᓪᓗ ᐅᕙᓗᓐᓂ ᓯᓚᒥᒋᐊᓕᖕᓄ (ᐊᓇᐅᙳᐊᕐᕕᒻᒥ/ᐱᙳᐊᕐ-
ᕕᐅᑉ ᖃᓂᒋᔭᓂ) ᐱᙳᐊᕆᐊᕐᑐᕐᕕᐅᓱᓄᑦ, ᓴᓚᒃᓴᕋᓱᓐᓂᑦ (ᐳᓪᓕᐅᒐᓕᐅᑦᑎᐊᖅᓂᑭᓴᐅᑎᓂᖅ, ᐊᖏᕐᕋᒥᒃ ᓴᓇᐅᒐᓕᐊᒥᓂᑦ 
ᐅᕙᓗᓐᓂ ᐊᓐᓄᕋᑦᑎᐊᖅᓯᒪᓚᖑᓇᓱᖕᓂᖅ ᐃᓄᐃᑦ ᐊᓐᓄᕋᖏᑎᒍᑦ ᐊᒻᒪᓗ ᐊᕐᓇᑦᑎᐊᕙᐅᓚᖑᓇᓱᖕᓂᑦ ᑲᖏᖅᑐᒑᐱᒻᒥ) ᐊᒻᒪᓗ 
ᓴᓚᒃᓴᕐᓗᓂ ᓴᓚᒃᓴᐅᓯᐊᕐᑎᑦᑎᓲᖅ. ᐱᒻᒪᕆᐅᔪᑎᒍᑦ.

ᖃᓄᐃᓕᐅᕐᓂᐅᓲᑦ:

•	 ᕼᐊᒻᒪᓚᐅᑉ ᐅᓪᓗᖓ

•	 ᓄᓇᕗᑦ ᐅᓪᓗᖓ

•	 ᑲᓇᑕᐅᑉ ᐅᓪᓗᖓ

•	 ᐊᓐᓄᕋᕐᓗᒃᓯᒪᓇᐅᑉ ᐅᓪᓗᖓ

•	 ᖁᕕᐊᓱᒃᕕᒃ

•	 ᐊᕐᕋᒍᖅ ᓄᑖᖅ ᐱᒋᐊᕐᕕᖓᑕᑉ ᐅᓪᓗᖓ

ᐱᒋᐊᕐᑎᑦᑎᓇᓱᓚᐅᕐᓯᒪᔪᑦ ᓯᓚᒥᒃ ᐱᙳᐊᕐᓂᐅᔪᓂᑦ ᐊᐅᔭᒃᑯ ᑭᓯᐊᓂ ᓄᖅᑲᕐᑎᑕᐅᒋᐊᖃᓚᐅᕐᓯᒪᔪ 
ᐱᙳᐊᕆᐊᕐᑐᑐᖃᙱᓗᐊᖃᑦᑕᕐᓂᕐᒪ.

ᐱᖅᓰᑦ ᕼᐊᑭᖅᑐᓕᕆᔨᖏᑦ (ᐋᐱᐅᓯ ᐋᐸᒃ) –

ᕼᐊᑭᖅᑐᓕᕆᔩᑦ ᑭᓐᓇᐅᔭᓂᑦ ᓄᐊᑦᑎᓇᓱᓲᑦᕕᓐᒍᕐᑎᑦᑎᓂᒃᑯ ᐊᒻᒪᓗ ᒧᒥᖅᑎᑦᑎᓂᒃᑯ ᐃᓯᕈᑎᖃᕐᑎᑦᑎᓗᑎ 
ᐊᑭᓕᐅᑎᓂᑦ ᕼᐊᑭᕐᑐᖃᓕᕋᖓᒥᓗᒃ ᓄᓇᓕᑦ ᐊᓯᖏᓐᓂᖃᕐᓯᒪᔪᓂᑦ ᐊᐅᓚᑦᑎᔨᐅᓲᑦ ᓄᓇᓕᓪᓗ ᐊᓯᖏᓐᓂᖓᕐᓯᒪᔪᓂᑦ 
ᓴᓚᒃᓴᐅᓯᐊᖃᕐᑎᑎᒐᓱᓲᑦ ᓯᕗᓕᕐᐸᒧᒃ ᓴᓚᒃᓴᖅᑐᓄᑦ ᐲᑕᒃᓴᓂᑦ ᑭᓐᓇᐅᔭᓪᓗ ᓯᕗᓪᓕᕐᐸᒧ ᐊᒥᓱᓂᕆᓪᓗᓂᒋ 10,000 
ᐊᒻᒪᓗ ᐊᑐᓂᒃ ᕼᐊᑭᕐᑎ ᓴᓚᒃᓴᐅᓯᐊᕐᑐᑎ 1,000 ᐊᒻᒪᓗ ᕼᐊᑭᕕᔾᔪᐊᕐᓂᕐᒥ ᓴᖅᑭᔭᕐᑎᑦᑎᓕᕋᖓᒥᒃ ᓄᓇᓕᒻᒥᐅᑕᓕᒪᑲᓵᑦ 
ᑕᑯᓐᓇᕆᐊᕐᑐᓲᑦ ᕼᐊᑭᕐᓂᖃᕐᑎᓪᓗᒋ. ᐊᑭᓕᖅᓱᕐᑕᐅᓇᑎᓪᓗ ᐃᑲᔪᓲᑦ ᕼᐊᑭᕐᓂᕐᒧ ᐱᓕᒻᒪᒃᓴᔪᖃᓕᕋᖓᒥᒃ.

ᐊᑦᔨᓕᐊᕕᓂᖅ 
Shari	Gearheard

ᕼᐊᒻᒪᓚᒃᑯᑦ (ᒪᐃᔭ, ᐋᐱᐅᓯ ᐋᐸᒃ) –

ᕼᐊᒻᒪᓚᒃᑯᑦ ᐃᖅᑲᓇᐃᔭᕐᑎᓕᑦ 40-ᐅᑦ ᐅᖓᑕᓂᑦᑐᓂᑦ ᐱᖃᓯᐅᑎᓪᓗᒋ ᐊᐅᔭᒃᑯᑉ ᐃᖅᑲᓇᐃᔭᑲᐃᓐᓇᓲᑦ. ᒪᓐᓇᕋᑕᖑᔪᔪᖅ, 
ᕼᐊᒻᒪᓚᒃᑯᑉ ᐅᓪᓗᖃᕐᑎᓪᓗᒋ, ᑲᑎᒪᔩᑦ ᑐᓂᓯᐅᖅᑲᐃᔪᔪᑦ ᐃᓕᓴᕆᔭᐅᔾᔪᑎᓂᑦ ᐊᑭᓕᖅᓱᕐᑕᐅᓇᑎᑦ ᐱᓕᕆᓲᓄᑦ ᐊᒻᒪᓗ 
ᐱᓕᕆᔨᐅᓲᓄᑦ ᐃᑲᕐᕋᑎᒍᑦ ᒪᓕᑦᑎᓯᒪᐅᕐᑐᓂᑦ (ᖃᓗᕋᕐᓂᖅ ᐊᐳᒻᒥᒃ, ᐊᖅᑯᑎᒥᒃ ᐊᐳᑕᐃᔭᐃᓂᖅ ᐊᒻᒪᓗ ᓴᓂᕐᓂᑦ ᐊᓂᑦᑎᓂᖅ).

ᐊᕐᕈᔭ ᐱᕙᓪᓕᖅᑎᑦᑎᓇᓱᖕᓂᕐᒧ ᑯᐊᐳᕆᓴᖓ (ᐊᐃᓇ ᑲᐅᑕᖅ) –

ᓂᐅᕕᕐᕕᒋᔭᖓ ᓴᖅᑭᑕᐅᓚᐅᕐᓯᒪᔪᖅ ᓄᓇᓕᖃᕐᑎᐅᔪᓄ ᑲᖏᖅᑐᒑᐱᒻᒥ ᓇᒻᒥᓂᖅ ᐊᐅᓚᑦᑎᔪᒪᒧᒃ ᓂᐅᕕᕐᕕᒻᒥ ᓄᓇᓕᐅᔪᖅ 
ᐊᖏᓪᓕᕙᓪᓕᐊᓂᖓ ᒪᓕᑦᑐᒍ.

ᐃᖅᑲᓇᐃᔭᑎᖁᑎᓕᑦ 35-ᐸᓗᖕᓂᑦ ᓂᐅᕕᕐᕕᒻᒥ ᐅᓪᓗᓕᒪᖅᑕᕐᑎᓂ ᐅᓪᓗᓪᓗ ᐃᓚᐃᓐᓇᖓᒍᕐᑎᓂ ᐃᖅᑲᓇᐃᔭᕐᑎᖃᕐᑐᑎᓪᓗ 
ᐊᐅᓚᑦᑎᔨᐅᓯᓐᓇᕐᑐᓂ ᑐᔪᕐᒥᕕᒻᒥ, ᓄᓇᒥᐅᑦ ᓴᓗᕐᒪᖅᓴᖅᑕᐅᓂᖓᓄ (ᓄᓇᓕᐅᑉ ᐊᓯᖓᓂᑦᑐᖅ), ᐅᖅᓱᐊᓗᒻᒥ ᒑᓯᒥᓪᓗ 
ᓂᐅᕕᐊᒃᓴᖃᕐᑎᐅᓪᓗᑎ, ᑏᕕᕈᓐᓇᐅᑎᑎᒍᓪᓗ ᑲᒪᔨᐅᓪᓗᑎ ᐊᒻᒪᓗ ᖃᖓᑕᓲᓕᕆᓂᕐᒧ ᑲᓇᐃᑎᐊᓐ ᓄᐊᕐᑯᓐᓄ 
ᐊᐅᓚᑦᑎᔨᐅᓪᓗᑎ.

ᐊᕐᕋᒍᑕᒪᖅ ᔪᓚᐃ 25-ᖑᓕᕋᖓᒥᒃ, ᐊᕐᕈᔭᒃᑯ ᖁᕕᐊᓱᓐᓂᖃᖅᑎᑦᑎᓲᑦ ᓴᖅᑭᑕᐅᓚᐅᕐᓯᒪᓂᖓᑕ ᓂᐅᕕᕐᕕᐅᑉ ᐅᓪᓗᖓ 
ᓇᓪᓕᐅᑎᓯᒪᓕᕋᖓᒥᒃ ᐊᑐᐃᓐᓇᐅᑎᑦᑎᓲᖑᓪᓗᑎᓪᓗ ᐊᑭᖃᖏᑦᑐᓂ ᓂᕆᔭᒃᓴᓂᑦ ᐊᒻᒪᓗ ᓴᓚᒃᓴᐅᓯᐊᕐᓇᖅᑐᓂ 
ᐱᙳᐊᕐᑎᑦᑎᕙᑦᑐᑎ. ᐊᖏᓚᖑᖃᑕᐅᓂᑯᕗᖅ ᐱᙳᐊᕐᑎᑦᑎᓂᑯᖓᑕ ᐱᙳᐊᕐᑕᐅᔪᒥᓂ ᐅᒥᐊᙳᐊᓕᐅᕐᓂᖅ ᓂᐳᑎᒥᒃ, 
ᕿᑐᑦᑐᒐᐅᔭᐅᑉ ᐳᖓᓂᒃ ᐊᒻᒪᓗ ᐊᑦᑐᓇᒥᒃ ᐅᒥᐊᙳᐊᓕᐅᕈᑎᖃᕐᑐᑎ, ᓱᒃᑲᓕᓚᖑᔪᖅ ᓯᕿᙳᔭᑎᒍ ᓴᓚᒃᓴᕐᑐᓂ.

ᐃᓐᓇᑐᖃᐃᑦ ᑲᑎᒪᔨᖏᑦ (ᐊᐃᒐ ᐸᓪᓗᖅ) –

ᑲᑎᒪᔩᑦ ᐃᑲᔪᓲᑦ ᐃᓐᓇᑐᖃᕐᓂᑦ ᐊᒻᒪᓗ ᒪᒃᑯᑐᓂᑦ ᒥᖅᓱᖅᑎᑦᑏᓂᒃᑯ ᐃᓕᓐᓂᐊᕐᑎᑦᑎᓂᒃᑯ ᐊᓐᓄᕋᓕᐅᕐᓂᓗ ᐅᖅᑯᔪᓂᒃ 
ᓂᓪᓚᓱᑦᑐᒧ ᓯᓚᒧᒃ ᓴᓇᓯᒪᔪᓂᑦ ᐊᒻᒪᓗ ᐅᖃᓪᓚᕕᒃᑯ ᓇᓚᕈᓗᔭᕐᑎᑦᑎᕙᑦᑐᑎᑦ. ᑭᓐᓇᐅᔭᑎᒍᑦ ᐊᑐᐃᓐᓇᐅᔪᖅᑕᖃᕋᖓᒥᒃ, 
ᒥᖅᑯᓪᓚᕆᓂᒃ (ᓇᑦᑎᕋᔮᑦ ᐊᒻᒪᓗ ᑐᒃᑐᕋᔮᑦ) ᐅᖅᑯᔪᓂ ᐊᓐᓄᕋᓕᐅᕐᐸᒃᑭᓪᓗᑎ ᓄᓇᓕᒻᒥᐅᓄ ᐊᑐᖅᑕᐅᔪᒃᓴᓂᑦ, ᐃᑲᔪᓲᖑᒻᒥᔪ 
ᑏᒍᔭᐅᖅᑲᔪᓂ ᐅᕙᓗᓐᓂ ᑏᒍᔭᐅᓂᐅᓴᔪᓂ, ᐅᖃᐅᔾᔨᒋᐊᕐᐸᑦᑐᑎᓪᓗ ᖃᓄᐃᓕᐅᑲᒻᒪᑦᑕᐃᓕᒪᓂᕐᒥ ᑕᒻᒪᕐᓇᖅᑐᓂ ᐅᕙᓗᓐᓂ 
ᐱᐅᓯᒋᐊᕋᓱᑦᑐᓂ ᐃᓅᓯᕐᒥᑎᒍ ᐱᓕᕆᖃᑎᖃᓲᖑᒋᓪᓗᑎ. ᐃᓐᓇᑐᖃᐃᑦ ᑲᑎᒪᔨᖏᑦ ᐊᐅᓚᑦᑎᔨᐅᔪᑦ ᐱᓕᕆᐊᓄᑦ ᐊᐅᓚᑦ-
ᑎᖃᑎᖃᕐᑐᑎᓪᓗ ᐃᓕᓴᖅᓯᕕᒃ ᑲᑐᔾᔨᖃᑎᒌᑦ ᓴᖅᑭᔭᕐᑎᑦᑎᑲᓐᓂᕋᓲᑦᑐᑎ ᐊᒻᒪᓗ ᐃᓕᓐᓂᐊᕐᑎᑦᑎᑲᓐᓂᕋᓲᑦᑐᑎ ᐃᓄᐃᑦ 
ᐅᒃᐱᕆᔭᕐᒥᑎᒍᒃ ᖃᐅᔨᒪᔭᕆᔭᖏᓄᑦ ᐃᓄᖕᓄᑦ.

ᐅᒪᔪᕐᓂᐊᖅᑎᒃᑯ ᑲᑎᒪᔨᖏᑦ (ᐆᑦᑐᕙᒃ ᐸᓂᒃᐸᒃ) –

ᑲᑐᔾᔨᖃᑎᒌᖑᔪᖅ ᐊᕐᕋᒍᑕᒫᖅ ᑲᑎᒪᕕᔾᔪᐊᖅᑎᒃᑎᓲᖅ ᓇᓐᓄᒐᓱᓐᓂᐅᑉ ᒥᒃᓴᓄᖓᔪᓂᑦ ᐊᒻᒪᓗ ᐊᒧᒌᐊᑲᑕᓲᑦ ᐅᖃᓪᓚᕕᒻᒥᑦᑐᑎ 
ᐊᑎᕐᓂᒃ ᓇᓐᓄᒐᓱᖕᓂᐊᕐᑐᓂ. ᓄᓇᓕᒻᒥᐅᓂᑦ ᐊᖑᓇᓱᑦᑎᓂᑦ ᑐᒃᑐᓕᐊᕐᑎᑦᑎᓲᑦ ᐊᒻᒪᓗ ᐃᖃᓪᓕᐊᕐᑎᑦᑎᓲᑦ ᐃᓄᓕᒫᓄᑦ 
ᑐᕋᖓᔪᓂᑦ ᐊᒻᒪᓗ ᐊᑐᐃᓐᓇᕈᐃᔨᐅᕙᑦᑐᑎᑦ ᓄᓇᓕᒻᒥᐅᑕᓕᒪᓄᑦ ᖁᕕᐊᓱᒃᕕᐅᓕᕋᖓᒥᒃ ᓄᓇᓕᐅᑉ ᐱᙳᐊᕐᕕᖓᓂᓪᓗ 
ᓂᕆᕕᔾᔪᐊᖅᑎᑦᑎᔨᐅᕙᑦᑐᑎ.

ᐅᒪᔪᕐᓂᐊᖅᑎᒃᑯ ᑲᑎᒪᔨᖏᑦ ᐱᓕᕆᔨᐅᔫᑦ ᖃᐅᔨᒪᔭᕆᐊᖃᕐᑐᑎᓪᓗ ᐃᓪᓗᕌᓚᖁᑎᒋᔭᕐᓂ ᓄᓇᓕᒻᒥᐅᑕᓄᑦ ᓄᓇᓕᐅᑉ 
ᖃᓂᒋᔭᓂᑦᑐᓂ.

ᓂᐅᕕᕐᕕᒃ (ᐃᓚᓄᐊ ᐊᕐᓇᒃᑲᖅ) –

ᓂᐅᕕᕐᕕᐅᔪᖅ ᐃᖅᑲᓇᐃᔭᕐᑎᓕᒃ 15-ᐸᓗᖕᓂ ᑕᒃᑯᐊᓗ ᐃᖅᑲᓇᐃᔭᕐᑎᒋᔭᖏᑦ ᐃᓄᐃᓐᓇᐸᓗᓪᓗᑎᑦ. ᓂᐅᕕᕐᕕᒃ ᑐᓂᓯᑐᐃᓐ-
ᓇᓲᖅ ᓄᓇᓕᖕᓂ ᑲᑐᔾᔨᖃᑎᒋᑦᑐᓄᑦ ᑭᓐᓇᐅᔭᒃᓴᓇᓱᖕᓂᕐᒧ ᐃᑲᔪᕆᐊᓕᓐᓄ ᐊᒻᒪᓗ ᐊᒥᓱᐊᖅᑎᖃᑦᑕᕐᓯᒪᔪ ᑐᓂᓯᑐᐃᓐᓇᕐᑐᑎ 
ᕼᐊᒻᒪᓚᒃᑯᓐᓄ ᐊᒻᒪᓗ ᐊᓯᖏᓐᓄ ᑲᑎᒪᔨᐅᔪᓄᑦ, ᐊᑐᐃᓐᓇᐅᑎᑦᑎᕙᑦᑐᑎᓪᓗ ᓴᓚᒃᓴᐅᓯᐊᒃᓴᑎᒍᒃ ᓂᐅᕕᕈᓐᓇᐅᑎᑎᒍᒃ ᐊᒻᒪᓗ 
ᐊᑭᖃᖏᑦᑐᓂ ᓴᓚᒃᓴᐅᓯᐊᖅᑎᑦᑎᒐᑦᑐᑎ ᓂᕿᓂᑦ.

ᐊᑦᔨᓕᐊᕕᓂᖅ	
Robert	Kautuk

9ᑲᖏᖅᑐᒑᐱᒃ – ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ 



ᐸᓕᓯᒃᑯ (ᒫᕐᑕᓐ) –

ᐊᑕᐅᓯᕐᒥᒃ ᐃᖅᑲᓇᐃᔭᖑᔪᓐᓇᕐᑐᒥᒃ ᒪᑐᐃᖓᔪᖃᐅᔭᐃᓐᓇᖅᑐᖅ ᑏᒍᔭᐅᓯᒪᕕᒻᒥ ᖃᐅᔨᓴᖅᑎᒥᒃ ᑭᓯᐊᓂᓕ ᑏᒍᔭᐅᓯᒪᓲᑦ 
ᖃᒃᓯᓐᓇᐅᓗᐊᕐᓂᖏᓐᓄ ᐅᓪᓗᓕᒪᖓᔪᒥᒃ ᐃᖅᑲᓇᐃᔭᕈᓐᓇᓲᖑᖏᑦᑐ.

•	 ᐊᐅᔭᒃᑯ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᑎᒥᒃ ᐃᓕᓐᓂᐊᖅᑎᑦᑎᓂᖅ (ᓄᖅᑲᕐᑎᑕᐅᑲᐃᓐᓇᖅᓯᒪᔪᖅ ᐊᕐᕋᒍᖓᓄ 2010)

•	 10-ᓄᑦ ᐃᑲᕐᕋᓄᑦ ᐱᓕᕆᑎᑦᑎᓂᖅ ᐊᑎᓕᖕᒥ ᐊᙱᔭᕐᓇᖅᑐᓂ ᐱᑦᑕᐃᓕᒪᓂᕐᒧ ᐃᓕᓐᓂᐊᕐᓂᖅ ᓱᕈᓯᕐᓄᑦ ᐊᒻᒪᓗ 
ᐃᓕᓐᓂᐊᕐᑎᓄᑦ (ᐊᑕᐅᓯᐊᕐᑐᓂ ᐱᓇᓱᐊᕈᓯᕐᒥ)

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ/ᓄᓇᕗᑦ ᑐᙵᕕᒃᑯᖏᑦ (ᓕᓯ ᐸᓖᑦᑐᖅ) –

ᓄᓇᖃᖅᑎᐅᔪᖅ ᐊᑎᖃᖃᑕᐅᔪᓗᓂᒃ ᓄᓇᑕᖃᑕᐅᓯᒪᓂᕐᒧ ᑐᒃᓯᕋᕈᓐᓇᕐᑐᑦ ᑭᓐᓇᐃᔭᓂ ᐅᕙᓗᓐᓂ ᑐᓂᕐᕈᓯᐊᒃᓴᓂᑦ  
ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐃᓄᐃᑦ ᖁᕕᐊᓲᑕᐅᓂᐊᑐᐊᕐᐸᑕ ᐅᕙᓗᓐᓂ ᐱᓕᕆᔾᔪᑎᖃᕆᐊᖃᕐᐸᑕ  
ᐱᓇᓱᒐᒃᓴᓂᑦ, ᐱᖃᓯᐅᑎᓪᓗᒋ:

•	 ᑭᓐᓇᐅᔭᖃᕐᑎᑦᑎᓂᖅ ᐱᙳᐊᕆᐊᖅᑐᕐᑐᓄᑦ

•	 ᖁᕕᐊᓲᑎᖃᕐᓂᑦ (ᐱᒻᒪᕆᐅᔫᑦ ᖃᓄᐃᓕᐅᕈᓗᐃᔭᕐᓂᑦ)

•	 ᐱᓕᕆᓂᑦ

•	 ᐱᕗᑦ ᐊᑭᑭᓪᓕᒋᐊᕈᑖᑉ ᑐᑭᓯᒋᐊᕐᕈᑎᖏᑦ

•	 ᓄᓇᕗᒻᒥ ᕿᒧᒃᓯᐅᔾᔪᐊᕐᓂᖅ

•	 ᑎᑎᕋᕆᐊᓕᑦ ᐊᑎᖃᕐᑎᐅᖃᑕᐅᔪᒪᓗᓂ

•	 ᒪᒃᑯᑦᑐᓄ ᐊᐅᓚᖅᓯᒪᓂᕐᓄ ᑭᓐᓇᐅᔭᖃᖅᑎᑦᑎᓂᖅ

•	 ᓄᓇᖃᖅᑲᕐᓯᒪᔫᑦ ᐅᓪᓗᖓᓄ ᑐᓂᕐᕈᓯᐊᑦ

•	 ᓄᓇᓕᓐᓂ ᐊᖅᑭᒌᐊᖅᓯᒪᓂᕐᒧ ᐱᓕᕆᐊᑦ

•	 ᐊᑭᑮᓪᓕᒋᐊᕈᑎᑦ ᐅᓯᔾᔪᑎᒃᑯ ᐅᕙᓗᓐᓂ ᖃᖓᑕᓲᑎᒍ

•	 ᕿᒧᒃᓯᖅᑏ ᓱᒃᑲᓴᕐᓂᑭᓴᐅᑎᑎᓪᓗᒋ ᓴᓚᒃᓴᕋᓱᓐᓂᑦ

ᕿᒥᕐᒃᐱᒃ (ᓕᓯ ᐸᓖᑦᑐᖅ) –

ᓂᐅᕕᕐᕕᕋᓚᖑᔪᖅ ᓇᒻᒥᓂᕆᔭᐅᓪᓗᓂᓗ ᓕᓯ ᐸᓕᑦᑐᖅᒧ. ᑏᑭᓴᖃᓲᖅ ᓂᐅᕕᐊᕆᔭᒃᓴᓂᑦ, ᓇᓂᓯᔪᓐᓇᑐᐊᕋᖓᒥᒃ 
ᑎᑭᓴᐃᕕᐅᓲᓂᑦ ᐊᒻᒪᓗ ᐊᓯᖓᖓᒍᒃ ᓄᓇᓕᖕᓂ ᑕᒃᓯᒥᒃ ᐱᔨᑦᑎᕋᕐᑎᑎᓂᕐᒧ ᐊᐅᓚᑦᑎᔨᐅᔪᖅ ᓇᒻᒥᓂᕆᒋᓪᓗᓂᐅᒃ 
ᐱᔨᑦᑎᕋᖅᑎᑐᓪᓗᓂᓗ ᑲᖏᖅᑐᒑᐱᒻᒥ.

ᐊᓐᓂᐊᑦᑕᐃᓕᕆᔨᒃᑯᑦ ᑲᑎᒪᔨᖏᑦ (ᐊᐃᒐ ᕼᐃᓐᓄᒃ) –

ᑲᑎᒪᔩᑦ ᖃᐅᔨᒪᑎᑦᑎᒋᐊᓲᑦ ᓄᓇᓕᒻᒥ ᐊᒻᒪᓗ ᐊᓐᓂᐊᓲᖅᑎᓂ ᐱᓕᕆᖃᑎᒋᒋᐊᖃᓪᓚᕆᓐᓂᖏᓐᓄ ᓴᖅᑭᔭᖅᑐᖃᑦᑎᐊᖁᒧᒃ 
ᖃᓄᐃᖏᑦᑎᐊᕐᓗᓂ ᐃᓄᓯᖃᕐᓂᒃᑯᖓᔪᓂᑦ ᐊᒻᒪᓗ ᐃᖅᑲᓇᐃᔭᖃᑎᒋᑦᑎᐊᕐᓂᕐᒥ. ᖃᐅᔨᒪᑎᑦᑎᒋᐊᓲᑦ ᓄᓇᓕᒻᒥ ᖃᓂᒪᓇᖅᑐᒥᒃ 
ᓄᓇᓕᒻᒥᑐᖃᓕᕋᖓ ᐅᖃᐅᔨᖅᓱᐃᓲᖑᒻᒥᔪ ᐅᐊᓴᖃᑦᑕᖁᔨᓪᓗᑎᓪᓗ ᐊᒡᒐᒋᔭᖏᓐᓂ ᐊᒻᒪᓗ ᑳᐳᑎᑎᒍᒃ ᐊᐃᑦᑐᕐᓗᐃᔾᔭᐃᑯᑎᒥᒃ 
ᑳᐱᔭᐅᔪᒪᔪᖃᕋᖓᒥ ᑳᐳᕋᐃᔨᐅᓲᑦ. ᑲᑎᒪᔩᑦ ᐊᕐᕋᒍᑕᒪᖅ ᐃᓐᓇᑐᖃᕐᓂ ᓯᓚᒧ ᓂᕆᔭᖅᑎᖅᑎᓲᑦ ᓄᓇᓕᐅᑉ ᓯᓚᑎᖓᓄᕐᑐᑎ. 

ᖃᑦᑎᕆᔨᒃᑯᑦ (ᐋᐱᐅᓯ ᐋᐸᒃ) –

ᑭᓐᓇᐅᔭᓂ ᓄᐊᑦᑎᓇᓱᓲᑦ ᐱᓕᕆᔾᔪᑎᒃᓴᖅᑕᕋᓲᑎᓄᑦ ᑐᕋᖓᔪᓂᑦ ᐊᒻᒪᓗ ᑐᓂᓯᓲᑦ ᓂᕆᔭᒃᓴᓂᑦ ᐃᓚᖓᕐᑐᓄ. 
ᖃᓄᐃᓕᐅᕐᑎᑎᓂᕆᓲᖏᑦ:

•	 ᐱᓇᓱᐊᕈᓯᑕᒪᖅ ᕕᓐᒍᖅᑎᑦᑎᓂᖅ;

•	 ᐊᒥᐊᕆᑦᑎᐊᕐᓂᑭᓴᐅᑎᓂᖅ ᐊᒻᒪᓗ ᐱᙳᐊᕐᑎᑦᑎᓂᖅ ᓱᕈᓯᕐᓂᑦ, ᐃᑭᑎᑦᑎᑕᐃᓕᒪᓂᕐᒥ;

ᐊᑦᔨᓕᐊᕕᓂᖅ	

•	 ᐱᓇᓱᐊᕈᓯᑕᒪᖅ ᓄᓇᓕᒻᒥ ᐃᓕᓐᓂᐊᕐᓂᖓ ᖃᑦᑎᕆᔨᐅᔪᓄᑦ;

•	 ᐃᑭᑎᑦᑎᑕᐃᓕᒪᓂᖅ;

•	 ᖃᖓᑕᓲᒃᑯ ᐊᐅᓚᕐᑎᑦᑎᖃᑦᑕᕐᓂᖅ ᖃᑦᑎᕆᔨᓂᑦ ᐃᓕᓐᓂᐊᕆᐊᕐᑐᓂ ᑲᖏᖠᓂᕐᒧ ᐅᕙᓗᓐᓂ ᖃᓪᓗᓇᑉ ᓄᓇᖏᓐᓄ 
ᓴᓚᒃᓴᕋᓱᒋᐊᕐᑐᓂ (ᖃᑦᑎᕆᔨᓄᑐᐊᖅ ᑐᕋᖓᓲᖅ).

ᖃᑦᑎᕆᔨᙳᕈᒪᔪᖃᕋᖓᒥᒃ ᐱᖃᑕᐅᔪᖃᕋᓱᒋᐊᖃᓲᖅ ᐱᔪᒪᓂᖏ ᒪᓕᑦᑐᒋ.

ᕼᐊᒻᒪᓚᒃᑯᑦ, ᐱᙳᐊᖅᑐᓕᕆᔨᒃ (ᐃᒪ ᐸᓖᑦᑐᖅ)  

ᐊᐅᓚᑦᑎᔨᒃ ᐃᑲᔪᖅᑎᐅᓲᖅ ᓇᒻᒥᓂᖅ ᐱᓕᕆᕕᓕᖕᓄᑦ ᑭᓐᓇᐅᔭᓂᓪᓗ ᕿᓂᖅᑎᒋᔭᐅᓲᖅ  ᓇᒻᒥᓂᖃᕐᕕᖓ ᐱᕈᖅᐸᓪᓕᐊᖁᒧᒃ. 
ᐊᒻᒪᓗ ᑭᓐᓇᐅᔭᓂ ᕿᓂᓲᖑᒻᒥᔪᖅ ᐃᓕᓐᓂᐊᕐᑎᓄᑦ ᑐᕋᖓᔪᓂ ᐱᕙᓪᓕᕋᓱᖕᓂᕐᒧ ᐊᒻᒪᓗ ᐃᖏᕐᕋᔪᓕᕆᓂᕐᒧ ᐱᓕᕆᕕᖓᒍ. 
ᐊᐱᑕᒃ ᐃᓄᐊᕋᖅ ᒥᑦᑎᒪᑕᓕᒻᒥᐅᑕᖅ ᓄᓇᓕᓐᓄ ᑲᒪᔨᐅᔪᖅ ᐱᕙᓪᓕᕐᑎᑦᑎᓇᓱᓂᕐᒧ ᓄᓇᓕᒻᒧ ᑎᑭᓲᖅ ᐊᒻᒪᓗ ᐅᖃᓪ ᓚᒋᐊᕐ-
ᑐᓲᖅ ᐃᖅᑲᓇᐃᔭᕐᒥᑕ ᒥᒃᓴᓄᖓᔪᓂ ᐊᒻᒪᓗ ᖃᓄᐃᓕᐅᖅᑕᐅᕙᓪᓕᐊᔪᓂ.

ᓯᓚᓐᓂᐊᕐᕕᒃ (ᒪᑎᐅᓯ ᓴᖑᔭ) - 

ᑐᓴᐅᒪᑎᑦᑎᔨᒃ ᓄᓇᓕᒻᒥ ᑐᓴᐅᒪᑎᑦᑎᓲᖅ ᓯᓚᐅᑉ ᖃᓄᐃᓕᖓᓂᖓᓂ ᑐᑭᓯᒋᐊᕐᕕᐅᓲᖅ ᐊᐅᓚᕐᓂᐊᖅᑐᓄ ᐅᕙᓗᓐᓂ 
ᖃᓄᐃᓕᐅᖅᑎᑦᑎᓂᐊᕐᑐᓂ ᓯᓚᒥᒃ, ᓯᓚᓐᓂᐊᕐᑎᒃ ᑐᑭᓯᓇᖅᑎᑦᑎᒋᐊᓲᖅ. ᐊᒻᒪᓗ ᐊᖏᕐᕋᖅᐸᓪᓕᐊᔪᓂ ᖃᖓᑕᓲᒃᑯ 
ᑎᑭᑎᑦᑎᐊᕐᑎᐅᓲᑦ ᓄᓇᓕᒻᒧ ᖃᖓᑕᓲᖅᑎᓂ ᐅᖃᖃᑎᖃᕐᑎᐅᔨᐅᒧᒃ ᓯᓚᐅᑉ ᒥᒃᓴᓄ.

ᕼᐊᒻᒪᓚᒃᑯᑦ, ᐃᓄᔭᖅ ᕼᐊᑭᕐᕕᒃ (ᐄᓇ ᐸᓖᑦᑐᖅ) 

ᐱᓕᕆᐊᖑᕈᓘᔭᓚᐅᖅᑐᑦ ᓯᐊᕆᔮᕐᕕᖕᒥ:

•	 ᑭᓇᒃᑯᑐᐃᓐᓇᐃᑦ ᓯᐊᕐᕆᔭᕆᐊᖅᑐᓲᑦ;

•	 ᕼᐊᑭᕐᓂᑭᓴᐅᑎᔪᖃᓲᖅ;

•	 ᕼᐊᑭᕕᔾᔪᐊᖅᑎᑎᓲᑦ (ᐊᕐᕋᒍᐃᑦ ᒪᓕᑦᑕᐅᓪᓗᑎ ᐊᑕᖏᔪᑎᒍ) ᐊᖑᑎ ᕼᐊᑭᕆᐊᕐᓂᖅᓴᐅᓲᑦ.

ᐊᖅᓴᒥᒃ ᐊᓇᐅᓯᓇᓱᒋᐊᓕᒻᒥ ᐅᐃᒪᔭᕆᐊᓕᒻᒥ ᓴᖅᑭᑦᑎᓇᓱᔪᔪᒐᓗᐊᑦ ᑭᓯᐊᓂ ᑭᓐᓇᐅᔭᓂᑦ ᐊᑐᐃᓐᓇᖅᑕᖃᙱᓗᐊᕐᒪ 
ᑲᔪᓯᑎᑕᐅᓚᐅᖅᓯᒪᖏᑦᑐᖅ.

ᑕᑉ ᓂᐅᕕᕐᕕᕋᓚᖓ (ᑕᐱᓴ ᐅᐃᓪᑕᓐ) - 

ᓇᒻᒥᓂᖅᑲᕐᑎᐅᔪᖅ ᐅᖁᒻᒥᐊᒐᕐᑕᕐᕕᒻᒥ ᓂᕿᓂᓪᓗ ᑎᑭᓴᐃᕕᐅᔪᓐᓇᓲᖅ ᐅᐃᖓᑕ ᓂᕿᓕᐅᖅᑕᕕᓂᖏᓐᓂᑦ. ᑕᐱᓴ ᐱᖓᓱᓂᑦ  
ᐊᕐᕋᒍᓂ ᐃᖃᓗᒐᓱᕕᔾᔪᐊᕐᒃᑎᑦᑎᖃᑦᑕᕐᓯᒪᓕᕐᐳ ᓄᓇᓕᐅᑉ ᐊᓯᖓᓄᕐᑎᑦᑎᓗᓂ ᐊᒻᒪᓗ ᐱᙳᐊᕐᑎᑎᖃᑦᑕᓲᖅ ᐊᒻᒪᓗ 
ᓴᓚᒃ ᓴᐅᓯᐊᒃᓴᓂᑦ ᐊᑐᐃᓐᓇᐅᑎᒃᑎᓲᖑᓪᓗᓂ ᐱᖃᑕᐅᔪᓄᑦ, ᐊᒻᒪᓗ ᐊᒧᒋᐊᕐᓂᕐᒥ ᓴᖅᑭᔭᕐᑎᑦᑎᓲᖅ ᓂᐅᕕᕐᕕᕋᓚᕐᒥᓄ 
ᓂᐅᕕᕆᐊᕐᑐᓂ ᐊᑎᓕᐅᕆᓲᖅ ᐊᒻᒪᓗ ᓴᓚᒃᓴᐅᓯᐊᕐᑎᑎᓱᖑᓪᓗᓂ (ᑐᓴᕋᕐᓇᕈᑎᕋᓚᓂᑦ, ᐃᒥᒐᕐᓂᑦ, ᑕᒪᒃᑯᓂᖓᕈᓗᔭᖅ)

ᐃᓕᓴᖅᓯᕕᒃ ᑲᑐᔾᔨᖃᑎᒌᖏᑦ (ᔭᐃᒃ ᒋᐅᕼᐅᑦ)  

ᑭᓐᓇᐅᔭᓕᐅᕋᓱᑦᑎᐅᓇᓂᒃ, ᓄᓇᓕᓐᓂ ᐊᐅᓚᑕᐅᔪᖅ ᐊᒻᒪᓗ ᓄᓇᓕᒻᒥᐅᓄᑦ ᐃᓄᐃᑦ ᑲᑐᔾᔨᖃᑎᒋᖑᔪᖅ ᑲᖏᖅ ᑐᒑᐱᒻᒥ,   
ᓄᓇᕗᑦ, ᐱᓕᕆᐊᖃᓪᓗᐊᖃᓲᖅ ᓴᖅᑭᔭᖅᑎᑦᑎᓂᕐᒥ ᓄᓇᓕᒻᒥ ᓄᓇᓕᑦᑎᐊᕙᐅᓇᓱᓐᓂᕐᒥ. ᐃᓕᓴᖅᓯᕕᒃ ᐃᓂᖃᖅᑎᑦᑎᓲᖅ, 
ᐱᓕᕆᔾᔪᑎᖃᖅᑎᑦᑎᓲᖅ, ᐊᒻᒪᓗ ᐱᓕᕆᐊᖑᑎᑦᑎᓲᖅ ᓴᙱᓕᕆᐊᕐᑎᑎᔪᓐᓇᕐᑐᓂ ᐃᓚᒋᑎᒍᖓᔪᓂᑦ ᐊᒻᒪᓗ ᐃᓄᑐᐃᓐ-
ᓇᕐᒧᖓᔪᓄᑦ ᒪᒥᓴᕐᓂᕐᒥ ᓇᓂᓯᔪᓐᓇᑦᑎᐊᖁᒧ ᐊᒻᒪᓗ ᐱᕙᓪᓕᕈᑎᖃᕐᑎᑦᑎᓗᓂ ᓴᙱᓂᖅᓴᒥᓪᓗ ᐃᓄᓯᖃᑦᑎᐊᕋᓱᐊᕐᓂᕐᒥ 
ᐱᓕᕆᔨᐅᓲᖑᒻᒥᔪᖅ.

ᐃᓕᓴᖅᓯᕕᒃ ᐊᒥᓱᒻᒪᕆᓐᓂ ᓄᓇᓕᖕᓂ ᐱᓕᕆᐊᓴᖃᖅᑎᑦᑎᓲᖅ ᐊᒻᒪᓗ  ᓄᓇᓕᐅᑉ ᐊᓯᖓᓄ ᐊᐅᓚᕆᐊᖃᕐᓂᒃᑯ ᐱᓕᕆᐊᓴᖃᖅ - 
ᑎᑦᑎᓲᖅ ᐃᑲᔪᖅᓯᔪᓂᑦ ᑎᒥᒃᑯᖓᔪᒃᑯ,  ᐃᓱᒪᒃᑯᖓᔪᒃᑯ, ᐃᑉᐱᓐᓂᐊᓂᒃᑯ, ᐊᒻᒪᓗ ᐅᑉᐱᕈᓱᑦᑎᐊᕐᓂᒃᑯ ᐊᑐᖅᑕᐅᔪᓐᓇᕐᑐᓂ  
ᓄᓇᓕᒻᒥᐅᑕᓕᒪᓄᑦ ᓄᑕᕋᓛᓂᑦ ᐃᓐᓇᑐᖃᕐᓄᑦ. ᐱᓕᕆᐊᖃᓪᓚᕆᓲᖅ  ᓴᖅᑭᔭᖅᑎᑦᑎᓚᕆᑦᑐᓂᓗ ᐃᓄᐃᑦ ᖃᐅᔨᒪᔭᑐᖃᖏᑦ 
(ᐃᓄᐃᑦ ᖃᐅᔨᒪᓂᓚᕆᖏᑦ) ᐊᒻᒪᓗ ᐃᓅᖃᑎᒌᑦᑎᐊᕐᓂᖅ (“ᑕᐃᒪᑦᑎᐊᒃᑯᖓᔪᑎᒍ ᑎᒥᐅᑉ ᐃᓗᖓᒍ ᐊᖅᑭᒋᐊᕐᓂᖅ ᐃᓱᒪᒥᒃ,  
ᑎᒥᒥᒃ, ᑕᕐᓂᕐᒥᒃ ᐊᒻᒪᓗ ᐊᕙᑎᒋᔭᑦᑎᓐᓂᒃ”) ᐊᑐᕐᑐᒍ ᐊᖅᑯᑎᒋᓪᓗᒍᓗ ᒪᒥᓴᕐᓂᕐᒥ  ᐊᑐᕋᓱᐊᕐᓂᕐᒥ ᐊᑐᖅᑐᖃᕐᑎᓪᓗᒍ. 
ᑐᕋᒐᕐᒥᓂᒃ ᑲᔪᓯᑎᑦᑎᒋᐊᕐᕈᓐᓇᓲᑦ ᐃᒪᐃᓕᐅᖃᑕᐅᒐᖓᒥᒃ:

•	 ᓴᖅᑭᔭᕐᑎᑦᑎᓂᒃᑯ ᐱᓕᕆᔾᔪᑎᓂ ᐊᑐᐃᓐᓇᐅᑎᑦᑎᓂᒃᑯ ᐃᓕᓐᓂᐊᕈᑎᓂᑦ, ᐊᓐᓂᐊᑦᑕᐃᓕᒪᓂᕐᒧᖓᔪᓂᑦ ᐊᒻᒪᓗ 
ᓂᕿᑦᑎᐊᕙᓕᕆᓂᕐᒧᑦ, ᐃᓕᖅᑯᓯᑐᖃᓕᕆᓂᒃᑯᑦ ᐊᒻᒪᓗ ᐅᖃᓪᓚᐅᔾᔨᔨᐅᓂᒃᑯ ᐱᓕᕆᓂᒃᑯᑦ;

•	 ᓴᐳᒻᒥᓂᒃᑯ ᐱᖃᑕᐅᑎᑦᑎᓂᕐᒥ ᐊᒻᒪᓗ ᓯᕗᓕᖅᑎᐅᓂᕐᒥ ᐃᓐᓇᑐᖃᕐᓂᑦ ᐱᓕᕆᐊᓕᒪᖑᔫᑦ ᒪᓕᓪᓗᒋ ᐊᒻᒪᓗ ᖃᓄᐃᓕᐅᕐᓂᑦ;

•	 ᓴᐳᒻᒥᓂᒃᑯ ᐊᒻᒪᓗ ᓴᖅᑭᔭᕐᑎᑦᑎᓂᒃᑯ ᑎᒥᑦᑎᐊᕆᓐᓇᓱᖕᓂᕐᒥ ᓂᕈᐊᕆᔭᒃᓴᐅᔪᓂᑦ, ᑕᐃᒪᑦᑎᐊᒃᑯᖓᔪᒥᒃ 
ᐃᓱᒪᖃᑦᑎᐊᕋᓱᖕᓂᑦ, ᓴᓇᕈᓗᔭᕐᓂᒃᑯ ᐊᒻᒪᓗ ᐃᓕᓐᓂᐊᒐᒃᓴᓕᐅᕐᓂᒃᑯ;

•	 ᓴᖅᑭᔭᕐᑎᑦᑎᓂᒃᑯ ᐊᑦᑕᕐᓇᖏᑦᑐᒥ, ᑎᒥᑦᑎᐊᕆᓐᓇᕐᑐᒥ ᐊᒻᒪᓗ ᐊᖏᖅᓯᒪᑦᑎᐊᕐᑐᒥ ᐃᓂᒋᔭᒃᓴᒥ ᑲᖏᖅᑐᒑᐱᒻᒥᐅᓄᑦ 
ᑲᑎᕕᐅᔪᓐᓇᑦᑎᐊᕐᓗᓂ;

•	 ᐱᔭᐅᑎᑦᑎᐊᕋᓱᓪᓗᒋᑦ ᐃᓄᐃᑦ ᐃᓪᓕᖁᓯᖏᑦ, ᐱᒻᒪᕆᐅᑎᑕᐅᓂᖏᑦ, ᐃᓅᓯᖏᑦ, ᖃᐅᔨᒪᓂᖏᑦ, ᐅᖃᐅᓯᖏᑦ, 
ᐃᓕᖁᓯᑐᖃᖏᑦ ᐱᓕᕆᐊᕆᔭᐅᔪᓕᒫᓂᑦ ᐱᓇᓱᐊᖅᑕᐅᔪᓂᒃ.  

ᐱᓕᕆᐊᖑᓲᑦ ᐃᓪᓗᖁᑎᒋᔭᖓᑕ ᐃᓗᐊᓂᒃ, ᓄᓇᓕᐅᑉ ᐃᓕᓐᓂᐊᕐᕕᖓᓂᒃ, ᐅᕙᓗᓐᓂᓄᓇᓕᐅᑉ ᐊᓯᖓᓄᑦ:

•	 ᓄᓇᓕᖕᓂ ᕿᒥᕐᕈᐊᒐᖃᕐᕕᒃ;

•	 ᓄᓇᓕᖕᓂ ᐅᓪᓚᕈᒥᓴᕐᓂᑦ ᓂᕆᑎᑦᑎᓂᖅ;

•	 ᐊᖑᑎᑦ ᑲᑐᔾᔨᖃᑎᒌᖏᑦ;

•	 ᓄᓇᓕᖃᑦᑎᐊᕐᓂᖅ, ᐃᓚᒋᑦᑎᐊᕐᓂᖅ, ᐊᒻᒪᓗ ᐊᔪᓕᕈᑎᐅᔪᓐᓇᕐᑐᓄᑦ ᐅᖃᓚᐅᔾᔨᔨᐅᓂᖅ;

•	 ᐃᓄᐃᑦ ᐅᒃᐱᕆᔭᕐᒥᑎᒍ ᐱᓕᕆᔾᔪᑎᖏᓐᓂ ᐱᓕᕆᓂᖅ;

•	 ᐃᓐᓇᑐᖃᕐᓄᑦ ᐅᖃᓚᐅᔾᔨᔨᐅᓂᖅ;

•	 ᑎᒥᒦᑎᒍᒃ ᓱᑲᖃᓗᐊᕐᑕᐃᓕᒪᓂᕐᒧ ᐃᓕᓐᓂᐊᕐᓂᖅ ᐊᒻᒪᓗ ᓱᑲᖃᓗᐊᕐᑕᐃᓕᒪᑎᑦᑎᓂᖅ;

•	 ᒪᒃᑯᑐᓄᑦ ᐅᐸᒐᖃᕐᕕᒃ;

•	 ᓄᓇᒥᓪᓗᓂ ᒪᒥᓴᕐᓂᖅ ᐊᒻᒪᓗ ᐃᓕᖅᑯᓯᑐᖃᕐᒥᑎᒍᖓᔪᓂ ᑲᑎᒻᒪᑎᑦᑎᓂᖅ;

•	 ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓕᓐᓂᐊᕐᑎᑦᑎᓂᖅ;

•	 ᓄᓇᓕᖕᓂ ᖃᕋᓴᐅᔭᒃᑯ ᕿᒥᕐᕈᔪᓐᓇᐅᑎᒥᒃ ᐊᐅᓚᑦᑎᓂᖅ;

•	 ᓄᓇᓕᖕᓂ ᑕᕐᕆᔭᐅᓯᓕᐅᕐᕕᒃ;

•	 ᐊᕐᓇᐃᑦ ᑲᑐᔾᔨᖃᑎᒌᖏᑦ;

•	 ᐊᐅᑦᑎᐊᕈᕐᓇᓴᓕᕆᓂᕐᒧ ᐱᓕᕆᐊᑦ;

•	 ᐱᓕᕆᔨᒻᒪᕆᓄᑦ ᐊᒻᒪᓗ ᐃᒻᒥᒃᑯ ᐱᕙᓪᓕᕈᑎᒃᓴᓂ ᐃᓕᓐᓂᐊᕐᑎᑦᑎᓂᖅ:

– ᐊᔪᓕᕈᑎᐅᔪᓐᓇᕐᑐᓄᑦ ᐅᖃᓪᓚᐅᔾᔨᔨᐅᓂᖅ
– ᐃᓄᐃᑦ ᐃᓕᖅᑯᓯᑐᖃᕐᒥᑎᒍ ᐊᖏᔪᖅᑲᖑᓂᖅ ᕿᑐᙵᖃᕐᓗᓂ
– ᕿᒃᓴᖕᓂᖅ ᐊᒻᒪᓗ ᐃᓚᙵᕐᓂᖅ
– ᐃᓄᑦᑎᐊᕋᓱᐊᕐᓂᒧ ᐱᓕᒻᒪᒃᓴᓂᖅ
– ᓄᓕᐊᕐᓂᒃᑯ ᐱᑲᒻᒪᑦᑕᐅᓂᖅ
– ᐃᒻᒥᒃᑯᖓᔪᒃᑯ ᑐᖁᓂᖅ
– ᓂᙵᑦᑕᐃᓕᒪᓂᕐᒧ ᐃᓕᓐᓂᐊᕐᓂᖅ

ᐊᑦᔨᓕᐊᕕᓂᖅ	
Joelie	Sanguay

– ᐅᒪᔪᕋᓱᖕᓂᖅ ᐊᒻᒪᓗ ᐱᖅᑯᓯᑐᖃᑎᒍᒃ ᓄᓇᒥᓐᓂᕐᒧ 
ᐃᓄᓇᓱᐊᕐᓂᖅ

– ᓂᔾᔭᐅᓯᔭᕐᓂᖅ
– ᐱᕈᖅᓯᐊᑦ ᖃᓄᐃᑦᑐᓂᖏᓐᓂ ᓇᓗᓇᐃᖅᓯᓂᖅ ᐊᒻᒪᓗ 

ᐊᑐᖅᑕᐅᔾᔪᓯᖏᓐᓂᑦ
– ᓂᕿᑦᑎᐊᕙᓕᕆᓂᖅ
– ᒧᒥᕐᓂᖅ

•	 ᐱᓕᕆᔨᒻᒪᕆᓄᑦ ᒪᒃᑯᑦᑐᓂ ᐃᖅᑲᓇᐃᔭᕐᓯᓐᓇ ᐃᓕᓐᓂᐊᕐᑎᑦᑎᓂᖅ:

– ᐱᓕᕆᐊᓄᑦ ᐊᐅᓚᑦᑎᔨᐅᓂᖅ ᐊᒻᒪᓗ ᐸᐃᑉᐸᓕᕆᓂᖅ
– ᕿᒥᕐᕈᐊᒐᖃᕐᕕᒻᒥ ᐊᐅᓚᑦᑎᔨᐅᓂᖅ
– ᖃᕋᓴᐅᔭᓕᕆᓂᖅ ᐊᒻᒪᓗ ᑐᑭᓯᒋᐊᕈᑎᓂᑦ ᐱᓕᕆᔨᐅᓂᖅ
– ᓱᕈᓯᕐᓄᑦ ᐃᓕᓴᐃᔨᐅᓂᖅ
– ᓄᓇᓕᖕᓂ ᖃᕋᓴᐅᔭᓕᕆᓂᖅ ᐊᒻᒪᓗ ᖃᕋᓴᐅᔭᒃᑯ  

ᕿᒥᕐᕈᐊᕈᓗᐃᔭᕐᓂᖅ

•	 ᓱᕈᓯᓕᕆᓂᕐᒧ ᐱᓕᕆᐊᖑᔪᑎᒍᑦ:

– ᐃᓕᓐᓂᐊᕐᓇᖅ ᓄᖅᑲᕐᓯᒪᓕᕐᑎᓪᓗᒍ ᐱᓕᕆᑎᑦᑎᓂᖅ
– ᐃᓕᓐᓂᐊᕐᕕᒻᒥ ᐃᓕᓐᓂᐊᓚᐅᕐᑎᓐᓇᒋ ᐃᓕᓐᓂᐊᕐᑎᑦᑎᓂᖅ
– ᐊᖏᔪᖅᑲᖑᑦᑎᐊᕋᓱᓐᓂᕐᒧ ᐃᑲᔪᕐᓯᓂᕐᒧ ᐱᓕᕆᖃᑎᒋᑦ
– ᐊᓈᓇᑦ ᐊᒻᒪᓗ ᕿᑐᙵᓚᖏᑦ
– ᐊᖏᕐᕋᕆᔭᕐᒧ ᐳᓚᕆᐊᖃᑦᑕᕐᓂᑦ
– ᑎᒥᒦᑎᒍᒃ ᐊᔪᕈᑎᓕᖕᓄ ᐃᓕᓴᐃᓂᖅ
– ᐱᓇᓱᐊᕈᓯᑕᒪᖅ ᐊᖏᔪᖅᑲᖑᑦᑎᐊᕋᓱᓐᓂᕐᒧ ᐃᑲᔪᕐᓯᓂᕐᒧ ᐅᖃᓪᓚᕕᒻᒥᓐᓂᖅ

ᖁᓗᐊᖅ ᐃᓕᓐᓂᐊᕐᕕᒃ (ᔫᑭᐸ ᕼᐃᓐᓄᒃ) – ᒥᑭᔪᑕᐅᓚᓂᑦ ᖁᕙᓯᖕᓂᓕᓐᓄ 12-ᓄᑦ

ᐃᓕᓐᓂᐊᕐᕕᓕᒃ ᐊᑕᐅᓯᕐᒥ ᐃᓪᓗᕐᔪᐊᕐᒥᑦᑐᒥ. ᖃᓄᐃᓕᐅᕐᓂᐅᓲᑦ:

•	 ᐅᓪᓚᕈᕐᒥᓴᐅᑎᓂᑦ ᓂᕆᑎᑦᑎᓂᖅ (ᐃᓕᓴᖅᓯᕕᒃᑯᑎᒍ ᐊᐅᓚᑕᐅᓪᓗᓂ)

•	 ᒪᑐᐃᖓᑦᑎᐊᕐᑐᒥ ᐃᓕᓐᓂᐊᕐᕕᐅᓂᖓᓄ ᒪᓕᒐᓕᒃ

•	 ᑕᖅᑭᑕᒪᖅ ᐅᐸᒍᑎᓐᓇᖅᑐᓂ ᑐᓂᕐᕈᓯᐊᖃᖅᑎᑦᑎᓲᑦ

•	 ᐃᓕᓐᓂᐊᕐᓇᖅ ᐊᓂᒍᖅᓯᒪᓕᕐᑎᓪᓗᒍ ᐱᙳᐊᕈᓗᐃᔭᕐᑎᑦᑎᓂᖅ ᐃᖃᐃᓕᓴᕐᕕᒻᒥ

•	 ᐅᖃᓚᐅᔾᔨᒋᐊᕐᓂᖅ ᖃᓄᐃᖏᑦᑎᐊᖁᔨᒧ

•	 ᐃᓕᓐᓂᐊᕐᓂᕐᒥ ᐅᐱᒍᓱᑦᑎᑎᓲᑦ (ᐳᓪᓕᐅᒐᕋᓚᓂᑦ ᓂᕆᑎᑦᑎᓂᖅ)

•	 ᐃᓪᓗᒥᒃ ᒪᑐᐃᖓᑎᑦᑎᓂᖅ - ᐊᖓᔪᖄᕆᔭᐅᔪᑦ ᐱᕕᖃᖅᑎᑕᐅᓪᓗᑎᒃ

•	 ᒪᒃᑯᑐᓂᑦ ᑲᑎᒪᓂᖃᕐᑎᑦᑎᓲᑦ ᖃᓄᐃᖏᑦᑎᐊᕋᓱᐊᕐᓂᒥ ᓄᓇᓕᖃᕈᒪᓂᕐᒧᖓᔪᓂ

•	 ᑐᓴᐅᒪᑎᑦᑎᔾᔪᑎᓂᒃ ᓴᖅᑭᔭᕐᑎᑦᑎᓲᑦ ᖃᓄᐃᓕᐅᖅᑎᑦᑎᓂᐊᓕᕋᖓᒥ

ᐊᑦᔨᓕᐊᕕᓂᖅ	
Robert	Kautuk

ᐊᑦᔨᓕᐊᕕᓂᖅ	

6.	 ᓄᓇᓕᖕᓂ	ᑕᑯᓐᓇᙳᐊᕐᑕᐅᔪᖅ	ᓄᓇᓕᖃᑦᑎᐊᕐᓂᕐᒥ
	 6.1	ᐱᓕᕆᔾᔪᑎᒃ	ᓇᓗᓇᐃᕐᓯᓂᕐᒥ	ᑕᑯᓐᓇᙳᐊᕐᑕᐅᔪᒥᒃ

ᓄᓇᓕᖕᓂ ᑲᑎᒪᑎᑦᑎᑎᓗᒋ ᑲᑎᒪᔭᖅᑐᕐᓯᒪᔫᑦ ᐊᕕᑦᑐᖅᑎᑕᐅᔪᔫᑦ ᑎᓴᒪᙳᕐᑎᑕᐅᓪᓗᑎ ᐱᓕᕆᖃᑎᒋᑦ. ᐊᑐᓂᒃ ᐱᓕᕆᖃᑎᒋᑦ 
ᐱᔪᒪᓚᕆᔭᖏᓐᓂ ᓇᓗᓇᐃᕐᓯᔪᔫᑦ ᓄᓇᖃᑦᑎᐊᕋᓱᓐᓂᕐᒧ ᑐᕋᖓᔪᓂᑦ ᐊᒻᒪᓗ ᐊᖅᑭᒌᐊᕈᑎᒃᓴᓂᑦ ᓇᓗᓇᐃᕐᓯᓪᓗᑎᑦ. ᑭᒡᒐᖅ-
ᑐᐃᔩᑦ ᐊᑐᓂᒃ ᐱᓕᕆᖃᑎᒋᑦᑐᓂ ᐅᖃᐅᓯᖃᓚᐅᕐᑐᑦ ᑕᑯᓐᓇᖑᐊᕐᑕᒥᓂᒃ ᓄᓇᓕᒻᒥ ᓄᓇᖃᑦᑎᐊᕋᓱᓐᓂᕐᒧ ᐅᖃᐅᓯᕆᓪ-
ᓗᓂᒋᓪᓗ ᓄᓇᓕᒻᒥᐅᑕᓄᑦ (ᑲᑎᒪᔭᕐᑐᖅᓯᒪᔪᓄᑦ). ᐊᑕᖏᖅᑐᑏᑦ ᑎᓴᒪᐃᑦ ᐅᖃᐅᓯᖃᖅᓯᒪᔪᐃᓐᓇᐅᓕᕐᒪᑕ ᑕᑯᓐᓇᙳᐊᕐᑕᒥᓂᑦ, 
ᓄᓇᓕᓐᓂᖓᕐᓯᒪᔫᑦ ᑲᑎᒪᔭᖅᑐᕐᓯᒪᓂᖏ ᑲᑎᖅᓲᐃᓕᓚᐅᕐᓯᒪᔪᑦ ᑕᒃᑯᓇᙵ ᑕᑯᓐᓇᙳᐊᕐᑕᐅᔪᓂᑦ ᐊᕕᑦᑐᖅᑕᐅᓪᓗᑎᓪᓗ 
ᑎᑎᕋᕐᓯᒪᓂᖏ ᒪᓕᓕᖅᑎᑦᑐᒋᓪᓗ ᓄᓇᖃᑦᑎᐊᕋᓱᓐᓂᕐᒧ ᑕᑯᓐᓇᙳᐊᕐᑕᐅᔪᒥᒃ.

ᑲᖏᖅᑐᒑᐱᒃ ᑕᑯᒃᓴᐅᑎᑦᑎᑎᐊᕐᑐᖅ ᓴᐳᒻᒥᓇᓱᓐᓂᕐᒥ ᓄᓇᖃᑦᑎᐊᕋᓱᓐᓂᕐᒧ ᐱᓕᕆᓂᒃᑯᖓᔪᒃᑯ

•	 ᓴᖅᑭᔭᕐᑎᑦᑎᓂᖅ ᑎᒥᑦᑎᐊᕆᓐᓂᖅᓴᐅᓂᒃᑯ ᐃᓄᓯᕐᒥ ᓂᕈᐊᖅᓯᒪᓂᕐᓂᑦ;

•	 ᐱᔭᒋᔭᐃᓂᖅ ᓯᕗᓂᒃᓴᑦᑎᓐᓂ ᐃᑲᔪᖅᓯᓯᓐᓇᕐᑐᓂ ᐊᒻᒪᓗ ᑲᔪᖏᖅᓱᐃᔪᓂ ᐱᖅᑯᓯᑐᖃᑎᒍ ᐅᖃᐅᓯᕐᓂᑦ ᐊᒻᒪᓗ 
ᐱᓕᕆᔾᔪᑎᓂᑦ, ᐊᒻᒪᓗ

•	 ᐱᖃᑕᐅᑎᑦᑎᓂᖅ ᐊᑕᖏᔪᒥᒃ ᓄᓇᓕᒻᒥᐅᑕᕐᓂᑦ.

ᓴᖅᑭᔭᕐᑎᑦᑎᓂᖅ ᑎᒥᑦᑎᐊᕆᓐᓇᓱᓐᓂᕐᒧ ᐃᓄᓯᖃᕋᓱᖕᓂᕐᒧ ᓂᕈᐊᕐᓯᒪᓂᕐᒥ ᑐᕋᒐᕐᒥ ᑲᔪᓯᑎᑦᑎᒋᐊᓲᖅ ᐃᒪᐃᓕᐅᕐᑎᑦᑎᓪᓗᓂ;

•	 ᑎᒥᑦᑎᐊᕆᓐᓇᓱᓐᓂᖅ ᐊᕙᑎᑎᒍᖓᔭᖏᑕ ᓱᕈᓯᑦ;

•	 ᐃᒡᓗᖃᑦᑎᐊᕋᓱᖕᓂᖅ;

•	 ᑕᐃᒪᑦᑎᐊᒃᑯᖓᔪᒥᒃ ᐃᒥᐊᓗᒻᒥ ᐊᑐᖃᑦᑕᕐᓂᖅ;

•	 ᐃᓄᐃᑦ ᓂᕿᓪᓚᕆᖏᓐᓂ ᐊᑐᐃᓐᓇᐅᑎᑦᑎᓂᖅ ᓂᕿᒋᔭᕆᐊᖃᕐᑕᖏ ᒪᓕᑦᑐᒋ;

•	 ᑎᒥᒦᑎᒍᒃ ᓱᑲᖃᓗᐊᕐᑕᐃᓕᒪᑎᑦᑎᓂᕐᒥ ᖃᒃᓯᓐᓇᕈᕆᐊᕆᓇᓱᓐᓂᖅ ᓄᓇᓕᒻᒥ;

•	 ᐃᑲᔪᖅᓯᓂᖅ ᐊᑦᑐᐃᔪᓐᓇᕐᑐᓂ ᐱᖅᑯᓯᑐᖃᑎᒍ ᐅᖃᐅᓯᓕᕆᓂᒃᑯᖓᔪᓂᑦ, ᐱᓗᐊᕐᑐᒥ ᑎᒥᑦᑎᐊᕆᓐᓇᓱᓐᓂᕐᒧ ᑐᕋᖓᔪᓂᑦ.

ᐊᑦᔨᓕᐊᕕᓂᖅ	
Robert	Kautuk

ᐊᑦᔨᓕᐊᕕᓂᖅ	
Robert	Kautuk

ᐱᕙᒋᔭᐃᓂᖅ ᓯᕗᓂᒃᓴᑦᑎᓄ ᐃᑲᔪᖅᓯᓰᓐᓇᕐᑐᓂ ᐊᒻᒪᓗ ᑲᔪᖏᕐᓴᐃᔪᓂ ᐱᖅᑯᓯᑐᖃᑎᒍ ᐅᖃᐅᓯᕐᓂᑦ ᐊᒻᒪᓗ 
ᐱᓕᕆᔾᔪᑎᓪᓚᕆᓂᑦ ᑐᕋᒐᕐᒥ ᑲᔪᓯᑎᑦᑎᒋᐊᓲᖅ ᐃᒪᐃᓕᐅᕐᑎᑦᑎᓗᓂ;

•	 ᓴᖅᑭᔭᕐᑎᑦᑎᓂᖅ ᐊᑐᖅᑕᐅᓂᖓᓂ/ᑐᑭᓯᓇᕐᑐᓂᖓᓂ ᐃᓄᒃᑎᑐᑦ ᓄᓇᓕᒻᒥ ᐊᒻᒪᓗ ᐊᖏᕐᕋᕆᔭᐅᔪᓂᑦ;

•	 ᑕᑯᒃᓴᐅᑎᑦᑎᑎᐊᕐᓂᖅ ᐅᐱᒍᓱᓐᓂᕐᒥ ᐃᓄᐃᑦ ᐅᐊᑦᑎᐊᕈᕐᓇᓴᖁᑎᖏᓐᓂᑦ;

•	 ᐃᓄᒃᑎᑐᑦ ᐅᖃᐅᓯᖅ ᐃᖅᑲᓇᐃᔭᕐᕕᓐᓂ ᐅᖃᐅᓯᓪᓚᕆᐅᓕᕐᑎᑕᐅᓂᖅ;

•	 ᑲᔪᖏᕐᓴᐃᓂᖅ ᒪᒃᑯᑦᑐᓄᑦ ᐱᓕᕆᐊᖑᔪᒃᓴᓂ ᐱᓕᕆᔾᔪᑎᖏᓪᓗ ᑕᐃᒪᑦᑎᐊᒃᑯᖓᓗᑎ ᑭᓐᓇᐅᔭᑎᒍᓪᓗ ᐊᐅᓚᔾᔪᑎᒋᔭᖏ 
ᐊᖑᒻᒪᑎᑦᑎᐊᕐᓗᑎ ᐃᓪᓗᖁᑎᒋᔭᖓᑕ ᐊᐅᓚᔭᕆᐊᖃᕐᓂᖓ ᒪᓕᓪᓗᒍ;

•	 ᐱᕙᒋᔭᐃᓂᖅ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᐊᑦᑐᐃᓂᕆᔭᖓᓄ ᐅᒪᔪᕐᓄᑦ;

•	 ᖃᐅᔨᒪᓇᓱᑦᑎᐊᕐᓂᖅ ᐃᓄᓕᕆᓂᒃᑯᖓᔪ ᑭᓐᓇᐅᔭᒃᑯᖓᓂᖏ ᐅᔭᕋᓐᓂᐊᕐᓂᕐᒧ ᐱᓕᕆᐊᖑᔪᑎᒍ ᐱᕙᓪᓕᕈᑎᒃᓴᐅᔪᓂ 
ᐱᕙᓪᓖᒐᓗᐊᕐᒪᖓᑕ ᓄᓇᓕᒻᒥᒃ.

ᐱᖃᑕᐅᑎᑦᑎᑎᐊᕐᓂᖅ ᓄᓇᓕᒻᒥᐅᓕᒪᓂᑦ ᑐᕋᒐᕐᒥ ᑲᔪᓯᑎᑦᑎᒋᐊᓲᖅ ᐃᒪᐃᓕᐅᕐᑎᑦᑎᓗᓂ:

•	 ᐱᖃᑕᐅᑎᑦᑎᓇᓱᓚᕆᓐᓂᖅ ᓄᓇᓕᒻᒥᐅᑕᓕᒪᓂᑦ;

•	 ᑲᔪᖏᖅᓴᐃᓂᖅ ᒪᒃᑯᑦᑐᓂᑦ ᐱᖃᑕᐅᔭᕆᐊᖃᕐᓂᖏᓐᓂ ᓄᓇᓕᖕᓂ ᐱᕙᓪᓕᖅᑎᑦᑎᓇᓱᓐᓂᕐᒧ ᖃᓄᐃᓕᐅᕐᓂᓂᑦ ᐊᒻᒪᓗ 
ᖃᓄᖅᑐᕐᓂᐅᔪᓂᑦ;

•	 ᓂᑲᒍᓱᖕᓂᖅ ᐊᔾᔨᒋᖏᑦᑐᑕᐅᓂᖏᑕ ᐃᓕᖅᑯᓯᑦ ᓄᓇᓕᒻᒥ;

•	 ᑲᔪᓯᓐᓇᖅᑐᒥᒃ ᑐᓴᐅᒪᖃᑦᑕᐅᑎᓂᖅ ᓄᓇᓕᒻᒥᐅᑕᓕᒪᓄᑦ;

•	 ᐃᓕᓐᓂᐊᕐᑎᑎᓇᓱᓐᓂᖅ ᓄᓇᓕᒻᒥᐅᑕᙳᕐᓯᒪᔪᓂᑦ ᐃᖅᑲᓇᐃᔭᑎᒍᑦ ᐃᓄᒃᑎᑐᑦ ᐅᖃᐅᓯᕐᒥ (ᐸᓕᓯᒃᑯ, ᐃᓕᓴᐃᔩᑦ, 
ᓂᐅᕕᕐᕕᐅᑉ ᐊᖏᔪᖅᑲᖏᑦ);

•	 ᐱᐅᓯᑎᑦᑎᒋᐊᕐᓂᖅ ᐃᒡᓗᕐᔪᐊᖑᔪᓂᑦ ᓱᕐᓗᖃᐃ ᓄᓇᓕᐅᑉ ᐊᖅᑯᑎᖏᑦ ᕼᐊᒻᒪᓚᐅᑉ ᐃᓗᐊᓂᑦᑑᖅ ᐊᒻᒪᓗ ᓯᓚᑕᓄᖓᔫᑦ.

7.	 ᐃᓱᒪᓗᑎᒋᔮᑦ	ᖃᓄᐃᑦᑐᓂᖏ
	 7.1	ᐱᓕᕆᔾᔪᑎᒃ	ᓇᓗᓇᐃᕐᓯᓂᕐᒥ	ᓄᓇᓕᖃᑦᑎᐊᕐᓂᕐᒥ	ᐃᓱᒪᓗᑎᒋᔭᕐᓄᑦ

ᐱᓇᓱᐊᕈᓯᑦ ᐊᒻᒪᓗ ᑕᖅᑭᑦ ᐊᓂᒍᕐᓯᒪᓕᕐᑎᓪᓗᒋ ᓄᓇᓕᓐᓂ ᑲᑎᒪᕕᔾᔪᐊᕐᑎᑦᑎᓂᐅᓚᐅᕐᑐᖅ, ᓄᓇᓕᓐᓂ ᓄᓇᖃᑦᑎᐊᕋᓱᓐᓂᕐᒧ 
ᐸᕐᓇᐃᓂᕐᒧ ᐊᐅᓚᑦᑎᔨᒃ ᐊᐱᖅᓱᕐᓂᖃᖃᑦᑕᓚᐅᕐᐳᖅ ᐃᓄᑐᐃᓐᓇᕐᓂᑦ, ᑲᑐᔾᔨᖃᑎᒋᑦᑐᓂᑦ, ᓄᓇᓕᖕᓂ ᐱᔨᑦᑎᕋᖅᑎᐅᔪᓂᑦ, 
ᓇᒻᒥᓂᖅ ᐱᓕᕆᕕᐅᔪᓂᑦ ᐊᒻᒪᓗ ᑲᑎᒪᔨᐅᔪᓂᑦ, ᐊᒻᒪᓗ ᐅᖃᓪᓚᕕᒻᒥᓂᖃᖃᑦᑕᓚᐅᕐᑐᓂ ᓄᐊᑦᑎᔾᔪᑎᖃᕋᓱᑦᑐᓂ ᐅᖃᐅᓯᒃ-
ᓴᕆᔭᕐᓂ ᓄᓇᖃᑦᑎᐊᕋᓱᕐᓂᕐᒧ ᐃᓱᒪᓗᑎᓂᑦ ᐊᒻᒪᓗ ᐊᖅᑭᒋᐊᕈᑎᒃᓴᐅᔪᓐᓇᕐᑐᓂᑦ. ᑲᑎᒪᕕᔾᔪᐊᕐᓂᖃᕐᑎᓪᓗᒋ, ᑲᑎᒪᑎᑦᑎᔨᑦ 
ᓯᕗᓕᕐᐸᖑᓪᓗᑎ, ᓇᓗᓇᐃᕐᓯᔪᔪ ᐅᓪᓗᖅᓯᐅᑎᑎᒍ ᒪᓕᑦᑕᐅᒐᔭᙳᐊᕐᑐᒥ ᐊᒻᒪᓗ ᓇᓗᓇᐃᕐᓯᓪᓗᑎ ᓄᓇᖃᑦᑐᐊᕋᓱᓐᓂᕐᒧ 
ᐅᖃᐅᓯᐅᓯᒪᔪᓕᒪᓂᑦ ᐊᒻᒪᓗ ᐃᓱᒪᒋᔭᐅᓯᒪᔪᓕᒪᓂᑦ. ᑲᑎᒪᔭᖅᑐᕐᓯᒪᔪᓕᒪᑦ ᐊᕕᑦᑐᖅᑎᑕᐅᓚᐅᕐᓯᒪᔪ ᑎᓴᒪᐅᓕᖅᑎᑕᐅᓪᓗᑎ 
ᐱᓕᕆᖃᑎᒋᑦ. ᐊᑐᓂᒃ ᐱᓕᕆᖃᑎᒋᑦ ᐊᐱᕆᔭᐅᓚᐅᕐᓯᒪᔪᑦ ᓯᕗᓪᓕᐅᔾᔨᖁᔭᐅᓪᓗᑎ ᐃᓱᒪᓗᑎᐅᔪᓂᑦ ᐊᒻᒪᓗ ᑐᓂᓯᓕᕆᓪᓗᑎ 
ᓯᕗᓪᓕᐅᖁᔭᖏᓐᓂ ᑲᑎᒪᖃᑎᒋᔭᖏᓄᑦ. ᐊᑐᓂᒃ ᐱᓕᕆᖃᑎᒋᑦ ᓯᕗᓪᓕᐅᔾᔨᔪᓐᓇᔪᔪᑦ ᐃᓱᒪᓗᑎᒋᔭᕐᓂ ᓇᓗᓇᐃᕐᑕᐅᔭᕆᕐᓯᒪᔪᓂ, 
ᐅᕙᓗᓐᓂ ᐃᓚᓕᐅᔾᔨᒍᓐᓇᔪᔪ ᓯᕗᓪᓕᐅᖁᔭᖏᓐᓂ ᐱᒻᒪᕆᐅᓱᕆᔭᖏᓐᓂᓪᓗ ᐳᐃᒍᖅᑕᐅᔪᖃᕐᓂᖏᒃᑲᓗᐊᕐᒪᖓ 
ᖃᐅᔨᒋᐊᒃᑲᓐᓂᕐᑐᓂ.

ᖃᐅᔨᔾᔪᑎᒥᓂᑦ ᒪᓕᑦᑐᒋ ᓯᕗᓪᓕᕐᒥ ᑲᑎᒪᕕᔾᔪᐊᕐᑎᑦᑎᓂᕐᒥ ᑐᑭᓯᓇᖅᓯᑎᒋᐊᕆᐊᖃᔪᕗ ᐊᑕᐅᓯᕐᒥ ᐱᓕᕆᐊᒃᓴᒃᑲᓐᓂᕐᒥ 
ᐱᒻᒪᕆᐅᔪᒃᑯ ᑐᑭᓯᓇᖅᓯᑎᑦᑎᑲᓐᓂᕆᐊᖃᒧ ᓴᖅᑭᑦᑎᓂᐊᕐᓗᓂ ᓄᓇᓕᓐᓂ ᓄᓇᖃᑦᑎᐊᕋᓱᓐᓂᕐᒧ ᐸᕐᓇᖑᔪᒥᒃ. ᑐᑭᓯᓇᖅ-
ᑐᓚᕆᐅᓗᓂ ᑭᖑᓕᕐᐸᖑᑎᒋᐊᖃᕋᔭᕐᑐ ᓯᕗᓪᓕᐅᔾᔨᓯᒪᐅᕐᓂᖓᓄ ᐃᓱᒪᓗᑎᓂᑦ. ᓯᕗᓪᓕᕐᒥ, ᑲᑎᒪᔭᖅᑐᕐᓯᒪᔪᑦ ᐃᓚᓕᐅᔾᔨᔪᓐᓇᔪᔪ 
ᐃᓱᒪᓗᑎᖏᓐᓂ ᓇᓗᓇᐃᖅᑕᐅᓯᒪᙱᑐᐊᕐᐸᑕ. ᑕᐃᒪᐃᓐᓂᖓᓄ ᐃᓚᖏᓪᓕ ᐃᓱᒪᓗᑎᒋᔭᐃᑦ ᓄᓇᓕᒻᒥᐅᓄ ᐅᖃᐅᓯᒥᓂᑦ 
ᓄᓇᓕᒻᒥᐅᑕᐃᑦ ᐊᐱᖅᓱᕐᑕᐅᓂᖃᕐᑎᓪᓗᒋ ᐱᑕᖃᕋᔭᕐᓂᖏᓐᓄ ᐅᕙᓗᓐᓂ ᐱᑕᖃᕋᔭᖏᓐᓂᖏᓐᓄ ᓯᕗᓪᓕᐅᔾᔨᓂᖃᓕᕐᐸᑕ 

ᐊᑦᔨᓕᐊᕕᓂᖅ	
Robert	Kautuk

ᓇᓗᓇᐃᕐᑕᐅᓯᒪᔪᓂᑦ. ᑐᑭᓯᓇᖅᓯᓚᐅᕐᒥᔪᖅ ᓄᑕᓂᑦ ᐃᓱᒪᓗᑎᓂᑦ ᐱᑕᖃᒃᑲᓂᓕᕆᐊᖓ. ᑭᖑᓪᓕᕐᒥᓪᓕ, ᐊᒥᓱᓂᖅᓴᐃᑦ ᐃᓐᓇᐃᑦ 
ᐊᒻᒪᓗ ᐃᓐᓇᑐᖃᐃᑦ ᑲᑎᒪᔭᖅᑐᕐᓯᒪᔪᕗ ᐊᒻᒪᓗ ᐱᖃᑕᐅᓪᓗᑎ ᑲᑎᒪᕕᔾᔪᐊᕐᓂᕐᒥ ᐊᒻᒪᓗ ᑕᐃᒪᐃᓐᓂᖏᓐᓄ, ᑐᑭᓯᔭᒥᓂᑦ 
ᒪᓕᑦᑐᒋ ᐊᑕᖏᔪᒥᒃ ᓄᓇᓕᒻᒥᙵᖅᓯᒪᔪᓂ ᑭᒡᒐᖅᑐᐃᓯᒪᙱᓗᐊᕆᔭᐅᔪᕗᖅ. ᑲᑎᒪᕕᔾᔪᐊᕐᓂᖃᕐᑎᓪᓗᒋ ᐅᖃᓪᓚᑦᑐᖃᖃᑦᑕᔪᕗ 
ᐊᒻᒪᓗ ᓇᓚᑦᑐᐅᔪᖃᖃᑦᑕᔪᔪ ᐅᖃᓪᓚᑦᑐᓂ. ᐃᓚᓐᓂᒃᑯ ᑭᓇᑐᐃᓐᓇᖅ ᑕᐃᒪᐃᓕᐅᕐᓂᖅᑕᖃᕐᑎᓪᓗᒍ ᐱᖃᑕᐅᔪᒪᑦᑎᐊᓱᖑᖏᒻᒪᑕ. 
ᒪᒃᑯᑐᐃᑦ ᐱᓗᐊᕐᑐᒥᒃ ᐱᖃᑕᐅᑎᑕᐅᓗᐊᓱᖑᖏᒻᒪᑕ ᐱᒻᒪᕆᐅᓂᒃᑯ ᐱᓕᕆᐊᖑᔪᓂᑦ. ᑭᖑᓕᕐᒥᓪᓕ, ᐊᑐᓂᒃ ᐱᓕᕆᖃᑎᒋᑦ 
ᓴᖅᑭᑦᑎᓕᔪᕗ ᓯᕗᓪᓕᐅᔾᔭᐅᖁᔭᖏᓐᓂ, ᑭᓯᐊᓂ ᐊᐱᕆᔭᐅᓚᐅᕐᓯᒪᖏᑦᑐ ᓯᕗᓪᓕᐊᔾᔨᔭᖏᓐᓂᓪᓗ ᐊᓯᖏᑕ ᖃᓄᐃᑦᑐᓂᖏᓐᓂ 
ᑲᒪᖁᔭᐅᓇᑎᑦ ᐱᓕᕆᖃᑎᖏᑕ ᓴᖅᑭᑦᑕᖏᓐᓂ. ᑕᐃᒪᐃᓚᐅᕐᓂᖓᓄ, ᓯᕗᓪᓕᐅᔾᔭᐅᖁᔭᐃᑦ ᐊᔾᔨᒋᑦᑐᑕᐅᓂᖅᓴᐅᖃᑦᑕᓚᐅᕐᑐ, 
ᑭᓯᐊᓂ ᑕᐃᒪᐃᖏᓐᓇᓗᓚᐅᖏᑦᑐᑦ.

ᑎᑎᕋᕐᓯᒪᓂᖏ ᖁᓚᓂᑦ ᓇᓗᓇᐃᖅᓯᒪᒐᓗᐊᕐᑎᓪᓗᒋ, ᓄᓇᓕᓐᓂ ᑲᑎᒪᕕᔾᔪᐊᕐᓂᖅ ᑲᔪᓯᑦᑎᐊᕐᑐᐊᓗᓚᐅᕐᓯᒪᔪᖅ ᐊᒻᒪᓗ 
ᐱᒋᐊᕈᑎᑦᑎᐊᕙᓗᓗᓂ ᐸᕐᓇᐃᓂᐅᑉ ᐱᓕᕆᔾᔪᑎᖏᓐᓄ. ᑕᐃᒪᐃᒃᑲᓗᐊᕐᑎᓪᓗᒍ, ᑐᑭᓯᔭᒥᓂᑦ ᓄᐊᑕᐅᓂᑯᐃᑦ ᐊᒻᒪᓗ ᓯᕗᓪ-
ᓕᐅᔭᐅᖁᔭᐃᑦ ᓴᖅᑭᑕᒥᓂᑦ ᑲᑎᒪᕕᔾᔪᐊᓂᖃᕐᑎᓪᓗᒋ ᐊᖅᑭᒃᓱᖅᑕᐅᑦᑎᐊᕆᐊᖃᔪᔪ ᑐᑭᓯᓇᖅᓯᑎᑕᐅᒋᐊᕐᑐᑎᓪᓗ ᓄᐊᑕᕕᓂᑦ 
ᐊᐱᖅᓱᕐᓂᒃᑯᑦ ᐊᒻᒪᓗ ᐅᖃᓪᓚᕕᒻᒥᓂᒃᑯᑦ. ᓄᑕᖑᕆᐊᕐᓯᒪᔪᓪᓕ ᓯᕗᓪᓕᐅᔾᔭᐅᖁᔭᐃᑦ ᐅᖃᐅᓯᐅᒃᑲᓐᓂᓕᕆᓪᓗᑎ ᐊᒻᒪᓗ 
ᐊᖏᕈᑕᐅᓕᕐᑐᑎ ᓄᓇᓕᓐᓄᓪᓗ ᓴᖅᑭᔭᓕᖁᔭᐅᓪᓗᑎ ᑲᑎᓐᓂᐅᒃᑲᓐᓂᕆᐊᓕᑦ ᐱᖃᓯᐅᑎᓪᓗᒋ ᐅᖃᓪᓚᕕᒻᒥᓐᓂᖅ, 
ᑲᑎᒪᑎᑦᑎᓂᒃᑯ ᓄᓇᓕᒻᒥ, ᐊᒻᒪᓗ ᓂᕈᐊᖅᑕᐅᓯᒪᔪᓂ ᐊᐱᖅᓱᕐᓂᒃᑯᑦ.

ᓄᓇᖃᕐᑎᓕᒪᑦ ᐊᖏᖃᑎᒋᔾᔭᖏᑐ ᐃᓱᒪᓗᑎᒋᔭᕐᓂ ᓴᖅᑭᑕᒥᓂᕐᓂ ᐊᒻᒪᓗ ᖃᓄᖅ ᓯᕗᓪᓕᐅᔾᔭᐅᖁᔭᐅᓂᖏᓐᓂ. ᓄᓇᓕᓐᓂ 
ᓄᓇᖃᑦᑎᐊᕋᓱᓐᓂᕐᒧ ᐸᕐᓇᐃᓂᕐᒧ ᑲᑎᒪᔨᖏᑦ ᑭᖑᓕᕐᐸᒥ ᖃᓄᖅᑐᕐᓂᖃᕆᐊᖃᕋᔭᕐᑐ ᐊᒻᒪᓗ ᓇᓗᓇᐃᕐᓯᓗᑎᑦ ᓄᓇᓕᓐᓂ 
ᓄᓇᖃᑦᑎᐊᕋᓱᓐᓂᕐᒧ ᐸᕐᓇᐃᓂᖅ ᐊᐅᓚᑦᑎᐊᕈᓐᓇᕐᓂᖓᓂ ᐱᓕᕆᔾᔪᑎᑕᖃᑦᑎᐊᑐᐊᕐᐸ, ᑕᐃᒪᓚᕆᐊᓗᓪᓗ ᐊᖅᑭᑲᐅᑎᒋᔾᔭᓇᓂ, 
ᐊᒻᒪᓗ ᑕᐃᒪᐃᓕᖓᓕᕐᑎᑦᑎᔪᓐᓇᕐᑐᓂ ᐊᓯᔾᔨᓇᓱᓪᓗᓂ ᓄᓇᓕᐅᔪᑉ ᐱᔪᒪᔭᖏᓐᓂᑦ ᐊᒻᒪᓗ ᓯᕗᓪᓕᐅᔾᔭᐅᖁᔭᖏᓐᓂᑦ.

ᐅᖃᐅᓯᕆᔭᒥᓂᑦ ᓇᓗᓇᐃᕐᑕᐅᓯᒪᔪᑦ ᓄᓇᓕᒻᒥᐅᓄᑦ ᓴᖅᑭᓚᐅᕐᑐ ᓇᑭᙵᕈᓗᐃᔭᕐᓯᒪᓪᓗᑎᓪᓗ. ᐃᓚᖏᓪᓕ ᐅᖃᐅᓯᒥᓂᑦ 
ᓴᖅᑭᑕᐅᓚᐅᕐᑐ ᐅᖃᓪᓚᕕᒻᒥᓂᒃᑯ. ᐅᖃᓪᓚᕕᒻᒥᑎᓪᓗᑕ ᐊᒥᓱᒻᒪᕆᓄᑦ ᐅᖃᓚᕕᐅᔪᔪᒍ ᐊᒻᒪᓗ ᐅᖃᐅᔾᔭᐅᒋᐊᕐᑐᑕ ᖃᓄᖅ  
ᓄᓇᒋᔭᕐᐳ ᓄᓇᖃᑦᑎᐊᕐᓂᕐᒧ ᐊᖅᑭᒃᓯᒪᔪᓐᓇᕐᒪᖓ. ᐃᓱᒪᒋᔭᒃᓴᑦᑎᐊᕙᓗᓐᓂ ᓴᖅᑭᑦᑎᕕᐅᔪᒻᒥᔪᒍ ᐃᓐᓇᑐᖃᕐᓂ ᑲᑎᒪᖃ ᑎᖃᕐ - 
ᑎᓪᓗᑕ ᐊᒻᒪᓗ ᒪᒃᑯᑐᓂ ᑲᑎᒪᖃᑎᖃᕐᑎᓪᓗᑕ. ᐊᒥᓱᓂᖅᓴᐃᑦ ᐅᖃᐅᓯᕆᔭᒥᓂᑦ ᐊᔾᔨᖃᓪᓚᕆᓚᐅᕐᑐ ᐊᖏᕐᕋᒥᒃ ᐅᖃᐅᑕᐅᖃᑦ-
ᑕᓚᐅᕐᑐᓂ, ᐅᕙᓗᓐᓂ ᐃᓕᓐᓂᐊᕐᕕᒻᒥ. ᓄᓇᖃᑦᑎᐊᕋᓱᓐᓂᕐᒧ ᐱᓕᕆᔨᕗᑦ ᐃᓱᒪᖃᓚᐅᕐᒥᒻᒪᑕ ᐊᒻᒪᓗ ᐊᓐᓂᐊᑦᑕᐃᓕᕆᓂᕐᒧ 
ᑲᑎᒪᔨᑦ ᐃᓱᒪᖃᓚᐅᕆᓪᓗᑎ ᐅᖃᐅᓯᒃᓴᒃᑲᓐᓂᕐᓂ.

ᐅᖃᐅᓯᓕᒪᓪᓕ ᑎᑎᖅᑕᐃᓐᓇᕆᓚᐅᕐᐸᕗ ᐊᒻᒪᓗ ᐊᖅᑭᒃᓱᖅᑐᑎᒍ ᐊᔾᔨᒋᑦᑐᑕᐅᓂᖏ. ᐊᒥᓱᒻᒪᕆ ᐃᓱᒪᒋᔭᒥᓂᑦ ᓇᓗᓇᐃᕐ-
ᓯᓚᐅᕐᑐ ᑭᓐᓇᐅᔭᓕᐅᕋᓱᒃᑲᓐᓂᕆᐊᖃᕐᓂᕐᒥ. ᑕᓐᓇ ᐱᖃᓯᐅᔾᔨᓯᒪᔪ ᐱᓕᕆᔭᖅᑐᕐᕕᒃᓴᒥᒃ ᐊᒻᒪᓗ ᓴᓇᐅᒐᐃᕐᕕᒃᓴᐅᔪᓐᓇᕐᑐᓂ 
ᒥᖅᓱᕐᓯᒪᔪᓂᓪᓗᓂ ᓂᐅᕕᐊᒃᓴᖃᕐᕕᐅᔪᓐᓇᕐᑐᒥ.

ᐊᓯᖏᓪᓕ ᐅᖃᐅᓯᖃᓚᐅᕐᑐᑦ ᐃᒡᓗᑕᖃᒃᑲᓐᓂᕆᐊᖃᕐᓂᖓᓂ ᐊᒥᓱᓗᐊᕐᑐ ᐃᓚᒋᑦ ᑲᑎᒻᒪᓗᐊᕈᓂᕐᓂᐊᕐᒪᑕ ᐃᓄᒋᐊᑦᑐᔪᓐᓂᕐ-
ᓗᑎᓪᓗ. ᐃᓱᒪᒋᐊᕈᑎᒃᓴᒃᑲᓐᓂᕐᓂ ᓴᖅᑭᑦᑎᔪᖃᖃᑦᑕᓚᐅᕐᒥᔪᖅ ᐊᖏᕐᕋᒥᒃ ᐱᐅᓂᖅᓴᒃᑯ ᐊᐅᓚᔪᓐᓇᕐᑐᓂᑦ. ᐊᑕᐅᓯᐅᓪᓗᓂ 
ᓇᓗᓇᐃᕐᑕᐅᓚᐅᕐᒥᔪᖅ ᐊᓐᓄᕋᓂᒃ ᐅᐊᓴᐃᕕᒃ ᐸᓂᖅᓯᕕᒃᑕᖃᕆᐊᖃᕐᓂᖓᓂ ᐊᓐᓄᕋᕆᔭᐃᑦ ᐊᒻᒪᓗ ᖃᕐᒥᐅᑕᐃᑦ 
ᓴᓗᒪᓂᖅᓴᐅᒃᑲᓂᖁᒧ.

ᐊᒥᓱᒻᒪᕆᓂᑦ ᓇᓗᓇᐃᖅᓯᔪᖃᓚᐅᕐᒥᔪᖅ ᓇᒥᕈᓗᐃᔭᑐᐃᓐᓇᖃᑦᑕᕐᓂᖏᑕ ᒪᒃᑯᑐᐃᑦ ᖃᓄᖅᑐᖅᑕᐅᔭᕆᐊᖃᕐᓂᖓᓂ ᐊᒻᒪᓗ  
ᓯᒡᒐᓕᐊᖅᑐᓗᐊᖃᑦᑕᕐᓂᖏᓐᓂ ᐊᒻᒪᓗ ᐊᙱᔭᕐᓇᖅᑐᕐᑐᓗᐊᖃᑦᑕᕐᓂᖏᓐᓂᑦ. ᓇᓗᓇᐃᖅᑕᐅᓚᐅᕐᒥᔪᖅ ᓱᕈᓯᑦ ᑭᓱᓕᕆᐊᒃ-
ᓴᖃᕐᓂᖅᓴᐅᓱᑦ, ᐱᕋᔭᖏᓐᓂᖅᓴᐅᓱᖏᓂᖏᓐᓂ ᐊᒻᒪᓗ ᓴᖅᑭᓐᓂᕈᑦᑕ ᓱᕈᓯᕐᓄ ᐅᐸᒐᐅᖃᑦᑕᕋᔭᕐᑐᒥ, ᓄᖅᑲᕐᑎᑦᑎᔪᒥᒐᔭᕐᑐ 
ᐱᕋᔭᕈᓗᐃᔭᕐᓂᕐᒥ ᐊᒻᒪᓗ ᐊᑦᑕᕐᓇᖏᑦᑐᒥᑎᑦᑎᓂᖅᓴᐅᓕᕋᔭᕐᑐ ᓱᕈᓯᕐᓂ.

ᐊᒥᓱᒻᒪᕆᑦ ᐅᖃᐅᓯᖃᓚᐅᕐᒥᔪᑦ ᖃᓄᖅ ᐃᑲᔪᑎᖃᒃᑲᓐᓂᕈᓐᓇᕐᒪᖓᑕ ᐃᓐᓇᑐᖃᕐᓂ ᐱᖃᑕᐅᑎᑦᑎᑲᓐᓂᖃᑦᑕᕆᐊᖃᕐᓂᕐᒥ 
ᓄᓇᓕᐅᔪᒥᒃ. ᐊᑕᐅᓯᕐᓕ ᐅᖃᐅᓯᐅᔪᒻᒥᔪᖅ ᓄᓇᒃᑯᕈᒻᒥ ᓇᕈᔾᔨᔪᓐᓇᕐᑐᒥ ᐱᑕᖃᓕᕐᓗᓂ ᓇᒧᙵᐅᔾᔨᑲᑕᒍᓐᓇᕐᓗᓂᓗ ᓄᓇᓕᒻᒥᒃ 
ᐅᐸᒐᐅᓚᕆᓱᓄᑦ, ᓱᕐᓗᖃᐃ ᐃᓕᓐᓂᐊᕐᕕᒃ, ᐊᓐᓂᐊᕕᒃ ᐅᕙᓗᓐᓂ ᒥᕝᕕᒻᒧ. ᐊᓯᖏᓪᓕ ᐅᖃᖃᑦᑕᓚᐅᕐᒥᔪ ᐃᓐᓇᑐᖃᐃᑦ 
ᐅᖃᓪᓚᑦᑎᑕᐅᕙᓪᓗᑎ ᐃᓄᐃᑦ ᐃᓕᖅᑯᓯᖓᒍ ᐃᓄᓇᓱᖕᓂᕐᒥ ᐊᒻᒪᓗ ᓱᒻᒪ ᐱᒻᒪᕆᐅᒻᒪᖓ ᐃᖅᑲᐅᒪᓇᓱᓪᓗᒋ.

ᐊᑦᔨᓕᐊᕕᓂᖅ	
Robert	Kautuk

16 ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ – ᑲᖏᖅᑐᒑᐱᒃ



	 7.2	ᖃᓄᐃᑦᑐᕙ	ᓄᓇᓕᖃᑦᑎᐊᕐᓂᒧ	ᐃᓱᒪᓗᑎᒋᔮᑦ
ᓄᓇᓕᐅᔪᖅ ᓇᓗᓇᐃᖅᓯᓚᐅᕐᑐ ᐊᔾᔨᒋᑦᑐᑕᕐᓂ ᐃᓱᒪᓗᑎᒋᔭᕐᓂᑦ. ᐃᓚᖏᓪᓕ ᑕᐃᒪᐃᑎᑦᑎᑕᐃᓕᒪᓂᕐᒧ ᑐᕋᖓᓚᐅᕐᑐ, 
ᐊᓯᖏᓪᓕ ᐃᓕᓴᖅᓯᓇᓱᓐᓂᕐᒥ ᑭᓱᓂ ᐱᑕᖃᙱᓗᐊᕐᒪᖓ ᓄᓇᓕᐅᔪᒥᒃ, ᐊᓯᖏᓪᓗ ᓯᕗᓂᒃᓴᑦᑕ ᑎᒥᑦᑎᐊᕆᓐᓇᓱᓐᓂᖏᓐᓄ 
ᐃᓱᒪᖃᓚᐅᕐᑐᑎ ᐊᒻᒪᓗ ᓴᙱᔪᒻᒪᕆᑎᒍ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᕐᓗᑎ ᑲᔪᓯᑎᑦᑎᑎᐊᕈᓐᓇᕐᓇᕋᓚᐅᕐᑐᑎᑦ ᓄᓇᓕᒻᒥ 
ᓄᓇᖃᑦᑎᐊᕋᓱᓐᓂᕐᒥ ᐱᓕᕆᔪᖃᕐᑎᓪᓗᒍ.

ᐅᖃᐅᓯᒥᓂᑦ ᑐᕋᖓᔪᑎᖃᓪᓗᐊᓚᐅᕐᑐ ᑎᓴᒪᐅᔪᓂᑦ ᐱᓕᕆᓪᓗᐊᑕᕐᑕᓐᓂ. ᑕᒃᑯᐊ ᐱᓕᕆᐊᑎᒍᖓᓚᐅᕐᑐᑦ ᐱᖃᓯᐅᔾᔨᔪ 
ᐃᓱᒪᑦᑎᐊᕆᓐᓇᓱᓐᓂᕐᒧ ᑎᒥᑦᑎᐊᕆᓇᓱᕐᓂᕐᒧ/ᖃᓄᐃᑦᑕᐃᓕᒪᑦᑎᐊᕐᓂᖅ, ᓂᕿᑦᑎᐊᕙᓕᕆᓂᖅ, ᒪᒃᑯᑐᐃᑦ, ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖓ. ᑐᖓᓂᑦᑐᓪᓕ ᓇᓗᓇᐃᔭᐃᓯᒪᕗ ᐃᓱᒪᓗᑎᐅᓚᐅᕐᑐᓂ ᐱᖃᓯᐅᔾᔭᒥᓂᕐᓂ ᐊᑐᓂᒃ ᐱᓕᕆᓂᖃᕐᑎᓪᓗᒋ.

ᐃᓱᒪᑦᑎᐊᕆᓐᓇᓱᓐᓂᕐᒧ ᑎᒥᑦᑎᐊᕆᓇᓱᕐᓂᕐᒧ/ᖃᓄᐃᑦᑕᐃᓕᒪᑦᑎᐊᕐᓂᖅ – ᐊᖏᓚᖑᖃᑕᐅᓚᐅᕐᐳ ᐃᓱᒪᓗᑎᒋᔭᐅᓪᓗᓂ 
ᐃᓱᒪᑦᑎᐊᕆᓐᓇᓱᓐᓂᕐᒧ ᖃᓄᐃᑦᑕᐃᓕᒪᓇᓱᓐᓂᖅ ᐅᖃᐅᑎᐅᙱᓗᐊᕐᓯᒪᓂᖓᓄᓪᓗ ᓇᓗᓇᐃᕐᑕᐅᓪᓗᓂ. ᐊᑭᓕᖅᓱᕐᑕᐅᖏᑦᑐᓂ 
ᐱᓕᕆᔨᖃᙱᓗᐊᓚᐅᕐᒪ/ᐅᖃᓪᓚᐅᔾᔨᔨᖃᙱᓗᐊᓚᐅᕐᒪ ᐃᑲᔪᖅᑕᐅᔭᕆᐊᓕᓐᓄ. ᐊᔪᓕᕈᑎᖃᖃᑦᑕᕐᓂ ᐃᓱᒪᓗᑕᐅᖃᑕᐅᓪᓗᓂ 
ᐅᖃᐅᓯᐅᓚᐅᕐᒥᔪ ᑭᓯᐊᓂ ᐸᓂᖅᓯᕕᐅᔪᓐᓇᕐᑐᒥ ᐱᑕᖃᖏᓐᓂᖓᓄ ᐱᓕᕆᐊᒃᓴᓂᑦ, ᐱᓗᐊᕐᑐᒥᒃ ᐃᓄᖕᓄ ᐊᐅᓚᑕᕐᓂᑦ. ᖃᓱᓴᐃᔾ - 
ᔪᑎᐅᔪᓐᓇᕐᑐᓂ ᐱᑕᖃᓚᐅᖏᒻᒪ ᑎᒥᒧᒃ ᖃᓱᓴᐃᔪᓐᓇᕐᑐᓂ ᖃᓄᐃᓕᐅᕐᓂᒃᑯ ᐅᕙᓗᓐᓂ ᑎᒥᒥᑎᒍᒃ ᖃᓱᓴᐃᓂᒃᑯ, ᐊᒻᒪᓗ  
ᐅᐊᑦᑎᐊᕈᕐᓇᓴᓂ ᐃᓄᐃᓕᓴᐃᔾᔪᑎᒥᓂᕐᓂ ᐊᑐᖅᑐᖃᙱᓗᐊᕐᓂᖓᓄ ᐃᓄᖕᓄ ᐊᑐᖅᑕᐅᖃᑦᑕᕐᑐᒥᓂᕐᓄ. ᐃᓚᓕᐅᔾ ᔭᐅᓚᐅᕐ - 
ᒥᔪᖅ, ᐃᓱᒪᓗᑕᐅᖃᑕᐅᓪᓗᓂ ᐃᖅᑲᓇᐃᔭᕐᓂᖅ ᐊᒻᒪᓗ ᖃᓄᐃᑦᑕᐃᓕᒪᓂᖅ. ᐊᒥᓱᖏᑦᑐᓂ ᐃᖅᑲᓇᐃᔭᒃᓴᓂᑦ ᐱᑕᖃᐅᕐᒪ 
ᐅᕙᓗᓐᓂ ᓇᒻᒥᓂᖅ ᐱᓕᕆᕕᐅᔪᓂᑦ ᐱᕙᓪᓕᕈᑎᒃᓴᖅᑕᖃᓗᐊᕐᓇᓂ ᐊᒻᒪᓗ ᑕᒃᑯᐊ ᑲᑎᒃᑲᒥ ᐊᖏᔪᒻᒪᕆᐅᓗᓂ 
ᐊᑲᐅᙱᓕᐅᕈᑎᐅᓕᕈᓐᓇᕐᒪ ᑭᓇᒃᑯᑐᐃᓐᓇᕐᓄᕐᓗ ᐃᓱᒪᒥᑎᒍ ᑎᒥᒥᑎᒍᓪᓗᓂ ᑕᐃᒪᑦᑎᐊᖑᖏᓐᓂᕐᓴᒥ 
ᐊᐅᓚᔪᑎᐅᔪᓐᓇᖅᓯᔪᓐᓇᕐᒪ.

ᓂᕿᑦᑎᐊᕙᓕᕆᓂᖅ – ᑎᒥᒥᑎᒍᒃ ᓱᑲᖃᓗᐊᕐᓂᑦ ᐊᒻᒪᓗ ᑐᑭᓯᐅᒪᑦᑎᐊᖏᓐᓂᖅ ᓂᕿᓕᕆᓂᕐᒧ ᑐᕋᖓᔪᓂᑦ 
ᐊᑲᐅᙱᓕᐅᕈᑎᐅᓱᖑᕗ ᑎᒥᑦᑎᐊᕆᓐᓇᕐᑐᓂᖓᑕ ᓂᕿᑦᑎᐊᕙᓂ ᓂᕆᕙᑦᑐᓂ ᓇᓗᓇᐃᔭᖅᓯᒪᔪᓂᑦ ᐱᑕᖃᙱᑦ ᑎᐊᕐ - 
ᓂᖓᓄ ᑲᖏᖅᑐᒐᐱᒻᒥ ᖃᐅᔨᓚᐅᕐᒥᔪ. ᐅᖃᐅᓯᐅᑎᓪᓗᒍ ᓇᓗᓇᐃᕐᑕᐅᓚᐅᕐᑐ ᓂᕿᑦᑎᐊᕙᓕᕆᓂᕐᒥ ᐃᓕᓐᓂᐊᕐᓂᕐᒥ 
ᐱᑕᖃᕆᐊᖃᓚᕆᓐᓂᖓᓂ. ᐃᓱᒪᒋᔭᐅᓚᐅᕐᒪ ᓂᕿᓕᐅᕐᓂᕐᒧ ᐃᓕᓐᓂᐊᕐᓂᑦ ᐊᒻᒪᓗ ᐃᓕᓐᓂᐊᓚᓐᓂᑦ ᒪᒃᑯᑦᑐᓄ 
ᓂᕿᑦᑎᐊᕙᓕᕆᓂᕐᒥ ᐊᒻᒪᓗ ᑎᒥᒃᑯ ᓱᑲᖃᓗᐊᕐᓂᕐᒥ ᓇᓗᓇᐃᕐᓯᓯᒪᔪᓂᑦ ᓴᖅᑭᑦᑐᖃᕐᐸ ᓯᕗᓂᒃᓴᑦᑎᓐᓄ ᑎᒥᑦᑎᐊᕆᓐ-
ᓂᖅᓴᐅᔾᔪᑎᐅᒍᓇᕋᔭᕐᑐᓂ. ᐱᖃᓯᐅᔾᔭᐅᓚᐅᕐᒥᔪ ᓂᕿᑦᑎᐊᕙᓕᕆᓂᐅᑉ ᒥᒃᓴᓄᖓᔪᓄᑦ, ᐱᑕᖃᖃᑦᑕᙱᓗᐊᕐᓂᖓᓄ 
ᓂᕿᑦᑎᐊᕙᓂᑦ ᓱᕈᓯᕐᓄ ᓂᕆᔭᒃᓴᓂᑦ. ᖃᓄᕐᑐᕆᐊᒃᑲᓐᓂᕐᓂᖅ ᐃᑲᔪᕐᓯᓂᕐᒧ ᓱᕈᓯᕐᓄ ᓂᕆᔭᕆᐊᖃᕐᓂᕐᒥᑎᒍ ᐊᒻᒪᓗ 
ᖃᓄᐃᑦᑐᓂ ᓂᕆᔭᕆᐊᖃᓱᖑᓂᖏᓐᓂ ᐅᖃᐅᓯᐅᓗᐊᔪᖏᑦᑐᖅ.

ᒪᒃᑯᑐᐃᑦ – ᐊᒥᓱᒻᒪᕆᓂᑦ ᐱᓕᕆᐊᒃᓴᓂᑦ ᒪᒃᑯᑐᓄᖓᔪᓂᑦ ᑲᖏᑐᒐᐱᒻᒥ ᐱᑕᖃᐅᕐᑐᖅ, ᐱᖃᓯᐅᑎᓪᓗᒋ ᐅᓇᓕᒃᓴᕋᓚᖑᓂᕐᓴᐃᑦ, 
ᒧᒥᕐᓂᕐᒧ ᓯᕗᓕᐅᖅᑎᐅᓂᕐᒧ ᐱᓕᕆᐊᑦ, ᐅᓐᓄᒃᑯ ᐅᐸᒐᖃᕐᕕᒃ, ᐅᓐᓄᒃᑯ ᐱᙳᐊᕈᓗᔭᕐᓂᖅ ᐃᖃᐃᓕᓴᕐᓯᓐᓇᕐᑐᓂ ᐃᓕᓐ- 
ᓂᐊᕐᕕᐅᑉ ᐅᐃᒪᕕᐊᓂ, ᕼᐊᑭᕐᓂᖅ. ᑕᒃᑯᐊᓕ ᑕᐃᒪᑦᑎᐊᒃᑯᖓᔪᒥᒃ ᐃᓱᒪᖃᕐᓇᖅᑎᓪᓗᒋ, ᓇᓗᓇᓚᐅᖏᑦᑐᖅ ᐊᐅᓚᑕᓪᓚᕆᓂᒃ 
ᖃᓄᐃᓕᐅᕈᓗᐃᔭᕐ ᓂᐅᔪᓂᑦ ᐱᑕᖃᙱᓗᐊᕐᓂᖓᓂ. ᑕᐃᒪᑦᑕᐅᖅ ᓄᓇᓕᑦ ᐊᓯᖏᑦ ᐱᔪᒪᓂᖏ ᒪᓕᑦᑐᒋ, ᐃᒡᓗᕐᔪᐊᖑᓂᖅᓴᓂ 
ᐱᑕᖃᕆᐊᖃᓚᕆᑦᑐ ᒪᒃᑯᑦᑐᓄ ᐅᐸᑦᑕᐅᖃᑦᑕᕋᔭᕐᑐᓂ ᓱᕐᓗᖃᐃ ᒪᒃᑯᑦᑐᒃᑯᕕᒃ ᐅᕙᓗᓐᓂ ᐳᐃᔾᔭᕐᕕᒃ. ᑕᐃᒪᐃᒃᑲᓗᐊᕐᑎᓪᓗᒍ, 
ᐃᓕᓴᖅᓯᓚᐅᕐᒥᔪ ᐊᑯᓂᐅᔪᒃᑯ ᐱᓕᕆᐊᒃᓴᐅᓇᕋᕐᑕᐅᓪᓗᑎ ᓴᖅᑭᒍᒪᖅᑐᒃᓴᕙᐅᓂᖏᓐᓄ ᓄᓇᓕᐅᔪᖅ ᐊᖏᓪᓕᕙᓪᓕᐊᓂᖓ 
ᒪᓕᑦᑐᒍ ᐊᒻᒪᓗ ᐱᕙᓪᓕᖅᐸᓪᓕᐊᓂᖓ ᒪᓕᑦᑐᒍ. ᐱᒻᒪᕆᐅᓂᖅᐸᖑᔪᕐᓕ, ᒪᒃᑯᑦᑐᐃᑦ ᐃᓕᓴᖅᓯᒃᑲᓐᓂᕆᐊᓕᑦ ᐃᓄᓂᕐᒥᓂᒃ 
ᖃᐅᔨᑎᒃᑲᓐᓂᕆᐊᓕᑦ ᐊᒻᒪᓗ ᐱᖃᑕᐅᒃᑲᓐᓂᕆᐊᓕᑦ ᖃᓄᐃᓕᐅᕈᓗᐃᔭᕐᓂᐅᕙᑦᑐᓂ ᐃᓄᐃᑦ ᐃᓕᖅᑯᓯᖓᒍᖓᔪᓂᑦ. 
ᐱᑕᖃᙱᓗᐊᕐᓂᐊᓂ ᓇᓗᓇᐃᖅᑕᐅᓚᐅᕐᒥᔪ ᐃᓐᓇᑐᖃᐃᑦ ᐊᒻᒪᓗ ᒪᒃᑯᑦᑐᐃᑦ ᑲᑎᒻᒪᓗᑎ ᐃᓕᓐᓂᐊᒃᑲᓐᓂᕆᐊᓕᑦ ᐃᒻᒥᒃᑯ 
ᖃᓄᖅᑐᕆᐊᕈᓐᓇᖅᓯᒃᑲᓐᓂᓂᕐᒥ ᐃᓕᖁᒧᒃ ᐱᒻᒪᕆᐅᓂᖏᓐᓂᓪᓗ ᑕᑯᒋᐊᕈᑎᐅᒃᑲᓐᓂᕐᓗᓂ ᒪᒃᑯᑦᑐᒋᔭᖏᓐᓄ ᓄᓇᓕᐅᔪᑉ.

ᐃᓄᐃᑦ ᖃᐅᔨᒪᔭᑐᖃᖓ – ᑲᖏᖅᑐᒐᐱᒃ ᖃᐅᔨᒪᓂᖃᕐᒪ ᐱᒻᒪᕆᐅᓂᖓᑕ ᐅᐱᒍᓱᒋᐊᖃᕐᓂᖅ ᐊᒻᒪᓗ ᓴᙱᓕᖅ ᑎᑦᑎᒋᐊᖃᒃ - 
ᑲᓐᓂᕐᓂᕐ ᐃᓄᐃᑦ ᖃᐅᔨᒪᔭᑐᖃᖏᓐᓂ ᓯᕗᓂᒃᓴᑦᑎᓐᓄᓪᓗ ᐊᖅᑭᒋᐊᕈᑎᒃᓴᑦᑎᐊᕙᐅᓪᓗᓂ. ᒪᓐᓇᐅᔪᒃᑯ ᐱᕙᓪᓕᕈᑕᐅᔪᓐᓇᕐ-
ᓂᐊᕐᒥᔪ ᓴᓇᔭᐅᔪᖅ ᐱᖅᑯᓯᓕᕆᕕᒃ ᐃᓕᓐᓂᐊᕐᕕᒃᓴᖅ, ᐱᖃᑕᐅᑎᑕᐅᓂᖏ ᐃᓐᓇᑐᖃᐃᑦ ᐊᒻᒪᓗ ᐃᓕᖅᑯᓯᑐᖃᑎᒋ 
ᐱᓕᕆᐊᖑᓱᓂᑦ ᐃᓕᓴᖅᓯᕕᒻᒥ, ᐊᒻᒪᓗ ᓴᖅᑭᑕᐅᖃᑕᓚᐅᕐᑐᒥᒃ ᐃᑦᑕᖅ ᐅᐊᑦᑎᐊᕈᓇᓴᓕᕆᕕᒃ ᐊᒻᒪᓗ ᖃᐅᔨᓴᕐᕕᒃ ᑕᑯᔾ-
ᔪᑎᐅᔪᓐ ᓇᕐᑐ ᖃᓄᖅ ᓄᓇᓕᐅᔪᖅ ᐊᑐᕐᓂᖓᓂ ᐃᓄᐃᑦ ᖃᐅᔨᒪᔭᑐᖃᖓ ᐃᑲᔪᖅᓯᓂᖓᓄ ᓄᓇᖃᑦᑎᐊᕋᓱᓐᓂᕐᒧ. 
ᐃᓚᖏᓪ ᓕ ᐅᖃᐅᓯᒥᓂᑦ ᓴᖅᑭᔭᒃᑲᓐᓂᕈᓐᓇᕐᓂᖏ ᐱᖃᓯᐅᔾᔨᔪ ᐱᑕᖃᒃᑲᓐᓂᕆᐊᖃᕐᓂᖓᓂ ᐃᓐᓇᑐᖃᕐᓂᑦ ᐃᓕᓴᐃᔪᖃᕐᓗᓂ 
ᐅᓂᒃᑲᖅᑐᐊᕐᓂᒃᑯ; ᓇᓗᓇᐃᕐᓯᓂᒃᑯ ᐊᒻᒪᓗ ᐊᖅᑭᒋᐊᕐᓂᒃᑯ ᒪᓕᑦᑐᒍ ᐃᓄᐃᑦ ᖃᐅᔨᒪᔭᑐᖃᓚᕆᖓᑕ ᓱᓕᔪᕆᔭᖏᓐᓂ 
ᐊᒻᒪᓗ ᐊᑐᖅᑕᐅᖃᑦᑕᓚᕆᑦᑐᒥᓂᐅᓂᖏᓐᓄ ᐃᓕᓐᓂᐊᕐᑎᑦᑎᔪᑎᐅᓗᑎ ᓄᓇᓕᒻᒥ; ᓯᕗᓕᖅᑎᖃᑦᑎᐊᙱᓗᐊᕐᓂᖅ ᐊᒻᒪᓗ 
ᐊᐅᓚᑦᑎᔨᖃᙱᓗᐊᕐᓂᖅ ᐃᓄᖕᓄᑦ - ᐱᖃᓯᐅᑎᓪᓗᒋ ᑕᒪᕐᒥᒃ ᐃᓕᓐᓂᐊᕐᓂᖅ ᐊᒻᒪᓗ ᓄᓇᓕᖕᓂ ᓯᕗᓕᖅᑎᐅᓂᐅᑉ 
ᐱᓕᕆᐊᖏᑦ, ᓴᖏᓕᖅᑎᑦᑎᒋᐊᕐᓂᖅ ᐊᑐᖅᑕᐅᓂᖓᑕ ᐊᒻᒪᓗ ᐱᒻᒪᕆᐅᓂᖓᑕ ᐃᓄᒃᑎᑐᑦ ᑎᑎᕋᐅᓯᖓᓂ ᐊᒻᒪᓗ 
ᐱᑕᖃᙱᓗᐊᕐᓂᖓᓄ ᑐᓴᔨᐅᔪᓐᓇᕐᑐᓂ ᐊᒻᒪᓗ ᑐᑭᓯᓇᖅᓯᑎᑦᑎᒋᐊᕈᓐᓇᕐᑐᓂ ᐱᖃᑕᐅᔪᓪᓗ ᐅᖃᐅᓯᕐᒥᑎᒍ ᑐᑭᓯᐊᓚᕆᑦ-
ᑕᖓᒍ ᐃᓄᒃᑎᑐᑦ ᐱᑕᖃᖃᑦᑕᙱᓗᐊᕐᓂᖓᓄ. 

17ᑲᖏᖅᑐᒑᐱᒃ – ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ 

 ᐃᑲᔪᑎᒃᓴᖅ ᐊᑯᓂᐅᔪᒃᑯᕿᓚᒻᒥᐅᔪᒃᑯ ᐱᓕᕆᔪᓐᓇᕐᑐᑦ

ᐃᑲᔪᖅᓯᓂᕐᒥ ᐅᖃᓪᓚᐅᔾᔨᓂᒃᑯ 
ᓱᕈᓯᕐᓄ, ᐃᓇᕐᓄᑦ ᐊᒻᒪᓗ 
ᐃᓚᒋᓄᑦ.

ᓴᖅᑭᓗᓂ ᓄᓇᓕᒻᒥ, ᐃᓄᖕᓂ 
ᐃᑲᔪᖅᓯᓂᒃᑯ ᐱᔨᑦᑎᕋᑐᓂᑦ 
ᐊᔪᓕᕈᑎᐅᔪᓄᑦ ᐊᒻᒪᓗ 
ᓱᕐᕋᒐᓱᑎᐅᓇᓱᓯᐅᓄ ᐊᑐᕐᑐᓄ 
ᐅᖃᓪᓚᐅᔾᔨᔨᑦ.

ᕿᒥᕐᕈᓂᖅ ᐱᕙᓪᓕᕈᑎᒃᓴᓂ 
ᑎᒥᑦᑎᐊᕆᓐᓇᕐᑐᓄ ᑎᒥᑯᑉ 
ᖃᓱᓴᐃᓂᑦ.

ᓴᖅᑭᔭᕐᑎᑦᑎᓂ ᐃᑲᔪᖅᓯᓂᕐᒧ 
ᐅᖃᓪᓚᐅᔾᔨᓯᓇᖅ ᑲᑎᒪᓇᐃᑦ.

ᕿᒥᕐᕈᓂᖅ ᑲᔪᓯᓇᕐᑐᒥᒃ 
ᐅᖃᓪᓚᐅᔾᔨᓂᕐᒥ (ᐊᔾᔨᒋᓕᕐ-
ᑎᓯᒪᔪᓂ) ᐱᓕᕆᐊᓂᑦ ᓄᓇᓕᒻᒥ.

ᓴᖅᑭᓗᓂ ᓄᓇᓕᓐᓂ ᐃᑲᔪᖅ-
ᑎᒋᓂᑦ ᐱᓕᕆᖃᑎᒋᓂᑦ.

ᕿᒥᕐᕈᓂᖅ ᐱᕙᓪᓕᕐᑎᑦᑎᓂᕐᒧ 
ᓄᓇᓕᓐᓂ ᐊᔪᓕᕈᑕᐅᔪᓂᑦ ᐊᒻᒪᓗ  
ᑎᒥᑦᑎᐊᕆᓐᓇᕐᑐᒃᑯ ᓱᕐᕋᓐᓇᕐ-
ᑐᑎᒍ ᐊᑐᑐᓄᑦ ᐱᓕᕆᓂᑦ.

ᓇᓗᓇᐃᕐᓯᓂ ᐱᓕᕆᔾᔪᑎᐅᔪᓂ 
ᒪᓐᓇᒃᑯ ᐊᑐᐃᓐᓇᐅᔪᓂ ᐊᒻᒪᓗ 
ᐃᑲᔪᕐᓯᔾᔪᑎᓂ ᖃᓱᓴᐃᒍᓐᓇᕐᑐᓂ 
ᖃᓄᐃᓕᐅᕐᓂᕐᓂᑦ.

ᓴᖅᑭᓂᖅ ᖃᓄᖅᑐᕆᐊᕈᑎᒃᓴᒥ 
ᐸᕐᓇᖑᔪᒥ ᐃᓄᐃᑦ ᐃᓕᖅ-
ᑯᓯᕐᒥᑎᒍ ᐃᓄᐃᓕᓴᐃᔾ-
ᔪᑎᖏᓐᓂ ᓄᓇᓕᓐᓂᓪᓗ 
ᐊᑐᖅᑕᐅᕙᓕᕐᓗᑎ, ᐱᖃᓯᐅᑎᓗᒋ 
ᐃᓱᒪᑦᑎᐊᕆᓐᓇᓱᐊᕐᓂᖅ.

ᐃᑲᔪᖅᓯᓂᕐᒥ ᐅᖃᓪᓚᐅᔾᔨᓂᒃᑯ 
ᐃᑲᔪᕐᓯᔪᒥᒃ ᐅᖃᓪᓚᐅᔾᔨᓂᒃᑯ 
ᓱᕈᓯᕐᓄ, ᐃᓇᕐᓄᑦ ᐊᒻᒪᓗ 
ᐃᓚᒋᓄᑦ.

ᐃᑲᔪᖅᓯᓂᕐᒥ ᐅᖃᓪᓚᐅᔾᔨᓂᒃᑯ 
ᐃᑲᔪᕐᓯᔪᒥᒃ ᐅᖃᓪᓚᐅᔾᔨᓂᒃᑯ 
ᓱᕈᓯᕐᓄ, ᐃᓇᕐᓄᑦ ᐊᒻᒪᓗ 
ᐃᓚᒋᓄᑦ.

•	ᐃᓐᓇᑐᖃᐃᑦ ᑲᑎᒪᔨᖏᑦ
•	ᐊᓐᓂᐊᑦᑕᐃᓕᒪᑎᑦᑎᔨᑦ
•	ᖁᓗᐊᖅ ᐃᓕᓐᓂᐊᕐᕕᒃ
•	ᐃᓕᓴᖅᓯᕕᒃ
•	ᖃᑦᑎᕆᔨᑦ
•	ᐅᓇᓕᒃᓴᕋᓚᑦ
•	ᕼᐊᒻᒪᓚᒃᑯ ᑲᑎᒪᔨᖏᑦ

•	ᐊᓐᓂᐊᑦᑕᐃᓕᒪᑎᑦᑎᔨᑦ
•	ᐃᓐᓇᑐᖃᐃᑦ ᑲᑎᒪᔨᖏᑦ
•	ᐃᓕᓴᖅᓯᕕᒃ
•	ᐸᓕᓯᒃᑯ
•	ᕼᐊᒻᒪᓚᒃᑯ ᑲᑎᒪᔨᖏᑦ
•	ᐃᒥᐊᓗᓕᕆᔨᑦ

•	ᕼᐊᑭᕐᕕᒃ
•	ᖁᓗᐊᖅ ᐃᓕᓐᓂᐊᕐᕕᒃ
•	ᐃᓕᓴᖅᓯᕕᒃ
•	ᐊᓐᓂᐊᑦᑕᐃᓕᒪᑎᑦᑎᔨᑦ
•	ᐊᓐᓂᐊᕕᒃ
•	ᐃᓐᓇᑐᖃᐃᑦ ᑲᑎᒪᔨᖏᑦ
•	ᐱᙳᐊᕐᑐᓕᕆᔨᒃ
•	ᐅᒪᔪᕐᓂᐊᕐᑎᒃᑯ
•	ᐃᓱᕋᖅᑐᔪᖅ
•	ᐱᖅᓯᑦ 
•	ᕼᐊᒻᒪᓚᒃᑯ ᑲᑎᒪᔨᖏᑦ

ᐃᓱᒪᓗᑎᒃ: ᐃᓱᒪᑦᑎᐊᕆᓇᓱᓐᓂᖅ/ᑕᐃᒪᑦᑎᐊᒃᖓᓇᓱᓐᓂᖅ
ᑐᕋᒐᕆᔭᖅ:  ᓴᖅᑭᔭᕐᑎᑦᑎᓂᖅ ᑎᒥᑦᑎᐊᕆᓇᕐᑐᓂ ᐃᓄᓯᖃᕐᓂᕐᒧ ᓂᕈᐊᕐᓂᐅᔪᓂᑦ 

 

 ᐃᑲᔪᑎᒃᓴᖅ ᐊᑯᓂᐅᔪᒃᑯᕿᓚᒻᒥᐅᔪᒃᑯ ᐱᓕᕆᔪᓐᓇᕐᑐᑦ

ᐊᖏᓪᓕᒋᐊᕐᑎᑦᑎᓂᖅ 
ᑕᐃᒪᐃᑦᑕᐃᓕᒪᓂᕐᒥ ᐊᒻᒪᓗ 
ᑐᑭᓯᐅᒪᓂᖅ ᑎᒥᑦᑎᐊᕆᓐᓇᕐᑐᓂ 
ᓂᕿᓂᕐ ᐱᕙᒋᔭᐃᓂᕐᒥ.

ᓄᓇᓕᒻᒥᐅᑕᓕᒪ ᓂᕿᓄᒃ 
ᐊᑐᐃᓐᓇᐅᔪᓐᓇᕐᑐᐃᓐᓇᐅᓗᑎᑦ 
ᐊᒻᒪᓗ ᑎᒥᑦᑎᐊᕆᓐᓇᕐᑐᓂ 
ᓂᕿᓂᑦ ᓂᕈᐊᕋᒃᓴᖃᕐᓗᑎᑦ.

•	ᓂᐅᕕᕐᕕᒃ
•	ᐊᕐᕈᔭ
•	ᐃᓐᓇᑐᖃᐃᑦ ᑲᑎᒪᔨᖏᑦ
•	ᖁᓗᐊᖅ ᐃᓕᓐᓂᐊᕐᕕᒃ
•	ᐃᓕᓐᓂᐊᕐᑐᓕᕆᔨᑦ
•	ᐊᓐᓂᐊᑦᑕᐃᓕᒪᑎᑦᑎᔨᑦ
•	ᐃᓕᓴᖅᓯᕕᒃ
•	ᕼᐊᒻᒪᓚᒃᑯ ᑲᑎᒪᔨᖏᑦ
•	ᐅᒪᔪᕐᓂᐊᕐᑎᒃᑯ

ᐃᓱᒪᓗᑎᒃ: ᓂᕿᑦᑎᐊᕙᓕᕆᓂᖅ
ᑐᕋᒐᕆᔭᖅ:  ᓴᖅᑭᔭᕐᑎᑦᑎᓂᖅ ᑎᒥᑦᑎᐊᕆᓐᓇᕐᑐᓂ ᓂᕆᔭᒃᓴᓂᑦ ᐊᒻᒪᓗ ᓂᕿᓂᑦ ᐱᕙᒋᔭᐃᓂᕐᓂ ᓄᓇᓕᒻᒥ.

ᓴᖅᑭᓂᖅ ᐊᔾᔨᒋᖏᑦᑐᑕᓂ 
ᓄᓇᓕᒻᒥ ᐊᒻᒪᓗ ᐃᓄᖕᓄ 
ᐊᔪᓕᕈᑎᐅᔪᓄ ᐃᑲᔪᖅᓯᔪᒥ 
ᐱᔨᑦᑎᕋᕐᓂᕐᓂᑦ. 

ᓴᖅᑭᓂᖅ ᓄᓇᓕᒻᒥ  
ᐊᔪᓕᖅᓯᒪᔪᓄ ᐸᓂᖅᓯᕕᒻᒥ.

ᓇᓗᓇᐃᕐᓯᓂᖅ ᓄᓇᓕᓐᓂ 
ᓇᒻᒥᓂᖅ ᐱᓕᕆᕕᓕᓐᓄ 
ᖃᓄᖅᑐᕈᑕᐅᔪᓐᓇᕐᑐᓂ 
ᖃᓱᓴᐃᓂᕐᒧᖓᔪᓂ, ᓱᕐᓗᖃᐃ 
ᑎᒥᒃᑯ ᖃᓱᓴᐃᓂᖅ ᐊᒻᒪᓗ 
ᐃᖃᐃᓕᓴᕐᓂᖅ.

ᐱᓕᕆᖃᑎᒋᓕᕐᑎᑦᑎᓂᖅ 
ᕼᐊᒻᒪᓚᒃᑯᓐᓂ, ᓄᓇᕗᑦ 
ᒐᕙᒪᒃᑯᖏᓐᓂ ᐊᒻᒪᓗ 
ᒐᕙᒪᑐᖃᒃᑯᓐᓂ ᐱᓕᕆᐊᖏᓐᓂ 
ᐱᕙᓪᓕᕈᑎᒃᓴᓄ ᓇᒻᒥᓂᖅ 
ᐊᐅᓚᑦᑎᔨᐅᓂᕐᒧ ᐱᓕᕆᐊᓂᑦ.

•	ᐃᓕᓴᖅᓯᕕᒃ
•	ᕿᑭᖅᑕᓂ/ᑐᙱᕕᒃ
•	ᐃᖅᑲᓇᐃᔭᕐᑐᓕᕆᔨᑦ
•	ᓂᐅᕕᕐᕕᒃ
•	ᐱᕙᓪᓕᖅᑎᑦᑎᔨᒃ
•	ᑕᐱᓴᐅᑉ ᓂᐅᕕᕐᕕᐊ
•	ᕿᒥᖅᐱᒃ
•	ᐊᕐᕈᔭ
•	ᕼᐊᒻᒪᓚᒃᑯ ᑲᑎᒪᔨᖏᑦ

ᓴᖅᑭᓂᖅ ᓂᕿᑦᑎᐊᕙᓕᕆᓂᕐᒧ 
ᐃᓕᓐᓂᐊᕐᓂᕐᓂ ᐊᒻᒪᓗ 
ᓂᕿᓕᐅᕆᐅᖅᓴᓂᕐᒥ ᐃᓐᓇᕐᓄ 
ᐊᒻᒪᓗ ᒪᒃᑯᑦᑐᓄ.

ᕿᒥᕐᕈᓂᖅ ᖃᓄᖅᑐᕈᑎᒃᓴᓂᑦ 
ᐃᑲᔪᕐᓯᔪᓂ ᓱᕈᓯᕐᓂ ᓂᕆᔭᖏ 
ᖃᓄᑎᒋᕆᐊᖃᕐᓂᖏᓐᓄ 
ᐊᒻᒪᓗ ᖃᓄᐃᑦᑐᓂ 
ᓂᕿᖃᕆᐊᖃᕐᓂᖏᓐᓄ.

ᐃᑲᔪᖅᓯᓂᖅ ᑲᔪᓯᓐᓇᕐᑐᒥ 
ᓂᕿᑦᑎᐊᕙᓕᕆᓂᕐᒧ 
ᐃᓕᓐᓂᐊᕐᑎᑦᑎᓂᕐᒥ ᓄᓇᓕᒻᒥ.

ᓴᖅᑭᑦᑎᓂᖅ ᐱᓕᕆᐊᓂᑦ ᓱᕈᓯᕐᓂ 
ᓂᕿᑦᑎᐊᕙᓂ ᓂᕆᖃᑦᑕᕐᓂᕐᒥ 
ᓇᓗᒧᔾᔪᒥᔪᓂ ᓂᕿᑎᒍᑦ.

ᕿᒥᕐᕈᓂᖅ ᐱᕙᓪᓕᕈᑎᒃᓴᓂ 
ᑎᒥᑦᑎᐊᕆᓐᓇᕐᑐᓄ ᑎᒥᑯᑉ 
ᖃᓱᓴᐃᓂᑦ, ᑲᔪᓯᔪᖅ

ᑲᔪᓯᓐᓇᕐᓂᖅ ᓴᐳᒻᒥᓂᕐᒥ  
ᐊᒻᒪᓗ ᐃᓕᓐᓂᐊᕐᑎᑦᑎᓂᕐᒥ 
ᐃᓄᐃᑦ ᓱᓕᔪᕆᔭᖏᑕ 
ᐱᓕᕆᔾᔪᑎᖏᓐᓂᑦ.

18 ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ – ᑲᖏᖅᑐᒑᐱᒃ



 

 

 

 

ᐃᑲᔪᑎᒃᓴᖅ

ᐃᑲᔪᑎᒃᓴᖅ

ᐊᑯᓂᐅᔪᒃᑯ

ᐊᑯᓂᐅᔪᒃᑯ

ᕿᓚᒻᒥᐅᔪᒃᑯ

ᕿᓚᒻᒥᐅᔪᒃᑯ

ᐱᓕᕆᔪᓐᓇᕐᑐᑦ

ᐱᓕᕆᔪᓐᓇᕐᑐᑦ

ᐊᒥᓱᙳᕆᐊᕆᓂᖅ ᒪᒃᑯᑦᑐᓂ 
ᐱᖃᑕᐅᓱᓂ ᐃᓕᖅᑯᓯᑐᖃᑎᒍ 
ᖃᓄᐃᓕᐅᕐᓂᐅᔪᓂᑦ.

ᓴᖏᓕᕐᑎᑦᑎᒋᐊᕐᓂ ᐃᒻᒥᒃᑯ 
ᖃᐅᔨᒪᓇᓱᑦᑎᐊᕐᓂᕐᒥ ᒪᒃᑯᑦᑐᓄ 
ᓯᕗᓕᖅᑎᐅᓂᕐᒧ ᐃᖅᑲᓇᐃᔭᑎᒍᑦ.

ᐊᑐᐃᓐᓇᖅᑕᖃᐃᓐᓇᕐᓗᓂ 
ᑐᓴᔨᓂᑦ ᐊᒻᒪᓗ 
ᑐᑭᓯᓇᖅᓯᑎᑦᑎᒋᐊᓱᓂᑦ

ᓴᖅᑭᒋᐊᒃᑲᓐᓂᕐᓂᖅ 
ᐃᓄᐃᑦ ᖃᐅᔨᒪᔭᑐᖃᖏᓐᑕ 
ᐱᓕᕆᔾᔪᑎᖏᓐᓂ 
ᐊᒻᒪᓗ ᐃᓕᖅᑯᓯᑐᖃᑎᒍ 
ᐃᓕᓐᓂᐊᕐᑎᑦᑎᔪᑎᐅᓱᓂ 
ᓄᓇᓕᒻᒥ.

ᕿᒥᕐᕈᓂᖅ ᖃᓄᖅᑐᕈᑎᒃᓴᓂ 
ᒪᒃᑯᑦᑐᓄ ᐊᒻᒪᓗ ᐃᓐᓇᑐᖃᓄᓪᓗ 
ᐱᓕᕆᖃᑎᒋᓐᓂᒃᑯ 
ᐃᓕᓐᓂᐊᕐᓂᒃᑯ ᐊᒻᒪᓗ 
ᐱᙳᐊᕐᑐᓕᕆᓂᒃᑯ 
ᖃᓄᐃᓕᐅᕐᓂᐅᔪᓂᑦ.

ᕿᒥᕐᕈᓂᖅ ᐱᕙᓪᓕᕐᑎᑦᑎᓂᕐᒧ 
ᐱᙳᐊᕐᑐᓕᕆᓂᕐᒧ /
ᐃᓕᓐᓂᐊᕐᓂᕐᒧ 
ᖃᓄᐃᓕᐅᕐᓂᐅᔪᓂᑦ.

ᕿᒥᕐᕈᓂ ᓴᙱᓕᖅ ᑎᑦᑎᒋᐊᕈᓐ-
ᓇᕐᑐᓂ ᐊᑐᕐᑕᐅᓂᖓᑕ ᐊᒻᒪᓗ 
ᐱᒻᒪᕆᐅᓂᖓᑕ ᐃᓄᒃᑎᑐᑦ 
ᑎᑎᕋᐅᓯᐊᓂ

ᐃᑲᔪᖅᓯᓂᖅ ᐃᓕᖅᑯᓯᑐᖃᑎᒍ 
ᐅᖃᐅᓯᓕᕆᔪᓂᑦ, ᐱᓗᐊᕐᑐᒥ 
ᑎᒥᑦᑎᐊᕆᓇᓱᓐᓂᕐᒧᖓᔪᓂᑦ 

ᕿᒥᕐᕈᓂᖅ ᐱᓕᕆᐊᒃᓴᑎᒍ 
ᐃᓐᓇᑐᖃᕐᓄ ᐃᓕᓴᐃᖁᓪᓗᒋ 
ᐅᓂᒃᑲᖅᑐᐊᕐᓂᕐᒥ

ᕿᒥᕐᕈᓂᖅ ᖃᓄᖅᑐᕈᑎᒃᓴᓂ 
ᓄᓇᓕᓐᓂ ᓯᕗᓕᖅᑎᐅᓇᓱᓐᓂᕐᒧ 
ᐱᓕᕆᐊᒥ

ᓴᖅᑭᔭᕐᑎᑦᑎᓂᖅ ᒪᒃᑯᑦᑐᓄ 
ᐊᒻᒪᓗ ᐃᓐᓇᑐᖃᕐᓄᓪᓗ 
ᐱᓕᕆᖃᑎᒋᓐᓂᒃᑯ 
ᐱᙳᐊᕐᑐᓕᕆᓂᒃᑯ 
ᖃᓄᐃᓕᐅᕐᓂᐅᔪᓂᑦ.

ᓴᖅᑭᔭᕐᑎᑦᑎᓂᖅ 
ᐊᔾᔨᒋᖏᑦᑐᑕᓂ ᓯᕗᓕᖅᑎᐅᓂᕐᒧ 
ᐱᕙᓪᓕᕈᑎᐅᔪᓐᓇᕐᑐᓂ 
ᒪᒃᑯᑦᑐᓄ ᐱᙳᐊᕐᑐᓕᕆᓂᒃᑯ 
/ᐃᓕᓐᓂᐊᕐᓂᕐᒧ 
ᖃᓄᐃᓕᐅᕐᓂᐅᔪᓂᑦ.

ᐃᓕᓐᓂᐊᕐᑎᑦᑎᓂᖅ ᑕᒪᒃᑭᓐᓂ 
ᐃᓄᖕᓂ ᐊᒻᒪᓗ ᖃᓪᓗᓇᓂᑦ 
ᓄᓇᓕᒻᒥ ᐃᖅᑲᓇᐃᔭᕆᐊᕐᓯᒪᔪᓂᑦ

ᓴᖅᑭᔭᕐᑎᑦᑎᓂᖅ ᐱᓕᕆᐊᑎᒍᑦ 
ᐱᖃᓯᐅᔾᔨᓯᒪᔪᓂᑦ ᐃᓐᓇᑐᖃᕐᓂ 
ᐅᓂᒃᑲᖅᑐᐊᕐᑐᓂ

ᓴᖅᑭᔭᓕᖁᔨᓂᑦ ᓄᓇᓕᓐᓂ 
ᓯᕗᓕᖅᑎᐅᓂᕐᒧ ᐱᕙᓪᓕᕈᑎᒃᓴᓂ 
ᐱᓕᕆᐊᒥᒃ

•	ᐃᓕᓴᖅᓯᕕᒃ
•	ᖁᓗᐊᖅ ᐃᓕᓐᓂᐊᕐᕕᒃ
•	ᐃᓐᓇᑐᖃᐃᑦ ᑲᑎᒪᔨᖏᑦ
•	ᐅᓇᓕᒃᓴᕋᓚᑦ
•	ᕼᐊᑭᕐᕕᒃ
•	ᐱᙳᐊᕐᑐᓕᕆᔨᒃ
•	ᕼᐊᒻᒪᓚᒃᑯ ᑲᑎᒪᔨᖏᑦ
•	ᐃᓕᓐᓂᐊᕐᑐᓕᕆᔨᑦ
•	ᕿᑭᖅᑕᓂ

•	ᐃᓕᓴᖅᓯᕕᒃ
•	ᖁᓗᐊᖅ ᐃᓕᓐᓂᐊᕐᕕᒃ
•	ᐃᓐᓇᑐᖃᐃᑦ ᑲᑎᒪᔨᖏᑦ
•	ᐅᓇᓕᒃᓴᕋᓚᑦ
•	ᕼᐊᑭᕐᕕᒃ
•	ᐱᙳᐊᕐᑐᓕᕆᔨᒃ
•	ᐱᕙᓪᓕᖅᑎᑦᑎᔨᒃ
•	ᖃᑦᑎᕆᔨᑦ
•	ᐸᓕᓯᒃᑯ
•	ᕿᑭᖅᑕᓂ 
•	ᐃᓕᓐᓂᐊᕐᑐᓕᕆᔨᑦ
•	ᕼᐊᒻᒪᓚᒃᑯ ᑲᑎᒪᔨᖏᑦ

•	ᐃᓐᓇᑐᖃᐃᑦ ᑲᑎᒪᔨᖏᑦ
•	ᕼᐊᒻᒪᓚᒃᑯ
•	ᐊᓐᓂᐊᕕᒃ
•	ᐊᓐᓂᐊᑦᑕᐃᓕᒪᑎᑦᑎᔨᑦ
•	ᐃᓕᓴᖅᓯᕕᒃ
•	ᕿᑭᖅᑕᓂ

•	ᐃᓕᓴᖅᓯᕕᒃ
•	ᕿᑭᖅᑕᓂ
•	ᐃᓐᓇᑐᖃᐃᑦ ᑲᑎᒪᔨᖏᑦ
•	ᕼᐊᒻᒪᓚᒃᑯ
•	ᓂᐅᕕᕐᕕᒃ
•	ᐊᕐᕈᔭ
•	ᐅᓇᓕᒃᓴᐃᑦ
•	ᖁᓗᐊᖅ ᐃᓕᓐᓂᐊᕐᕕᒃ

ᐃᓱᒪᓗᑎᒃ: ᒪᒃᑯᑦᑐᐃᑦ
ᑐᕋᒐᕆᔭᖅ:  ᓴᖅᑭᔭᕐᑎᑦᑎᓂᖅ ᐃᒻᒥᒃᑯ ᓴᖏᔪᓇᓱᓐᓂᕐᒥ ᒪᒃᑯᑦᑐᓄ

ᐃᓱᒪᓗᑎᒃ: ᐃᓄᐃᑦ ᖃᐅᔨᒪᔭᑐᖃᖓ
ᑐᕋᒐᕆᔭᖅ:  ᓴᖅᑭᔭᕐᑎᑦᑎᓂᖅ ᐊᑐᕐᑕᐅᔭᕆᐊᖃᕐᓂᖓᑕ ᐃᓄᐃᑦ ᖃᐅᔨᒪᔭᑐᖃᖏ ᐃᑲᔪᖅᓯᓂᒃᑯ ᓄᓇᖃᑦᑎᐊᕋᓱᐊᕐᓂᕐᒥ

9.	 ᐊᑎᓕᐅᕐᕕᒋᔭᖏᑦ	ᐱᓕᕆᖃᑎᒌᑦ
ᐊᑐᓂᓪᓕ ᐱᓕᕆᖃᑎᒌᑦ ᑲᑎᒪᔨᖏᑦ ᐊᑎᓕᐅᕆᐊᖃᕐᐳ ᐸᐃᑉᐸᖑᔪᒥᒃ ᓇᒃᓯᐅᔾᔨᓚᐅᖏᓂᖓᓄ ᓄᓇᕗᑦ ᑐᙵᕕᒃᑯᖏᓐᓄ.

ᓇᓗᓇᐃᕐᓗᒍ ᐊᑐᓂᒃ ᑲᑎᒪᔨᐅᔪᖅ ᐊᒻᒪᓗ ᐊᑎᓕᐅᕐᕕᒋᔭᖏ ᒥᑭᓗᐊᕐᐸᑕ ᐊᑎᓕᐅᕐᕕᖏ ᐊᖏᓪᓕᒋᐊᒃᑭ.

ᐊᑦᔨᓕᐊᕕᓂᖅ	
Robert	Kautuk

ᓇᓗᓇᐃᕐᓯᔾᔪᑏᑦ	I
ᐊᑏᑦ ᓇᓗᓇᐃᖅᑕᐅᔪᑦ ᐊᑕᓂᖃᖅᑐᑦ ᑎᒦᑦ ᓄᓇᓕᖕᒥ ᓇᓗᓇᐃᖅᑕᐅᑎᓪᓗᒋᑦ 5.2ᒥ ᓄᓇᓕᐅᑉ ᐱᖁᑎᒋᔭᖏᑦ ᐊᒻᒪᓗ 
ᓇᓗᓇᐃᔭᕐᓯᒪᓂᖏ (ᒪᓕᑦᑐᒍ ᓄᓇᙳᐊᓕᕆᓂᕐᒥ ᐱᓕᕆᔾᔪᑎᑦ)

1.	 (ᔪᐊᓇ ᕿᓪᓚᖅ)

2. (ᐃᒪ ᐸᓕᑦᑐᖅ)

3. (ᐊᐱᐅᓯ ᐊᐸᒃ)

4. (ᒪᐃᔭ, ᐊᐱᐅᓯ ᐊᐸᒃ)

5. (ᐊᐃᓇ ᑲᐅᑐᖅ)

6. (ᐊᐃᒡᒐ ᐸᓪᓗᖅ)

7. (ᐅᓕᐱᑲ ᐊ. ᐸᓂᐸᒃ)

8. (ᐃᓪᓛᓄᐊ ᐊᕐᓇᑲᒃ)

9. (ᒪᕐᑕᓐ)

10. (ᓕᓯ ᐸᓕᑦᑐᖅ)

11. (ᓕᓯ ᐸᓕᑦᑐᖅ)

12. (ᐊᐃᒡᒐ ᕼᐊᐃᓐᓄ)

13. (ᐊᐱᐅᓯ ᐊᐸᒃ)

14. (ᕕᓕ ᐸᓪᓗᖅ)

15. (ᒪᑎᐅ ᓴᖑᔭ)

16. (ᐃᒪ ᐸᓕᑦᑐᖅ)

17. (ᑕᐱᓴ ᐅᐃᓪᑕᓐ)

18. (ᔭᐃᑲᑉ ᒋᐅᕼᐅᑦ)

19. (ᔪᑭᐸ ᕼᐊᐃᓐᓄ) 

ᑎᑎᕋᕐᕕᒃᓴᖅ

